
ሐሙስ 83ኛ ዓመት  ቁጥር  262  ግንቦት  22  ቀን  2016   ዓ.ም   ዋጋ 10:00 ብዕራችን ለኢትዮጵያ ህዳሴ ይተጋል!

በኦሮሚያ ክልል ከመኸር ... ወደ ገጽ 

ምክክሩ ችግሮችን በዘላቂነት... ወደ ገጽ 4 ዞሯል

ገጽ  4የአምራች ኢንዱስትሪውን ... ወደ ገጽ 4 ዞሯል

መዓዛ ማሞ

   አዲስ አበባ፡- ምክክሩ ወቅታዊ ችግሮችን ዘላቂ በሆነ 
መንገድ በመፍታት ሰላምን ለማስፈንና አስተማማኝ 
በሆነ መሠረት ለማቆም ወሳኝ መሆኑን የሀገራዊ ምክክር 
ኮሚሽን ዋና ኮሚሽነር ፕሮፌሰር መስፍን አርዓያ ተናገሩ፡፡ 
  የአዲስ አበባ አጀንዳ የማሰባሰብ የምክክር ምዕራፍ 
ትናንት በተጀመረበት ወቅት  ዋና ኮሚሽነር ፕሮፌሰር 
መስፍን ዓርዓያ እንደተናገሩት፤ ምክክሩ በመንግሥት 
እና በሕዝብ መካከል ያለውን ግንኙነት ለማሻሻል፣ 
መተማመን የሰፈነበት አዲስ የፖለቲካ ሥርዓት ለመፍጠር 
እና ለዘመናት ሲንከባለሉ የመጡ ውስጣዊ ችግሮችን 
በውይይት ለመፍታት እጅግ ጠቃሚ ነው።
   ጠንካራና ቅቡልነት ያለው ሀገረ መንግሥት ለመገንባት 
የሚደረገው ጥረት በስኬት እንዲቋጭም ምክክሩ ትልቅ 
አስተዋጽኦ እንዳለውም ተናግረዋል፡፡ 
   እንደ ፕሮፌሰር መስፍን ገለጻ፤ ምክክሩ በሀገሪቱ ታሪክ 
አዲስ ምዕራፍ ከፋች ነው፡፡ በአብዛኛው የታሪክ ሂደት 
ሕዝቡ በሀገሩ ጉዳይ የሚመክርበትና የሚወስንበት እድል 
ጠባብ ወይም አልነበረም፡፡   ሀገራዊ ጉዳይ በአብዛኛው 
ለሊሂቃኑና ለፖቲከኞች የተተወ ሆኖ የቆየ ነበር፡፡ 
  እንደ ሀገር ችግሮችን በዘላቂነት መፍታት ሳይቻል 
መቆየቱን ተናግረው፤ ችግሮች ይበልጥ ስር እየሰደዱና 

ምክክሩ ችግሮችን በዘላቂነት በመፍታት 
ሰላምን አስተማማኝ በሆነ መሠረት ላይ 

ለማቆም ወሳኝ ነው
- በአዲስ አበባ የአጀንዳ ማሰባሰብ የምክክር ምዕራፍ ተጀምሯል

ቃልኪዳን አሳዬ

  አዲስ አበባ፡- መንግሥትና የግሉ ዘርፍ በአምራች 
ኢንዱስትሪዎች ላይ የሚታዩ ችግሮችን በጋራ በመፍታት 

የአምራች ኢንዱስትሪውን 
ችግር በመፍታት ጠንካራ 

ኢኮኖሚን  መገንባት 
ያስፈልጋል

ፋንታነሽ ክንዴ

   አዲስ አበባ፡- በዘንድሮው የመኸር እርሻ 365 ሚሊዮን 
ኩንታል ምርት ለመሰብሰብ ታቅዶ እየተሠራ  መሆኑን 
የኦሮሚያ ክልል ግብርና ቢሮ አስታወቀ፡፡ ወደ ክልሉ 
እንዲደርስ ከሚጠበቀው 8 ነጥብ ሁለት ሚሊዮን 
ኩንታል ማዳበሪያ ውስጥ 6 ነጥብ 6 ሚሊዮን ኩንታል 
ማዳበሪያ ወደ ክልሉ ገብቷል፡፡
  የቢሮው ምክትል ኃላፊ አቶ በሪሶ ፈይሳ ለኢትዮጵያ 
ፕሬስ ድርጅት እንደገለጹት፤ በመኸር እርሻ 10 ነጥብ 8 
ሚሊዮን ሄክታር መሬት በዘር በመሸፈን 365 ሚሊዮን 
ኩንታል ምርት ለመሰብሰብ ታቅዷል፡፡
  በተጠቀሰው ጊዜ ውስጥ በዘር ለመሸፍን ከታቀደው 
መሬት ውስጥ 8 ሚሊዮን ሄክታር መሬት ላይ የማሳ 
ዝግጅት መከናወኑን ጠቅሰው፤ ሁለት ሚሊዮን ሄክታር 
መሬት በዘር መሸፈኑን ገልጸዋል፡፡ 
  እቅዱን ለማሳካት ከክልል ጀምሮ በተዋረድ ሰፊ ርብርብ 

በኦሮሚያ ክልል ከመኸር እርሻ 365 ሚሊዮን 
ኩንታል ምርት ይጠበቃል

- 6 ነጥብ 6 ሚሊዮን ኩንታል ማዳበሪያ ወደ ክልሉ ገብቷል

እየተደረገ መሆኑን የጠቀሱት ምክትል ቢሮ ኃላፊው፤ አስፈላጊው 
የግብዓት አቅርቦት በወቅቱ ለአርሶ አደሮች ለማድረስ ጥረት 
እየተደረገ ነው ብለዋል፡፡ 
  እንደ ምክትል ቢሮ ኃላፊው ገለጻ፤ ወደ ክልሉ እንዲገባ 
ከሚጠበቀው 8 ነጥብ 2 ሚሊዮን ኩንታል የአፈር ማዳበሪያ 
ውስጥ 6 ነጥብ 6 ሚሊዮን ኩንታል ማዳበሪያ ክልሉ ላይ 

የፓኪስታን ባለሀብቶች 
በኢትዮጵያ ኢንቨስት 

ለማድረግ ፍላጎት 
አሳይተዋል

ፕሮፌሰር መስፍን አርዓያ

  አቶ መላኩ አለበል

ዜና

ዳግማዊት አበበ

አዲስ አበባ፡- ባለፉት ዘጠኝ ወራት ከመንገዶች 
ክፍያ አገልግሎት ከ 748 ሚሊዮን ብር በላይ ገቢ 
መሰብሰቡን የኢትዮጵያ ክፍያ መንገዶች ኢንተርፕራይዝ 
አስታወቀ። ከስምንት ሚሊዮን በላይ ተሽከርካሪዎች 
መስተናገዳቸው ተገልጿል ።

በኢትዮጵያ ክፍያ መንገዶች ኢንተርፕራይዝ  
የሕዝብ ግንኙነት ባለሙያ አቶ ስንታየው 
መኮንን ለኢትዮጵያ ፕሬስ ድርጅት እንደገለፁት፤ 
ኢንተርፕራይዙ በ2016 በጀት ዓመት በዘጠኝ ወራት 
ውስጥ  ስምንት ሚሊዮን 495 ሺህ 527 የትራፊክ ፍሰት 
በማስተናገድ ከክፍያ መንገድ አገልግሎት 748 ሚሊዮን 
278 ሺህ 786 ብር ሰብስቧል። በተጨማሪም ከልዩ ልዩ 
ገቢዎች 75 ሚሊዮን 595 ሺህ 902 ብር ገቢ ማግኘት 
ችሏል።

ባለፉት ዘጠኝ ወራት ከታክስ በፊት 415 ሚሊዮን 
674 ሺህ 737 ብር  ትርፍ ማስመዝገብ መቻሉን  
የገለጹት አቶ ስንታየሁ፤ ገቢው ከባለፈው ዓመት 
ተመሳሳይ ወቅት ጋር ሲነጻጸር 29 በመቶ እድገት 
አሳይቷል ብለዋል፡፡

እንደ አቶ ስንታየሁ ገለፃ፤ ተቋሙ በአሁኑ ወቅት 
ሦስት የክፍያ መንገዶችን ማለትም አዲስ አበባ-
አዳማ ፣ ድሬዳዋ- ደወሌ እና ሞጆ- ባቱ እያስተዳደረ 
ይገኛል፡፡ በየዕለቱም  ከ30 ሺህ 780 በላይ ለሚሆኑ 

ኢንተርፕራይዙ ከመንገዶች ክፍያ አገልግሎት ከ748 ሚሊዮን ብር በላይ ገቢ ሰበሰበ
-ከስምንት ሚሊዮን በላይ ተሽከርካሪዎች ተስተናግደዋል

ተሽከርካሪዎች የክፍያ መንገድ አገልግሎት እየሰጠ ነው።
 ኢንተርፕራይዙ ዘመናዊ ቴክኖሎጂዎችን 

በመጠቀም አገልግሎት እየሰጠ እና የደንበኞችን የጉዞ 
ደህንነት ለመጠበቅ  በተለያዩ ቦታዎች ሰፊ የግንዛቤ 
መፍጠር ሥራዎችን እያከናወነ ነው ሲሉ ተናግረዋል።

ባለፉት ዘጠኝ ወራት የጥገና አቅምን በማሳደግ 
በክፍያ መንገዱ በሁለቱም አቅጣጫ የመንገድ መስመሮች 
ቀለም የመቀባት፣ የመንገድ አጥር ፣  የመንገድ አካፋይ 

ብረት  እና  የአስፋልት ስንጥቅ ሙሊት ጥገና  ሥራዎች 
መከናወናቸውን የገለጹት ባለሙያው፤  ኢንተርፕራይዙ 
የተለያዩ ፕሮጀክቶችን በመቅረፅ እንቅስቃሴ እያደረገ 
ምሆኑን ጠቁመዋል ፡፡  

አቶ ስንታየሁ ፤ኢንተርፕራይዙ በሞጆ-ባቱ የፍጥነት 
መንገድ ላይ የጉዞ ላይ የመንገድ ሀብቶች ላይ የሚፈፀም 
ስርቆት፤ ደህንነት ስጋት እና ጸጥታ ስጋት ሳቢያ የማታ 
የትራፊክ ፍሰት መቀነስ እና  የመንገድ ጥገና ግብዓት ዋጋ 

ዮርዳኖስ ፍቅሩ

   አዲስ አበባ፡- የቴክኒክና ሙያ ዘርፍ የብዙዎች ሕይወት 
የሚቀየርበት የክህሎት ማበልጸጊያ በመሆኑ በትብብር ሊመራ 
እንደሚገባ ተገለጸ፡፡

በሥራና ክህሎት ሚኒስቴርና በኢ.ፌ.ዴ.ሪ ቴክኒክና ሙያ 
ኢንስቲትዩት ትብብር የቴክኒክና ሙያ ተቋማት አመራሮች 
ካውንስል ምስረታ በትናንትናው ዕለት ተካሂዷል፡፡

በምስረታ ሥነ ሥርዓቱ ወቅት የሥራና ክህሎት ሚኒስቴር 
ሚኒስትር ወይዘሮ ሙፈሪሃት ካሚል እንደተናገሩት፤ የቴክኒክና 
ሙያ ዘርፍ የብዙዎች ሕይወት የሚቀየርበት የክህሎት 
ማልጸጊያ እንደመሆኑ ሥነ ምግባርን የተላበሰ ችግር ፈቺ ዜጋን 
ለማፍራት በትብብር ሊመራ ይገባል፡፡ 

በእስካሁኑ ሂደት የመንግሥትና የግል የቴክኒክና ሙያ 
ሥልጠና ተቋማት እንደ ሀገር በዘርፉ የሠለጠነ ብቁ የሆነና 
ኢኮኖሚን ወደፊት ማራመድ የሚችል የሰው ኃይል እንዲኖረን 
በማድረግ ሂደት የራሳቸውን የማይተካ ሚና መጫወታቸውን 
አንስተው፣ ይህ ጥረት ይበልጥ ተጠናክሮ እንዲቀጥል የአመራሩ 
በትብብር መሥራት ይጠይቃል ብለዋል፡፡ 

ባለፍንበት የአሠራር ሥርዓትና በለመድነው ፍጥነት ብቻ 
በዘርፉ የምንፈልገውን ያህል ውጤት ማስመዝገብ አንችልም 
ያሉት ወይዘሮ ሙፈሪሃት፣ እያንዳንዱን ሰው በብቃት 
ለማሠልጠን  አዳዲስ ፈጠራዎችን በማከል ዘርፉን መምራት 
እንደሚጠበቅ ገልጸዋል፡፡ 

የተለያዩ የቴክኒክና ሙያ አመራሮች እርስ በእርስ 
የሚገናኙበት መደበኛ ሥርዓት ባለመዘርጋቱ በዘርፉ አመራሮች 
መካከል ቋሚ መደጋገፍና ትብብር እንዳይኖር አድርጓል ያሉት 
ሚኒስትሯ፣ የካውንስሉ መመስረት ተቋማቱ እርስ በእርስ 
እንዲተጋገዙና ያላቸውን አቅም በጋራ መጠቀም የሚችሉበትን 
አቅም እንደሚፈጥርላቸውም አመላክተዋል፡፡ 

ወይዘሮ ሙፈሪሃት፣ ኢንስቲትዩቱ ለሥራና ክህሎት 
ሚኒስቴር ተጠሪ ከሆኑ ተቋማት መካከል አንዱ መሆኑን 
አንስተው፣ ራሱን የቻለ ተልዕኮ ያለውና በርካታ የፖሊሲ 
ሃሳቦችን ወደ ተግባር የምንቀይርበት ተቋም መሆኑን 
ገልጸዋል፡፡ 

አያይዘውም፣ ኢንስቲትዩቱ ለቴክኒክና ሙያ ሥልጠና 
ዘርፉ የልህቀት ማዕከል ነው ያሉ ሲሆን፣ ሚኒስቴሩ 
ከኢንስቲትዩቱ ጋር በመቀራረብና በመቀናጀት እየመራ 
እንዳለም አስታውቀዋል፡፡  

የኢንስቲትዩቱ ዋና ዳይሬክተር  ብሩክ ከድር (ዶ/ር) 

ቴክኒክና ሙያ የክህሎት ማበልጸጊያ 
በመሆኑ በትብብር ሊመራ ይገባል

በበኩላቸው፣ ቴክኒክና ሙያ ከድህነት መውጫ ቁልፍ ዘርፍ 
መሆኑን አንስተዋል፡፡ ይህንን በመገንዘብ መንግሥት ለዘርፉ 
ከፍተኛ ትኩረት መስጠቱንም አስታውሰዋል፡፡ 

ዘርፉ ያሰብነውን ብልጽግና ለማምጣት ወሳኝ ሚና 
የሚጫወት በመሆኑና ይህንንም በተናጠል ከግብ ማድረስ 
ስለማይቻል የእርስ በእርስ ትብብርን እንደሚሻ ተናግረዋል፡፡  

በአሁኑ ወቅት ከሁለት ሺህ በላይ የመንግሥትና የግል 
የቴክኒክና ሙያ ተቋማት መኖራቸውን የጠቆሙት ዳይሬክተሩ፣ 
ከእነዚህ ውስጥ ከ 100 በላይ የሚሆኑት ዜጎችን በቴክኒክና ሙያ 
በማሠልጠን በኩል ከፍተኛ ኃላፊነት የተጣለባቸው የፖሊ 
ቴክኒክ ተቋማት መናቸውን ተናግረዋል፡፡ 

የተመሠረተው ካውንስል የፖሊ ቴክኒክ ተቋማቱን 
የሚያገናኝ እርስ በእርሳቸው እንዲማማሩ የሚያደርግ እና 
ለተሻለ ሀገራዊ ተልዕኮ እንዲንቀሳሱ እገዛ የሚያደርግ ቋሚ 
አደረጃጀት ሆኖ የሚቀጥል መሆኑን አስታውቀዋል፡፡ 

በሀገራችን ለቴክኒክና ሙያ ተቋማት የተሰጠውን ትኩረት 
የሚያሻሽል፤ የጋራ ድምጽ እንዲኖራቸውና በድምር ውጤቱ 
ዘርፉ እንዲነቃቃ በማድረግ ረገድ ትልቅ ሚና ይኖረዋልም 
ብለዋል፡፡  

በምስረታ ሥነ ሥርዓቱ ወቅት “በሀገር ፍቅር ስሜት 
መሥራት” እና “የቴክኒክና ሙያ ገጽታ ግንባታ”ን የተመለከቱ 
የጥናት ጽሑፎች ቀርበው ውይይት ተካሂዶባቸዋል፡፡

በመድረኩ የሁለቱም ተቋማት ከፍተኛ አመራሮች፣ የክልል 
ቢሮ ኃላፊዎች፣ የክልል የብቃት ምዘና ከፍተኛ አመራሮች፣ 
የሚኒስቴር መሥሪያ ቤቱ ተጠሪ ተቋማት ከፍተኛ አመራሮች፣ 
የፖሊ ቴክኒክ አመራሮች እና ሌሎች ተጋባዥ እንግዶች 
ተሳትፈዋል፡፡ 

ወይዘሮ ሙፈሪሃት ካሜል

ማህሌት ብዙነህ

  አዲስ አበባ፡- የሀገር ውስጥ የህክምና ግብዓት ምርትና 
ኢኖቬሽን ኢግዚቢሽን የሀገር ውስጥ አምራቾችን በመደገፍ 
የህክምና ግብዓትን በሀገር ውስጥ ለማምረት እድል እንደሚፈጥር 
ተገለፀ፡፡  ኢግዚቢሽኑ “ጤናችን በምርታችን” በሚል መሪ ቃል 
ከሰኔ 15 እስከ ሰኔ 20 ቀን 2016 ዓ.ም በሚኒሊየም አዳራሽ 
እንደሚካሄድ ተጠቁሟል፡፡

  የጤና ሚኒስትር ዴኤታ ፍሬህይወት አበበ ኢግዚቢሽኑን 
አስመልክተው በሰጡት መግለጫ እንዳሉት፤ ኢግዚቢሽኑ የሀገር 
ውስጥ አምራቾችን በመደገፍ የህክምና ግብዓትን በሀገር ውስጥ 
ለማምረት የሚያስችል እድል ይፈጥራል፡፡   

  የኢግዚቢሽኑ መዘጋጀት የሀገር ውስጥ የህክምና ግብዓትን 
የማምረት አቅም በማሳደግ የዜጎች ጥራት ያለው የህክምና 
አገልግሎት ተደራሽ ለማድረግና ፍላጎትን ለማሟላት የሚያስችል 
መሆኑን ገልጸዋል፡፡  

   የሀገር ውስጥ አምራቾችን ለመደገፍ፣ በዘርፉ አዳዲስ 
ኢንቨስተሮችን ለመሳብ እንዲሁም የሀገር ውስጥ ምርትን 
በማሳደግ ከውጭ የሚገቡ ምርቶችን ለማስቀረት የሚያግዝ 
መሆኑን አስታውቀዋል፡፡

   በአሁኑ ወቅት ከ25 በላይ መካከለኛና ከፍተኛ 
አምራች ኩባንያዎች እንዲሁም 50 በላይ አነስተኛ የመድኃኒት 
እና የህክምና ግብዓት አምራች ኢንዱስትሪዎች በዘርፉ 

መሰማራታቸውን በመጥቀስ፤ ይህ ለጤና ሥርዓቱ መጠናከር  
ጉልህ ሚና እንደሚጫወት አመልክተዋል፡፡ 

   እንደ ሚኒስትር ዴኤታዋ ገለጻ፤ በሚዘጋጀው 
ኤግዚቢሽን ለፖሊሲ ግብዓት የሚሆኑ ሃሳቦች የሚቀርቡበት፣ 
አዳዲስ ፈጠራዎችን እና ውጤቶች የሚታዩበት፣ ህብረተሰቡ 
ግንዛቤ በማሳደግ በሀገር ውስጥ ምርት የመጠቀም ፍላጎትን 
ለማጎልበት እንዲሁም ከውጭ በሚገቡ ምርቶች ላይ ያለውን 
ጥገኝነት ለመቀነስ ይረዳል፡፡

  የሀገሪቱ የህክምና ግብዓት አቅርቦት ከ90 በመቶ በላይ 
የሚሸፈነው ከውጭ በሚገባ ምርት መሆኑን በመጥቀስ፤ የሀገር 
ውስጥ ምርትና ምርታማነትን ለማሳደግ በተሠራው ሥራ 
የህክምና ግብዓት አቅርቦትን ከስምንት በመቶ ወደ 37 በመቶ 
ማሳደግ መቻሉን አስረድተዋል፡፡

  በቀጣይም የሀገር ውስጥ የመድሃኒት ምርት የገበያ 
ድርሻን ወደ 47 በመቶ ለማሳደግ በትኩረት እየተሠራ መሆኑን 
ተናግረዋል፡፡ የተዘጋጀው ኤግዚቢሽንም ይህንን ለማሳካት 
ጉልህ ሚና የሚጫወት መሆኑን አስታውቀዋል፡፡

   ኤግዚቢሽኑ ላይ ከ150 በላይ ከአነስተኛ፣ መካከለኛ 
እና ከፍተኛ የህክምና ግብዓት አምራቾች ምርቶቻቸውን 
የሚያቀርቡ ሲሆን የፈጠራ ባለሙያዎች፣ የመድሃኒት አምራቾች 
እና አከፋፋዮች እና ሌሎች ባለድርሻ አካላት እንደሚሳተፉ 
ጠቅሰዋል፡፡

 

ኢግዚቢሽኑ የህክምና ግብዓትን በሀገር ውስጥ 
ለማምረት እድል ይፈጥራል

መናር እንደ ተግዳሮት የሚነሱ ጉዳዮ ናቸው። 
ችግሩን በመቅረፍ  በክፍያ መንገዶች የደንበኞችን 

የጉዞ ደህንነት ለመጠበቅ ከመከላከያ፣ ከፌዴራል  
ፖሊስ፣ ከኦሮሚያ ፖሊስ እና  የኢንተርፕራይዙ 
የመንገድ ደህንነት ባለሙያዎች  ጋር በቅንጅት  እየተሠራ 
ይገኛል ብለዋል፡፡ በተጨማሪም የውስጥ አቅምን 
በማጎልበት ተኪ ግብዓቶችን በመጠቀም ስራዎች 
እየተናወኑ መሆኑን አብራርተዋል።

ዜና

ፋንታነሽ ክንዴ

አዲስ አበባ፡-  ኢትዮጵያ በዓለም የፖለቲካ አካሄድ 
ወቅታዊ ሁኔታዎችን መነሻ አድርጋ ውሳኔዎችን ማሳለፍና 
ጠንካራ ዲፕሎማሲያዊ ሥራ መሥራት ይገባታል ሲሉ 
የፖለቲካ ሳይንስ ምሁሩ ቆስጠንጢኖስ በርኸተስፋ (ዶ/ር) 
ተናገሩ። 

የፖለቲካ ሳይንስ ምሁሩ ቆስጠንጢኖስ በርኸተስፋ 
(ዶ/ር) ለኢፕድ እንደገለጹት ፤ በፖለቲካ ርዕዮተ ዓለም 
የአንዱን ጎራ ከመከተል ይልቅ ገለልተኛ ሆኖ ውሳኔዎችን 
ማስተላለፍና ጠንካራ የዲፕሎማሲ ሥራ መሥራት ወሳኝ 
ነው፡፡

ቀደም ባሉት ጊዜያት ሀገራት ጎራ ሲይዙ የነበሩት 
ርዳታና ወታደራዊ ድጋፍ ለማግኘት እንደነበር 
አስታውሰው፤ ኢትዮጵያን ስንመለከት በደርግ ጊዜ 
ከሶቪዬትህብረት ጋር ወግና መሣሪያ የማግኘትና ወታደሮቿ 
መጥተው የሚያገለግሉበት ሁኔታ እንደነበር ጠቁመዋል። 

አሁን ያለንበት ዘመን ላይ የምዕራቡ ዓለም እኔን 
ካልተከተላችሁ ርዳታ አልሰጣችሁም የሚሉበት ደረጃ 
ላይ መድረሳቸውን አንስተው፤ የተለያዩ የአፍሪካና ሌሎች 
ሀገራት ደግሞ የምዕራባውያኑን ተጽእኖ ለመላቀቅ እየጣሩ 
ያለበት አካሄድን መከተላቸውን አመላክተዋል።

ለምዕራቡ ዓለም ሥጋት እየሆነ የመጣው የብሪክስ 
ስብስብ መሆኑን የተናገሩት ምሁሩ፤ የብሪክስ ስብስብ 
ሁሉም ሀገራት በእኩልነት መስተናገድ አለባቸው እንጂ 
የአንድ ሀገርና የአንድ ወገን የፖለቲካና አስተሳሰብ 

«በዓለም የፖለቲካ አካሄድ  ወቅታዊ ሁኔታዎችን  ያገናዘበ 
ዲፕሎማሲያዊ ሥራ መሥራት ይገባል»

- ቆስጠንጢኖስ በርኸ ተስፋ (ዶ/ር) 

የፖለቲካ ሳይንስ ምሁር

የበላይነትና መኖር ለበትም፤ የተሰባሰብነውም ለእኩል 
ተጠቃሚነትና በጋራ ለማደግ ነው የሚል እሳቤ አላቸው  
ብለዋል፡፡

በዚህ ስብስብ ውስጥ የተካተቱት ሀገራት ከፍተኛ 
ኢኮኖሚ እየገነቡ የመጡና ነዳጅን ጨምሮ ከፍተኛ 
የተፈጥሮ ሀብት እንዲሁም የሰው ኃይል አላቸው የሚሉት 
ምሁሩ፤ እስካሁን ድረስ በዓለም ላይ በዶላር ሲካሄደው 
የነበረውን 70 በመቶ የንግድ ዝውውር በመተው በሌሎች 
ገንዘቦች ለመገበያየት እየሠሩ መሆኑን አስረድተዋል። 

ሀገራት ደግሞ ለፍትህና ለእኩልነት እየቆሙ 
መምጣታቸው የምዕራቡን ዓለም አስፈርቷል የሚሉት 
ምሁሩ፤ ሀገራትም ጎራ ለይተው ከመቆም ይልቅ ገለልተኛ 
መሆንን እየመረጡ መሆኑን ጠቅሰዋል፡፡

ገለልተኛ ሆኖ መቆም ጉዳትም ጥቅምም እንዳለው 
አንስተው፤ በተለይ የምዕራቡ ዓለም ርዳታ በመስጠት 
ከፍተኛ ድርሻ አለው፤ ይህን እንደመልካም አጋጣሚ 
በመጠቀም ሀገራት ላይ ጫና ለማድረግ ይሠራሉ ሲሉ 
ተናግረዋል፡፡ 

ሩስያ ላይ እንዳደረጉት የዓለም የገንዘብ ማስተላለፊያ 
መስመሮችንም እስከመዝጋት የሚደርስ አሻጥር ሊፈጽሙ 
እንደሚችልም አመላክተዋል፡፡

በአንጻሩ ሩስያና ቻይናም የራሳቸውን የገንዘብ 
ዝውውር መስመር ለመክፈት እየሠሩ በመሆኑ ወደ 
አንደኛው ቡድን የወገነ ሀገር ላይ ጫናዎች እንደሚበረቱ 
አስረድተዋል።

ሀገራት በዋነኛነት በፖለቲካው ጎራ መያዝ የጀመሩት 
ከሁለተኛው የዓለም ጦርነት በኋላ ነው፡፡ የተወሰኑ ሀገራት 
ሶቪዬት ህብረትን ሲደግፉ ሌሎች ደግሞ ከአሜሪካ ጎን 
መቆማቸውን አንስተዋል፡፡

ይህን ተከትሎ የቀዝቃዛው ጦርነት ሲመጣ ሀገራት 
ከምዕራቡ ዓለም ወይም ከሶቪዬት ህብረት ጋር መቆራኘት 
ጀመሩ፡፡ በዚህ ታሪክ ውስጥ ረጅም ጊዜ ከሄዱ በኋላ 
የበርሊን ግንብ ፈረሰ ተባለና ምዕራቡና ምስራቁ አንድ 
ሆኑ ሲባል ቀዝቃዛው ጦርነት በማለቁ ሁሉም በአንድ 
ጎራ ተሰልፈው በአሜሪካ መሪነት አዲስ የዓለም ሥርዓት 

መዓዛ ማሞ

አዲስ አበባ፡- የሀገራዊ ምክክሩ ተሳታፊዎች በነጻነት 
ለመወያየት የሌላውን ሃሳብ የማክበር ኃላፊነታቸውን 
ሊወጡ  እንደሚገባ የምክክሩ የማህበረሰብ ተወካዮች 
ገለጹ፡፡

የሴቶች ተወካይ ሆነው የአዲስ አበባን የምክክር 
ምዕራፍ እየተሳተፉ የሚገኙት ወይዘሮ ሳባ ገብረመድህን 
ለኢትዮጵያ ፕሬስ ድርጅት እንደገለጹት፤ እንደ ሀገር 
ምክክር  መደረጉ በራሱ ትልቅ ነገር  ነው፡፡  

ያልተግባባንበትን ነገር በመፍታት ዘላቂ ሰላም 
ለማምጣት ምክክሩ ወሳኝ መሆኑን ገልጸው፤  በስኬት 
እንዲጠናቀቅ የምክክሩ ተሳታፊዎች የሌላውን ሃሳብ  
በማክበር የበኩላቸውን ድርሻ መወጣት እንዳለባቸው 
ተናግረዋል።

እንደ ወይዘሮ ሳባ ገለጻ፤ ተወያዮች በምክክሩ ወቅት 
ሃሳብ በመስጠት እና የሌላውን ሃሳብ በማክበር በስኬት 
እንዲጠናቀቅ አስተዋጽኦ ማበርከት አለባቸው፡፡ 

ለኢትዮጵያውያን ሀገራዊ ምክክሩ ትልቅ እድል 
መሆኑን የተናገሩት ወይዘሮ ሳባ፤ ይሄ እንደ ሀገር ብዙ ወጪ 
የተደረገበት እና የተለፋበት ጉዳይ እንዳይባክን የተገኘውን 
እድል በአግባቡ መጠቀም እንደሚያስፈልግ ገልጸዋል፡፡ 

የመምህራን ተወካይ የሆኑት አቶ ጀቤሳ ደበላ 
በበኩላቸው  ለኢትዮጵያ ፕሬስ ድርጅት እንደገለጹት፤ 
መነጋገር የቆየ የኢትዮጵያ ባህል መሆኑን አስታውሰው፤ 
ችግሮችን ቀርፎ መግባባት ላይ ለመድረስ በሚደረገው 
ታሪካዊ ምክክር ስኬታማ እንዲሆን  ሃሳቤን ሳልሰስት 
በመስጠትና የሌሎችን ሃሳብ በማክበር በንቃት እሳተፋለሁ 
ብለዋል።

ኢትዮጵያ አሁን ካለችበት አውድ እንድትወጣ 
ተቀራርቦ መመካከር እጅግ አስፈላጊ ነው ያሉት መምህር 
ጀቤሳ፤ በሀገራዊ ምክክር ተሳታፊ የሆኑ የማህበረሰብ 
ክፍሎች  ሃሳባቸው ዋጋ እንዳለው በማሰብ በግልጽ 
እና በነጻነት  በመወያየትና የሌላውን ሃሳብ በማክበር 
ኃላፊነታቸውን  ሊወጡ ይገባል ብለዋል፡፡

የንግዱን ማህበረሰብ በመወከል በመድረኩ የተገኙት 
አቶ ሲሳይ ዘሪሁን በበኩላቸው እንደገለጹት፤  ምክክሩ 
ለኢትዮጵያ ዘላቂ ሰላምን የሚያመጣ ነው።

የምክክሩ ተሳታፊዎች የሌላውን ሃሳብ 
የማክበር ኃላፊነታቸውን ሊወጡ ይገባል

በኢትዮጵያ ያሉትን ችግሮች ለመፍታት ተነጋግሮ 
መፍትሄ ማስቀመጥ ያስፈልጋል ያሉት አቶ ሲሳይ፤ 
የምክክሩ ተሳታፊዎች እንዲሁም ሁሉም ኢትዮጵያውያን 
ለምክክሩ ስኬታማነት የቻሉትን ሁሉ ማድረግ አለባቸው 
ብለዋል።

ምክክሩ ሁሉም ተሳታፊዎች የተለያዩ የህብረተሰብ 
ክፍሎችን ወክለው የሚገኙበት በመሆኑ የሁሉም 
ኢትዮጵያውያን ድምጽ የሚሰማበት እንደሆነ በመጠቆም፤ 
ውይይቱ የኢትዮጵያን ችግሮች እንደሚቀርፍ በመተማመን 
የበኩሌን አስተዋጽኦ አደርጋለሁ ነው ያሉት፡፡ 

ፈጥረዋል ብለዋል፡፡
አሁን ደግሞ በሩሲያና ዩክሬን ጦርነት የተነሳ ሀገራት 

ጎራ እንዲለዩ ጥያቄ እየቀረበላቸው መሆኑን የሚጠቅሱት 
ዶክተር ቆስጠንጢኖስ፤ በቅርቡ እንደተስተዋለው 
በተባበሩት መንግሥታት ድርጅት የጠቅላላ ጉባዔ ላይ 
በርካታ ሀገራት ሩሲያን ለማውገዝም፣ ከአሜሪካ ጎን 
ለመቆምም ያልፈለጉበት አካሄድ አለ ሲሉ አስረድተዋል። 

እንደ ምሁሩ ማብራሪያ፤ በአንፃሩ የአውሮፓ ሀገራት፣ 
አሜሪካና ጃፓን የመሳሰሉት ደግሞ በአንድ ጎራ ሆነው 
ሩሲያን ሲያውግዙ ይሰማል፤ በተጨማሪ በእስራኤልና 
በሀማስ መካከል ጋዛ ላይ እየተካሄደ ባለው ጦርነትም 
በአብዛኛው እየተመለከትን ያለነው በርካታ የዓለም 
መንግሥታት ከጋዛ ጎን የመቆምና እስራኤልን የማውገዝ 
አዝማሚያ አላቸው። 

በአሁኑ ጊዜ ሀገራት ነፃ ሆነው ሊነጋገሩበት 
የሚችሉበትን የብዙሃን መድረክ መፍጠር ላይ እንጂ 
አሜሪካና ሌሎችም ታላላቅ መንግሥታት ዓለምን 
የሚቆጣጠሩበት ሁኔታ መኖር የለበትም የሚል አቋም 
እየያዙ መምጣታቸውን ገልጸዋል። 

ዶክተር ቆስጠንጢኖስ እንደተናገሩት፤ ሀገራት 
ገለልተኛ ሆነው መቆማቸው እንዳለ ሆኖ ከእውነት 
መወገንና ለተገፉት  ድምጽ መሆን ያስፈልጋል፡፡

 በዚህ ሂደት ጫና እንዳይፈር ጭልጥ ብሎ አንድ 
ጎራን መከተል ሳይሆን ወቅታዊ ሁኔታዎችን መነሻ 
አድርጎ መወሰንና ጠንካራ ዲፕሎማሲያዊ ሥራ መሥራት 
ያስፈልጋል ሲሉ መልዕክት አስተላልፈዋል።

ሳሙኤል ወንደሰን 

አዲስ አበባ፦ በመዲናዋ በመጪው ክረምት በጎ 
ፈቃድ አገልግሎት ከአንድ ሚሊዮን በላይ የኅብረተሰብ 
ክፍሎች ተጠቃሚ እንደሚሆኑ የአዲስ አበባ ከተማ 
አስተዳደር የህብረተሰብ ተሳትፎና በጎ ፈቃድ ማስተባበሪያ 
ኮሚሽን አስታወቀ። በዚህም ከአምስት ቢሊዮን ብር በላይ 
የመንግሥትን ወጪ ማዳን እንደሚቻል ገልጿል።  

የኮሚሽኑ የበጎ ፍቃድ አገልግሎት ግንዛቤ ማስረፅ ቡድን 
መሪ አቶ ቢኒያም ጊቻ ለኢፕድ እንደገለጹት፤ ኮሚሽኑ በበጎ 
ፈቃድ አገልግሎቱ የወሰን ተሻጋሪ አገልግሎትን ጨምሮ 
በ15 የስምሪት መስኮች ከአንድ ሚሊዮን በላይ የህብረተሰብ 
ክፍሎች  ተጠቃሚ ለማድረግ እየሠራ ነው። 

በመጪው ክረምት በጎ ፈቃድ መርሃ ግብሩ ከአንድ 
ሚሊዮን በላይ የኅብረተሰብ ክፍሎች ተጠቃሚ እንደሚሆኑ 
ገልጸው፤ በዚህም አምስት ቢሊዮን ብር ግምት ያለው ሥራ 
ለመሥራት መታቀዱን ገልጸዋል፡፡

  አቶ ቢኒያም፤ በበጎ ፈቃድ አገልግሎት እንቅስቃሴው 
ከሁለት ሚሊዮን በላይ በጎ ፈቃደኞችን እንደሚያሳትፍ 
ተናግረዋል። 

በክረምት የበጎ ፈቃድ አገልግሎት ከአንድ ሚሊዮን 
በላይ የህብረተሰብ ክፍሎች ተጠቃሚ የሚሆኑ ሲሆን 
ከእዚህም ውስጥ ሶስት ሺህ 500 ቤቶችን በማደስ 

አረጋውያን፣ አካል ጉዳተኞችና የሀገር ባለውለታዎች 
ቅድሚያ ተጠቃሚ እንደሚሆኑ ጠቁመዋል። 

በክረምት በጎ ፈቃድ አገልግሎት በ15 የተለያዩ ዘርፍች 
ማለትም  የአቅመ ደካማ ቤቶችን የመጠገን፣ ለአቅመ 
ደካሞች አዲስ ቤት የመሥራት ፣ የአረንጓዴ ዐሻራ መሳተፍ 
እና የማጠናከርያ ትምህርት መስጠት በክረምቱ ከሚሠሩ 
ተግባራት ውስጥ እንደሚካተቱ ገልጸዋል። 

በበጎ ፈቃድ አገልግሎቱ ሰውን ከመደገፍ እና ከማገዝ 
ባሻገር ከአምስት ቢሊዮን ብር በላይ መንግሥትን ከወጪ 
ማዳን እንደሚቻል ገልጸው፤ የመርሃ ግብሩ ዓላማ 
በመንግሥት ሊሸፈኑ ያልቻሉ ህብረተሰቦችን ማህበራዊና 
ኢኮኖሚያዊ ችግሮችን በበጎ ፈቃደኞች ተሳትፎ ተደራሽ 
ማድረግ ነው ብለዋል። 

በጎ ፈቃደኞች በሚኖራቸው ተሳትፎ የእርስ በርስ 
ትውውቅ እንዲያዳብሩ፣ የሙያ ልምድ እንዲወስዱ፣ 
የህብረተሰቡን ወግና ባህል እንዲያውቁ እንደሚደረገም 
ገልጸዋል። 

ኮሚሽኑ ዜጎችን በፈቃደኝት በማሳተፍ ጊዜያቸውን፣ 
እውቀታቸውን፣ ጉልበታቸውንና ገንዘባቸውን ለወገናቸው 
በሚጠቅሙ ሥራዎች ላይ እንዲያበረክቱ ምቹ ሁኔታዎችን 
ፈጥሯል ያሉት አቶ ቢኒያም፤ ከተማ አስተዳደሩ የዜጎችን 
ማህበራዊና ኢኮኖሚያዊ ችግሮች ለመቅረፍ እየሠራ 
እንደሚገኝ ተናግረዋል። 

በመዲናዋ በክረምት በጎ ፈቃድ አገልግሎት 
ከአንድ ሚሊዮን በላይ ሰዎች ተጠቃሚ ይሆናሉ

አቶ ሲሳይ ዘሪሁን

አቶ ጀቤሳ ደበላ

ወይዘሮ ሳባ ገብረመድህን

ዜና

ከ1ኛው ገጽ የዞረ

ልጅዓለም ፍቅሬ

   አዲስ አበባ፡-የፓኪስታን ባለሀብቶች በኢትዮጵያ 
በተለያዩ ዘርፎች ኢንቨስት ለማድረግ ፍላጎት 
ማሳየታቸው ተገለጸ፡፡
  በኢትዮጵያ የኢንቨስትመንት አማራጮችን ለማየት 
የመጡት  የፓኪስታን ከፍተኛ የኢንቨስትመንት ልዑክ 
የቦሌ ለሚ፣ የቂሊንጦና የአዳማ ኢንዱስትሪ ፓርኮች 
ከትናንት በስቲያ ጎብኝተዋል።
  በፓኪስታን የኢትዮጵያ ልዩ መልዕክተኛና ባለሙሉ 
ሥልጣን  አምባሳደር ጀማል በክር በጉብኝቱ ወቅት 
እንደገለጹት፤ የፓኪስታን ባለሀብቶች በኢትዮጵያ 
በተለያዩ ዘርፎች ኢንቨስት ለማድረግ ፍላጎት አሳይተዋል።
  አምባሳደር ጀማል፤ ባለሀብቶቹ የኢንዱስትሪ ፓርኮችን 
ከጎበኙና በሀገሪቱ የተለያዩ የኢንቨስትመንት አማራጮች 
እንዳሉ ከተገነዘቡ በኋላ መዋዕለ ነዋያቸውን  ለማፍሰስ 
ፍላጎት ማሳየታቸውን ተናግረዋል፡፡ በቀጣይም ወደ 
ኢንቨስትመንት የሚገቡበትን መንገድ ታልሞ እየተሠራ 
መሆኑን ጠቁመዋል፡፡
  የጉብኝቱ ዋና ዓላማ በኢንዱስትሪ ፓርኮች ውስጥ  
ያለው ከፍተኛ የኢንቨስትመንት እድል ለማስተዋወቅና 
ሰላማዊ እንቅስቃሴ መኖሩን ለማሳየት ነው ያሉት 
አምባሳደር ጀማል፤ ሀገሪቱ ለማልማት በምትፈልጋቸው 
ዘርፎች ፓኪስታኖች የረጅም ጊዜ ልምድ ያላቸው 
በመሆኑ ውጤታማ ሊሆን እንደሚችል አመልክተዋል፡፡
  አምባሳደር ጀማል አክለውም፤ ጉብኝቱ በኢንዱስትሪ 
ፓርኮች ካሉ ድጋፎችና የአንድ መስኮት አገልግሎት 
ጎን ለጎን ሀገሪቷ ሰላም እንደሆነችና የሌሎች ሀገራት 
ባለሀብቶች ኢንቨስት አድርገው ተጠቃሚ መሆናቸውን 
ለማሳየት እንደሆነ አስረድተዋል፡፡

  እንደ አምባሳደር ጀማል ገለጻ፤ ዋነኛ የኢኮኖሚክ 
ዲፕሎማሲ ግብ ኢንቨስትመንት መሳብ፣ ቱሪዝምን 
ማነቃቃት፣ የቴክኖሎጂ ሽግግር ማድረግ እንዲሁም 
የአቅም ግንባታ ነው፡፡ ይህንንም ተግባራዊ በማድረግ 
የሁለቱ ሀገራት የጋራ ተጠቃሚነት የሚያረጋግጥ 
የኢኮኖሚ ዲፕሎማሲ እየተገነባ ይገኛል፡፡
  የኢትዮጵያ የውጭ ጉዳይ ፖሊሲ ለኢንቨስትመንት 
ምቹ ሁኔታ የሚፈጥርና ኢትዮጵያ በዓለም አቀፍ ደረጃ 
ያላትን ውክልና የሚያሳድግ በመሆኑ የኢትዮ- ፓኪስታን 
ዲፕሎማሲያዊ ግንኙነት በአጭር ጊዜ ውጤታማ 
እንዲሆን እንዳስቻለው አብራርተዋል፡፡
  የኢትዮ-ፓኪስታን የንግድ ምክር ቤት ሊቀ-መንበር 
ኢብራሂም ካሊድ በበኩላቸው፣ በተለይም ኢትዮጵያ 
ያላት ምቹ የአየር ጸባይ፣ ኢንቨስትመንትን ለማሳለጥ 
በኢንዱስትሪ ፓርኮች የተገነቡ መሠረተ ልማቶች፣ 
ኢትዮጵያ ያላት በርካታ የሰው ኃይል፣ ርካሽ የኃይል 
አቅርቦት እንዲሁም የኢንቨስትመንት ፖሊሲው ምቹ 
መሆን ኢንቨስትመንትን እንዲስፋፋ ያደርገዋል ብለዋል፡፡
  ከአፍሪካ ኢትዮጵያ ለኢንቨስትመንት ምቹ ሀገር ናት 
ያሉት ሚስተር ኢብራሂም፤ የኢትዮጵያ መንግሥት ለውጭ 
ባለሀብቶች የሚያቀርበው የኢንቨስትመንት ማበረታቻና 
እድል በመጠቀም በኢትዮጵያ በተለያዩ የኢንቨስትመንት 
መስኮች ለመሠማራት ፍላጎት እንዳላቸው ገልጸዋል፡፡
   በተለይ ኢትዮጵያ ወደ ኢንዱስትሪ አብዮት  እየገሰገሰች 
በመሆኗ በኢትዮጵያ ኢንቨስት ማድረግ የበለጠ ተጠቃሚ 
የሚያደርግ መሆኑን ይጠቁማሉ፡፡ ፓኪስታን ትላልቅ 
ኢንዱስትሪ ፓርኮች ያሏት ሀገር  በመሆኗ በኢትዮጵያ 
በኢንዱስትሪ ፓርኮች ላይ መሰማራት ትልቅ ፋይዳ 
እንዳለው አስረድተዋል፡፡
 

የፓኪስታን ባለሀብቶች በኢትዮጵያ ኢንቨስት 
ለማድረግ ፍላጎት አሳይተዋል

   እየተወሳሰቡ መምጣታቸውን ጠቁመዋል፡፡
  የኢትዮጵያ ሀገራዊ ምክክር ኮሚሽን ሕዝቡ በተወካዮቹ 
አማካኝነት ትርጉም ያለው ተሳትፎ በማድረግ ስር የሰደዱ 
ችግሮችን ምንጭ እንዲለይ እድል መፍጠሩን ጠቅሰዋል።  
በምክክር ሂደቱም ከሌሎች ባለድርሻ አካላት እኩል 
ተሳትፎ እንዲያደርግ ታሪካዊ መድረክ መፍጠሩንም 
ገልጸዋል፡፡
  ኮሚሽኑ መሠረታዊ ጉዳዮችን መነሻ በማድረግ 
ተሳታፊዎችን የመለየት ሥራውን አሳታፊና አካታች 
በሆነ መልኩ ሲያከናውን መቆየቱን የተናገሩት ፕሮፌሰር 
መስፍን፤ ከምክክር ምዕራፎች መካከል አንዱና ዋነኛው 
የሆነውን በምክክር አጀንዳዎችን የመለየት ሂደት  በይፋ 

መጀመሩን ተናግረዋል፡፡ 
   ሂደቱ በቀጣይ ለሚከናወነው ሀገራዊ የምክክር ጉባዔ 
ስኬታማነት ቁልፍ ሚና እንዳለው ጠቁመው፤ በመድረኩ 
የተገኙት በአዲስ አበባ ከተማ አስተዳደር ከ119ኙም 
ወረዳዎች የተለያዩ የህብረተሰብ ክፍሎችን በመወከል 
በአጀንዳ ማሰባሰብ የምክክር ምዕራፍ የሚሳተፉ 
ተወካዮች መሆናቸውን ተናግረዋል፡፡ 
  መድረኩ እስከ ግንቦት 27 ቀን 2016 ዓ.ም ድረስ 
እንደሚቆይ ተናግረው፤ ኮሚሽኑ በምክክር ለሚለዩ 
አጀንዳዎች ተገቢውን ዋጋ በመስጠትና በቀጣይ 
በሚከናወነው የአጀንዳ ቀረጻ ተግባር እንዲካተቱ 
የማድረግ ኃላፊነቱን በአግባቡ እንደሚወጣም 
ጠቁመዋል፡፡
 

ምክክሩ ችግሮችን በዘላቂነት በመፍታት...

ኢትዮጵያን በጠንካራ ኢኮኖሚ ላይ መገንባት እንደሚያስፈልግ 
የኢንዱስትሪ ሚኒስቴር መላኩ አለበል ገለጹ፡፡
   በአምራች ኢንዱስትሪዎች ላይ የሚታዩ ማነቆዎች ዙሪያ 
በመነጋገር መፍትሔ ለመስጠት የሚያስችል የመንግሥትና 
የግሉ ዘርፍ የምክክር መድረክ ትናንት ተካሂዷል።
  በመድረኩ የኢንዱስትሪ ሚኒስትሩ መላኩ አለበል፤ ከግሉ 
ዘርፍ ጋር የሚደረጉ መሰል የምክክር መድረኮች በሀገር አቀፍ 
ደረጃ እየተከናወኑ ለሚገኙ ንቅናቄዎች ግብዓት እንደሚሆኑ 
ተናግረዋል። 
  በመንግሥትና በግሉ ዘርፍ ግልፀኝነትንና መተማመንን 
ለመፍጠር ምክክር ፋይዳው የጎላ ነው ያሉት ሚኒስትሩ፤ 
በሁለቱም አካላት መካከል ጥርጣሬዎች ካሉ ለውጥ ሊመጣ 
እንደማይችል ተናግረዋል። 
   አቶ መላኩ፤ የማኑፋክቸሪንግ ዘርፉ ብዙ ማነቆዎች ያሉበት 
በመሆኑ በሚጠበቀው ልክ ገቢ እያስገኘ እንዳልሆነ በመግለፅ፤ 
ቅንጅታዊ አሠራሮችን በማጠናከር ምርትና ምርታማነትን 
ማሳደግ አስፈላጊ ነው ብለዋል።
  ኢትዮጵያ በስፋት እሴት ያልተጨመረበት ምርት ለውጭ 
ገበያ እያቀረበች መሆኑን ያነሱት ሚኒስትሩ፤ በዘርፉ 
የሚስተዋሉ ውስንነቶችን ለመቅረፍ መንግሥት እየሠራ 
መሆኑንና ለውጤታማነቱም የግሉ ዘርፍ ተሳትፎ ወሳኝ 
እንደሆነ አስገንዝበዋል።
   መንግሥት ዘርፉን ለመደገፍ  እያደረገ ባለው ጥረት ራሱን 
የቻለ የአምራች ኢንዱስትሪ ማህበር እየተቋቋመ መሆኑን 
የጠቀሱት አቶ መላኩ፤ ማህበሩ ወደሥራ ሲገባ ለመንግሥት 

የአምራች ኢንዱስትሪውን ችግር በመፍታት...

የፖሊሲ ግብዓት በመስጠት በዘርፉ ላይ የሚታዩ ማነቆዎችን 
ለመቅረፍ እንደሚያግዝ ተናግረዋል።
   ኢትዮጵያ ለአምራች ኢንዱስትሪ ዘርፍ መጎልበት ምቹ 
ሁኔታዎች ያሏት ሀገር በመሆኗ ተኪ ምርቶችን በማምረትና 
ወደ ውጭ በሚላኩ የተለያዩ ምርቶች ላይ እሴት በመጨመር 
የተሻለ  ኢኮኖሚ መገንባት እንደሚገባም  አመላክተዋል፡፡
   የኢትዮጵያ ሀገር አቀፍ የዘርፍ ማህበራት ምክር ቤት ዋና 
ጸሀፊ አቶ አፍሪካ ዘለቀ በበኩላቸው፤ የኢትዮጵያ አምራች 
ኢንዱስትሪ ዘርፍ የሥራ ዕድል በመፍጠር፤ የሀገር ውስጥ 
ሀብት በማመንጨት፤ መሠረታዊ ሸቀጦችንና አገልግሎቶችን 
በማቅረብ እና የሀገር ውስጥና የውጭ ተወዳዳሪነትን 
በማጎልበት የሀገርን ኢኮኖሚያዊ አቅም በመገንባት የላቀ 
አስተዋጽኦ በማድረግ ላይ እንደሚገኝ ተናግረዋል፡፡
   የአምራች ዘርፉ ልማት እንደ ኢትዮጵያ ባሉ ታዳጊ ሀገሮች 
የድህነት ማስወገጃ ስልት ብቻ ሳይሆን የማህበራዊና ፖለቲካዊ 
መረጋጋትን ለመፍጠር ወሳኝነት ያለው ተግባር ነው ያሉት 
ዋና ጸሀፊው፤ የምክክር መድረኩ በመንግሥትና በግሉ ዘርፍ 
ግልጽና ተጠያቂነት ያለው አሠራር እንዲሰፍን ትልቅ ድርሻ 
እንደሚኖረው ጠቁመዋል፡፡
   በምክክር መድረኩ በኢትዮጵያ ማኑፋክቸሪንግ ኢንዱስትሪ 
ዘርፍ ላይ የሚስተዋሉ ተግዳሮቶች ላይ ያተኮረ ፅሁፍ ቀርቦ 
ውይይት የተደረገበት ሲሆን፤ የአምራች ኢንዱስትሪ ባለቤቶች 
በዘርፉ ላይ የመሥሪያ ቦታ፣ የሃይል አቅርቦትና የተለያየ ችግሮች 
እየተስተዋሉ እንደሆነ ገልጸው፤ መንግሥት ችግሩን ለመፍታት 
የሚያስችሉ አሠራሮችን ተግባራዊ እንዲያደርግ ጠይቀዋል፡፡

ደርሷል፡፡ ከዚህ ውስጥ ከ 4 ሚሊዮን ኩንታል በላይ 
ማዳበሪያ ወደ አርሶ አደሩ ተሰራጭቷል፡፡ በቀጣይነትም 
ቀሪው ማዳበሪያ ወደ ክልሉ እንዲገባና ወደ አርሶ አደሩ 
እንዲደርስ ለማድረግ ይሠራል፡፡
  ሰው ሰራሽ ማዳበሪያ ወደ ክልሉ ለማድረስ ከሚሠራው 
ሥራ ጎን ለጎን አርሶ አደሩ የተፈጥሮ ማዳበሪያን በስፋት 
እንዲጠቀም እየተሠራ መሆኑን አስታውሰው፤ እንደ 
ክልል 100 ሚሊዮን ሜትሪክ ኪዩብ የተፈጥሮ ማዳበሪያ 
ለማዘጋጀት ታቅዷል፡፡ በዚህ ላይም በሰፊው እየተሠራበት 
ይገኛል ብለዋል፡፡
  አርሶ አደሮች የተፈጥሮ ማዳበሪያን ለማዘጋጀትና 

በኦሮሚያ ክልል ከመኸር እርሻ 365 ሚሊዮን...

ለመጠቀም ያላቸው ግንዛቤ ከጊዜ ወደ ጊዜ እያደገ 
መምጣቱን አመላክተው፤  በየደረጃው ያሉ ባለሙያዎችም 
አስፈላጊውን ሙያዊ እገዛ እያደረጉ መሆኑን አስታውቀዋል።
  በሁሉም የክልሉ አካባቢዎች በቂ ዝናብ እየተስተዋለ 
መሆኑ እቅዱን ለማሳካት የሚያግዝ መሆኑን አስታውሰው፤ 
ለእቅዱ መሳካት በየደረጃው ያለው አመራርና ባለሙያ 
ከአርሶ አደሮች ጋር በትብበብር እየሠሩ ይገኛሉ ነው 
ያሉት፡፡ 
  በቀጣይ ጊዜያትም የተጀመረውን ርብርብ አጠናክሮ 
በመቀጠል የሚጠበቀውን ምርት ለመሰብሰብ በቁርጠኝነት 
መንቀሳቀስ ይኖርብናል ብለዋል፡፡ 

መስከረም ሰይፉ

   አዲስ አበባ፡- ለዓባይ ግድብ ግንባታ ያለገደብ ድጋፍ 
ማድረግ የሚያስችል መተግበሪያ ይፋ ሆነ። መተግበሪያው 
በተለይ በውጭ የሚኖሩ ኢትዮጵያውያን በቀጥታ ድጋፍ 
እንዲያደርጉ የሚያስችል ነው ተብሏል።
   መተግበሪያውን አስመልክቶ የኢትዮጵያ ንግድ ባንክ፣ 
የኢትዮጵያ ኤሌክትሪክ ሃይል፣ የታላቁ የኢትዮጵያ ህዳሴ 
ግድብ የህብረተሰብ ተሳትፎ ማስተባበሪያ ምክር ቤት እና 
የኢትዮጵያ ዳያስፖራ አገልግሎት በጋራ ትናንት መግለጫ 
ሰጥተዋል።
  የኢትዮጵያ ንግድ ባንክ ፕሬዚዳንት አቤ ሳኖ እንዳሉት፤ 
የግድቡ ግንባታ ከተጀምረበት ጊዜ አንስቶ ከ320 ሚሊዮን 
ብር በላይ ድጋፍ አድርጓል። ከዚህ ባለፈም ለግድቡ 
የሚሰጠው ብድር ዘጠኝ በመቶ መድረሱን አመላክተዋል፡፡
  ባንኩ ይፉ ያደረገው ኢትስ ማይ ዳም ዶት ኮም (Its-
mydam.com) የተሰኘውን መተግበሪያ አሻሽሎ 
በማዘጋጀት ኢትዮጵያውያን ገንዘብ በማዋጣት ሌሎች 
እንዲያዋጡ ብሎም ድጋፍ የሚያደርጉበት ሥርዓት 
መዘርጋቱንም ጠቁመዋል።
   መተግበሪያው ኢትዮ-ዳይሬክት ከተሰኘው መተግበሪያ 
ጋር የተሳሰረ በመሆኑ በውጭ የሚገኙ ዜጎች መሳተፍ 
እንዲችሉ የሚያደርግ መሆኑን ጠቅሰዋል።
   የዓባይ ግድብ  ግንባታ 96 በመቶ መድረሱን ያነሱት 
የኢትዮጵያ ኤሌክትሪክ ኃይል ዋና ሥራ አስፈጻሚ አሸብር 
ባልቻ (ኢ/ር)፤ ግድቡን ሙሉ ለሙሉ ለማጠናቀቅ 
ከ40 ቢሊዮን ብር በላይ ወይም 850 ሚሊዮን ዶላር 

ለዓባይ ግድብ ግንባታ ያለገደብ  ድጋፍ ማድረግ 
የሚያስችል መተግበሪያ ይፋ ሆነ

የሚያስፈልግ መሆኑን አንስተዋል።
   የታላቁ የኢትዮጵያ ህዳሴ ግድብ ግንባታ 
በኢትዮጵያውያን ያልተቋረጠ ተሳትፎ ለዚህ ደርሷል ያሉት 
የግድቡ የህብረተሰብ ተሳትፎ ማስተባበሪያ ምክር ቤት 
ዋና ዳይሬክተር አረጋዊ በርሄ (ዶ/ር)፤ በውጭ የሚኖሩ 
ኢትዮጵያውያን እስካሁን ከ1 ቢሊዮን ብር በላይ ድጋፍ 
አድርገዋል ብለዋል።
   የዳያስፖራው ማህበረሰብ ያልተቋረጠ ድጋፍ 
እያደረገ መሆኑን በማንሳት መተግበሪያውን በመጠቀም 
የቀረውን ግንባታ ለማጠናቀቅ ድጋፍ እንዲያደርግ ጥሪ 
አስተላልፈዋል።
   የዳያስፖራ ማህበረሰብ ኤጀንሲ ምክትል ዋና ዳይሬክተር 
በላይነህ አጠናው በበኩላቸው የዳያስፖራ ማህበረሰብ 
ለግድቡ ግንባታ ሁለንተናዊ ተሳትፎ ሲያደርግ ቢቆይም 
ካለው የዳያስፖራ ቁጥር አንጻር በቂ  የሚባል አይደለም 
ብለዋል።
   ለዚህም ምክንያቱ ድጋፍ ማድረግ የሚችሉበትና መረጃ 
የሚያገኙበት መንገድ ውስን በመሆኑ ነው ብለዋል ።
   ለዚህም ዛሬ ይፋ የተደረገው መተግበሪያ ይህንን ችግር 
በመቅረፍ ሀብት ማሰባሰቢያ መንገዱን እንደሚያቀል 
በመግለጽ የዳያስፖራው ማህበረሰብ ድጋፍ ማድረጉን 
እንዲቀጥል ጠይቀዋል።
   የታላቁ የኢትዮጵያ ህዳሴ ግድብ ሥራ አስኪያጅ ኢንጅነር 
ክፍሌ ሆሮ በበኩላቸው እስከ የካቲት ወር 192 ቢሊዮን 
ብር ወጪ የወጣበት መሆኑን ገልጸው፤ የግድቡ ዋና ዋና 
ሥራዎች በተያዘው ዓመት እንደሚጠናቀቅ ጠቁመዋል።



 ለብስራት
  
መቼም ሀገራችን ከገባችበት ውጥንቅጥ ለመወጣት 

መፍትሄው በእጃችን ስለመሆኑ ማንም የሚጠፋው ያለ  
አይመሰለኝም። በዚህ ዘመን ‹‹አንተም ተው፤ አንተም 
ተው ብሎ›› የሚያስታርቅ ሽማግሌ ጠፍትቷል። አስታራቂ 
ሽማግሌ በታጣበት፤ አስታረቂ ጠፍቶ አራጋቢ አቀጣጣይ 
በበዛበት በዚህ ወቅት እርስ በእራሳቸችን ከመመካከር እና 
ከመታረቅ የተሻለ አማራጭ የለም።

የአንድ ሀገር ሕዝቦች ለጋራ እድገት፣ ነጻነትና ሉዓላዊነት፣ 
በጥቅሉም ለሁለንተናዊ ደህንነት በጋራ የመቆማቸውን 
ያህል፤ በተለያዩ ማህበራዊ፣ ኢኮኖሚያዊ ብሎም ፖለቲካዊ 
ጉዳዮች ምክንያት የማይግባቡባቸው ሁኔታዎች ሲፈጠሩ 
ትልቁ አማራጭ ስክነት የተሞላበት ምክክር  ማድረግ 
አማራጭ የለውም። በየጊዜው ለሚፈጠሩ ያለመግባባቶች 
ደግሞ ሕዝቦች በዋናነት የመፍትሄ አካል ሊሆኑ ይገባቸዋል። 

ማንነት ምንነት የሚለውን ጥያቄ ለማንሳት እንኳን ቆሞ 
የሚነጋገሩበት ሀገር ማስፈለጉ አያጠያይቅምና በሕዝቦች 
መካከል ያሉ አለመግባባቶችን መክረው ወደ መፍትሄ 
መድረስ የሕዝቦች ተቀዳሚ ተግባር ሊሆን ይገባል። 
በሕዝቦች መካከል የሚፈጠሩ አለመግባባቶቻቸው ወደ 
ልዩነት፤  ልዩነቶችን ወደ ግጭትና የእርስ በእርስ ጦርነት 
ማምረታቸውን  ከታሪክ መዛግብት ከመመልከታችንም 
በላይ የእኛም ሀገር አውነታ ሊሆን እየተቃረበ ነው። 
ይሄ አለመግባባት ወደ ልዩነት፣ ልዩነቱም ወደ ግጭትና 
ጦርነት በማምራት ሀገራችን  በድህነትና ኋላ ቀርነት 
ውስጥ እንዳትዳክር ፤ አንድነት የወለደው ጥንካሬዋ ጠፍቶ 
ተበታትነን እንዳንቀር አስታራቂ ሳንሻ እኛው እንታረቅ 
እላለሁ።

ኢትዮጵያም እንደ ሀገር፤ ኢትዮጵያውያንም እንደ ሕዝብ  
በአንድ ቆመው ወራሪን አሳፍረው ነጻነትና ሉዓላዊነታቸውን 
አጽንተዋል። እውቀቶቻቸውን ደምረውም በዓለም ሥልጣኔ 
(በባህል፣ በሥነጥበብና ሥነ ሕንጻ፣ በሥነጽሑፍና ሥነፈለክ፣ 
…) ውስጥ የሚጠቀስ ተግባርን ፈጽመዋል፤ ይሄንኑ የሚናገር 
ዐሻራንም አኑረዋል። 

ከሚያጣላቸው ነገር በላይ የሚያዋደዳቸው 
ከሚያለየያቸው የውሸት ትርክት በላይ በአንድ የሚያጋምድ 
ፅኑ የሥልጣኔና የታሪክ ገመድን በማጤን ምርቱን ከግርዱ 
ለይቶ ወደ እውነት መጠጋት ለሁላችንም የሚበጅ መሆኑ 
አያጠራጥርም።

በተለያዩ ምክንያቶች ምናልባትም ከብዝሃ ማንነት 
ጋር የሚፈጠር የፍላጎትም ሆነ የአስተሳሰብ ልዩነትን በልኩ 
አጣጥሞ መጓዝ ሲያቅት በተለያዩ ሁኔታዎች የተፈጠሩ 
ቅራኔዎች አሉ። እነዚህ ቅራኔዎች ደግሞ የእርስ በእርስ 
ግጭትን ብሎም ጦርነትን እንድናስተናግድ ማደረጋቸውን 
ተመልክተናል። በግጭቶቹም የበርካታ ወጣቶችን ሕይወት 
ከፍለናል፤ እንደሀገርም ተጎድተናል።

በየጊዜው የሚነሱ አለመግባባቶች፣ ልዩነትና 
ቅራኔዎች ደግሞ ወደ ግጭትና ጦርነት የማምራታቸው 
ምክንያት፣ በችግሮቹ ዙሪያ ቁጭ ብለን መነጋገርና መፍታት 
ባለመቻላችን ነው። ዛሬም በዚህ መልኩ ለችግሮቻችን 
መነጋገርና መመካከርን ባለማስቀደማችን፤ ችግሮችን በጠብ 
መንጃ መፍታት ይቻላል የሚል እሳቤን ይዘን ዘልቀናል። 
ለዚህም እንደ ሀገርም፣ እንደ ሕዝብም ከጦርነት አዙሪት 
መውጣት ተስኖናል። ስለዚህ ቆም ብለን ግራ ቀኝ ማየት 
ይገባናል። ብልጥ ከሰው ሞኝ ከራሱ ስህተት ይማራል ይሉት 
ነገር ደርሶብን  በራሳችን ስህተት እንኳን ለመማር ጊዜ 
እየፈጀን ነው። ስለዚህም ቆም ብለን ጉዟችንን መመርመር 
ይገባናል። ጦርነትና ግጭት ከኪሳራ ውጭ ያስገኘልን ፋይዳ 
እንደሌለ ልንረዳ ይገባል።

ሀገራችን ለዘመናት እየዳከረችበት ካለ ችግር 
እንድትወጣ፤ ከትናንት እስከ ዛሬም ዋጋ እያስከፈለን ያለ 
ጉዳይ ቀርቶ በአዲስ ይተካ ዘንድ ትልቁ አማራጭ እርቅ 
ብቻ ነው። ለዚህም መደላደል ተፈጥሯል። መደላደሉም 
ኢትዮጵያውያን በልዩነቶቻቸውና ችግሮቻቸው ላይ 
ቁጭ ብለው እንዲመክሩ፣ ችግሮቻቸውን ፈትተው፣ 
ልዩነቶቻቸውንም አቻችለውና አጥብበው እንዲጓዙ 
የሚያስችላቸውን አውድ ለመፍጠር እንዲቻል ሀገራዊ 
ምክክር እንዲካሄድ ታቀዶ የተገባበት ጉዳይ ሆኗል።

ዘመናትን የተሻገሩ እንደ ሀገር የተከማቹ እና አሁንም 
ድረስ የሚታዩ ችግሮችን በውይይት ለመፍታት እና ለሕዝቦች 
አብሮነት ማጠናከር ሀገራዊ ምክክርን እንዲያመቻች 
የኢትዮጵያ ሀገራዊ ምክክር ኮሚሽን በአዋጅ ተቋቁሞ፤ 
ኮሚሽነሮች ተመድበውለት እና አደረጃጀት ተፈጥሮለት 

ነፃ ሃሳብርዕሰ አንቀፅ ይህ አምድ በተለያዩ ፖለቲካዊ ኢኮኖሚያዊና 
ማህበራዊ ጉዳዮች ዙሪያ ዜጎች ነፃ ሀሳባቸውን 

የሚሰጡበት ነው።በዓምዱ ላይ የሚወጡ ጽሁፎች 
የዝግጅት ክፍሉን አቋም አያመለክቱም።

ግንቦት 30 ቀን 1933 ዓ.ም ተቋቋመ

አዲስ ዘመን
የኢትዮጵያ ፕሬስ ድርጅት ዋና ስራ አስፈጻሚ

አለመግባባቶች፣ ግጭቶችና ጦርነቶች ኢትዮጵያን ብዙ አሳጥተዋል፤ ከሕዝቦቿም ብዙ አጉድለዋል፡፡ እነዚህ ሀገሪቱንና 
ሕዝቧን ለከፋ ጉዳት ሲዳርጉ የቆዩ ችግሮች ያለመነሻ የተፈጠሩ አይደሉም፡፡ እነዚህን መነሻዎች በመለየት ተገቢው ርምጃ 
ባለመወሰዱ ሳቢያ ዜጎችና ቡድኖች አጣን ያሉትን ሁሉ በኃይል ለማግኘት ርምጃዎች ሲወስዱ ኖረዋል፤ በዚህም ከሁሉም 
ወገን የዜጎች ሕይወት እንደ ቀጥል ረግፏል፤ አካላቸውን ያጡ እንዲሁም ከሞቱት በላይ ከቆሙት በታች የሚባሉትም አያሌ 
ናቸው፡፡

በግጭትና ጦርነት ሀገሪቱንና ሕዝቦቿን ከድህነት አረንቋ በማውጣት በብልጽግና ጎዳና ለማራመድ ትልቅ አቅም በመሆን 
ሊያገለግል የሚችል የዜጎችና የሀገር ሀብት ወድሟል፡፡ የውጭ ቀጥታ ኢንቨስትመንት ወደ ሀገር ውስጥ በሚፈለገው ልክ 
እንዳይመጣ፣ የሀገር ውስጥ ኢንቨስትመንትና ልማትም እንዲሁ በሚፈለገው ልክ እንዳይካሄድ ሆኗል፡፡ 

የችግሩ ምልልስና አሳሳቢነት ሀገሪቱ ችግሮቹ በጦርነትና ግጭት ሳይሆን በውይይት መፈታት አለባቸው ወደሚል 
ድምዳሜ አድርሷታል፡፡ የለውጡ መንግሥትም ይህን ታሪክ የሚቀይር ሀገራዊ የምክክር ኮሚሽን አቋቁሞ ባለፉት ዓመታት 
በርካታ ተግባራት ተከናውነዋል፤ የምክክር ተሳታፊዎችን ከአብዛኞቹ ክልሎችና ከተማ አስተዳደሮች የመመልመል ሥራ 
ተጠናቆ አሁን ደግሞ በምክክሩ ውይይት የሚደረግባቸው አጀንዳዎች ወደሚሰበሰቡበትና ምዕራፍ  ተገብቷል፡፡ 

አጀንዳ የመሰብሰቡ ሥራም ትናንት በአዲስ አበባ ተጀምሯል፡፡ እስከ ግንቦት 27 ቀን 2016 የሚካሄደውና ከሁለት 
ሺ 500  በላይ ተሳታፊዎች የሚካፈሉበት ይህ የምክክር መድረክ ሶስት ጉዳዮች የሚካሄዱበት ስለመሆኑ ኮሚሽኑ ሰሞኑን 
በሰጠው መግለጫ አስታውቋል፡፡ በዚህ እርከን ላይ የሚመጡ ተሳታፊዎች በምክክርና በውይይት የእጀንዳ ሃሳቦችን 
ይሰጣሉ፣ አጀንዳዎቻቸውን የጋራ በማድረግ ያደራጃሉ፤ የመፍትሄ ሃሳብ ያንሸራሽራሉ፡፡ ለሀገራዊ ምክክር ጉባዔ የሚሳተፉ 
ተወካዮቻቸውንም ይመርጣሉ፡፡ በአዲስ አበባ ከተማ አስተዳደር መካሄድ በጀመረው የምክክር መድረክም ይሄው ይከናወናል።   

አዲስ አበባ የዚህ ምክክር መድረክ ወሳኝ ምዕራፍ ጅማሬ መሆኗ ብዙ ፋይዳዎች አሉት፤ ከተማዋ የሀገሪቱ ዋና ከተማ 
መሆኗ፣ የመላ ሀገሪቱ ሕዝብ ተወካዮች፣ ምሁራን፣ የፖለቲካ ፓርቲዎች፣ ወዘተ በብዛት ያሉባት እንደመሆኑ መድረኩን 
በሚገባ መጠቀም ከተቻለ አብዛኛዎቹን የሀገሪቱን አጀንዳዎችን እዚሁ ማግኘት የሚችልበት ዕድል ሊኖር ይችላል፤ በክልሎች 
እና በሌሎች ከተሞች የሚካሄዱ ተመሳሳይ መድረኮች ውጤታማ እንዲሆኑ ትልቅ አቅም የሚፈጠርበትም ነው፡፡ 

በመድረኩ እንደሚከናወን የሚጠበቀው ተግባር ሲታሰብ የመድረኩ ተሳታፊዎች ኃላፊነት ከፍተኛ ነው፡፡ ተሳታፊዎች 
ለአዲስ አበባ ከተማም ለሀገርም የሚጠቅሙ ወሳኝ ጉዳዮችን በማንሳት መወያየትና ለሀገራዊ ምክክር ምቹ ሁኔታ መፍጠር 
ይኖርባቸዋል፡፡  ባለመግባባት ሳቢያ ዜጎችን ለግጭትና ጦርነት የዳረጉ ግዙፍ ጉዳዮችን በአጀንዳነት ማንሳትና መወያየት 
ከዚያም መፍትሄ ማመላከት አለባቸው፡፡

ሀገራዊ ምክክሩ አንደ ሀገር በእጅጉ ሲፈለግ የኖረ ነው፡፡ ይህን መድረክ እውን ለማድረግ ብዙ ዋጋ ተከፍሏል፡፡ አሁን ደግሞ 
ዜጎች፣ የፖለቲካ ፓርቲዎች፣ ምሁራን፣ የሀገር ሽማግሌዎችና የሃይማኖት አባቶች፣ ወጣቶች፣ ሴቶች ፣ ወዘተ በየወኪሎቻቸው 
አማካይነት በመድረኩ የሚሳተፉበት ወቅት ላይ ተደርሷልና ለእዚህ ምዕራፍ በስኬት መጠናቀቅ መሥራት ይገባል፡፡ 

ከስንት አንዴ በሚገኝ፣ የሀገሪቱንና የሕዝቦቿን የዘመናት ጥያቄ ይመልሳል ተብሎ በሚጠበቅ በዚህ ታላቅ መድረክ መሳተፍ 
መታደል ነው፤ በመድረኩ ብቻም ሳይሆን ከመደረኩ ውጪም ሃሳብ ማቅረብ የሚቻልባቸው አግባቦች ያሉ እንደመሆናቸው 
እንደ ዜጋም መታደል ነው ፡፡ ይህን መልካም አጋጣሚ አሟጦ መጠቀም መቻል ከረጅም ዓመታት ጀምሮ ሲንከባለሉ የመጡ 
ወሳኝ ችግሮችን በመፍታት ሂደት ዐሻራ ማኖርም ነው፡፡ 

በምክክሩ ሃሳብን በነጻነት ማቅረብ፣ በቀረቡ ሃሳቦች ላይም እንዲሁ በነጻነት መወያየትና ሃሳቦቹን ለቀጣይ ምክክር 
ማደራጀት ይጠበቃል፡፡ ይህ ደግሞ ሃሳብ ማቅረብ ብቻ ሳይሆን በሚገባ መደማመጥንና በጥልቅ መወያየትን ይጠይቃል፡፡ 
በዚህች ሀገር ከዚህ በኋላ አጀንዳን ለማስፈጸም ግጭትና ጦርነት ውስጥ ላለመግባት ነው እየተሠራ ያለው፤ አጀንዳ በውይይትና 
ምክክር  አሸናፊ ሆኖ እንዲወጣ ነው ምክክሩ የሚካሄደው፡፡ 

ይህን መድረክ በንቃት በመሳተፍ የምክክር መድረኩ ዓላማዎች እንዲሳኩ ማድረግ ከምክክር መድረኩ ተሳታፊዎች 
ብዙ ይጠበቃል፡፡ በአዲስ አበባ የምክክር መድረኩ አጀንዳ የማሰባሰብ መርሃ ግብር ትናንት በተጀመረበት ወቅት የኢትዮጵያ 
ሀገራዊ ምክክር ኮሚሽን ዋና ኮሚሽነር ፕሮፌሰር መስፍን አርአያ እንደተናገሩትም፤ በሰከነ እና በተረጋጋ ሁኔታ በመምክር ወደ 
መግባባት መድረስ አማራጭ የሌለው ብቸኛ ሀገራዊ መፍትሄ ነው፡፡ መርሀ ግብሩ አጀንዳዎች የሚለዩበት መሆኑን ጠቅሰው፣ 
በቀጣይ ለሚካሄደው ሀገራዊ የምክክር ጉባዔ ውጤታማነት ቁልፍ ሚና እንዳለው አስገንዝበዋል፡፡ 

እንደሚታወቀው፤ ዜጎች፣ የፖለቲካ ፓርቲዎች፣ የሃይማኖት አባቶች፣ ምሁራን፣ ወዘተ እስከ አሁንም መግባባትን 
ለሚጠይቁ ሀገራዊ ችግሮች መፍትሄ ያሉትን በተናጠልም በተለያዩ መድረኮችም ሲያንጸባርቁ ፣ ሰፊ ሀገራዊ መድረክ 
እንዲዘጋጅም ሲጠይቁ ቆይተዋል፡፡ እነሆ አሁን ያ መድረክ ተፈጥሮ፣ የተለያዩ የዝግጅት ምዕራፎችም ተደርገው እነሆ ለአጀንዳ 
ማሰባሰቡ ምዕራፍ ተደርሷል፡፡ 

 ‹‹ሜዳውም ፈረሱም ይኸው›› እንደሚባለው መድረኩ ሃሳብ መስጠትን፣ ማደራጀትንና መፍትሄ ማመላከትን የሚጠይቅ 
እንደመሆኑ የመድረኩ ተሳታፊዎች፣ መላው ሕዝብ፣ የፖለቲካ ፓርቲዎችን ጨምሮ ሌሎች አካላት በተለያዩ መንገዶች በእጅጉ 
ንቁ ተሳትፎ በማድረግ የሀገሪቱንና የዜጎቿን ዘመናትን የተሻገሩ ችግሮችን ለመፍታት ለሚደረገው ጥረት ኃላፊነታቸውን 
መወጣት ይጠበቅባቸዋል!

እኛው እንታረቅ

የማስታወቂያ መቀበያ ክፍል
ስልክ ቁጥር - 011-156-98-73
ፋክስ - 011-126-58-12
ቴሌግራም - 097- 608-47-07 - Press

የማስታወቂያ ሽያጭ ማስተባበሪያ
ስልክ - 011-1-26-43-39

የአዲስ ዘመን ማኔጂንግ ኤዲተር
ወንድወሰን ሽመልስ ታደሰ 
ስልክ፡- 011 126 4200 
Email:- wendweson.shimelis@press.et

       wendwesonshimelis@gmail.com 

የዜና ማዕከል ዋና አዘጋጅ 

ወርቁ ማሩ
Email:- workumaru2@gmail.com

የአዲስ ዘመን ምክትል ዋና አዘጋጆች 
• ኃይሉ ሣህለድንግል
• እስማኤል አረቦ
• ቦጋለ አበበ  

ወደ ሥራ ገብቷል። በዚህም የቅድመ ዝግጅት ተግባራቱን 
አጠናቅቆ፤ በዝግጅት ጊዜ ተግባሩም አጀንዳ መረጣ 
ለማካሄድ ውይይት የሚያካሂድበት መእራፍ ላይ ደርሷል።

  ኮሚሽኑም በምክክር ሂደቱ ያግዙኛል፣ ተልዕኮዬን 
እንዳሳካ አቅም ይሆኑኛል ያላቸውን ባለድርሻዎች አብረውት 
እንዲሰሩ በሚችለው ሁሉ እየጣረ ነው። ቀርቦ ያማክራል፤ 
ሃሳብ ይሰበስባል፤ አቅም ይገነባል፤ በሕግና አሠራሮች 
ላይ ያወያያል፤ ሁሉም ዜጋና ተቋም ስለ ኢትዮጵያ እና 
ኢትዮጵያውያን ችግሮች መፈታት የሚጠበቅባቸውን 
ኃላፊነት እንዲወጡ ደጋግሞ ሲያሳስብም አድምጠናል።

በዚህ በኩል በየደረጃው ያለው ሕዝብ፣ የኃይማኖት 
ተቋማት፣ የሚዲያ ተቋማት፣ የፖለቲካ እና የተለያዩ ሲቪክ 
ድርጅቶች፣… ሁሉም በየፈርጃቸው ከፍ ያለ ኃላፊነት 
መወጣትም አለባቸው። ለምሳሌ፣ የመገናኛ ብዙኃን፣ 
የሀገራዊ ምክክሩ እንዲሳካ በማድረግ በኩል ከፍ ያለ ኃላፊነት 
አለባቸው። በዚህም ዜጎች ግንዛቤ ኖሯቸው በምክክሩ ሂደት 
ንቁ ተሳትፎ እንዲኖራቸው ለማስቻል መረጃ የመስጠት፣ 
የማስገንዘብ እና የመነጋገር ባህልን ለማጎልበት የሚያስችሉ 
ዘገባዎችንና ፕሮግራሞችን መሥራት ይኖርባቸዋል።

   በዚህ ረገድ መልካም ጅምሮች ቢኖሩም፤ አሁንም ግን 
ከኮሚሽኑ ከፍ ያለ ተግባርና ኃላፊነት፣ ከጉዳዩም ክብደት 
አኳያ ሲታይ ብዙ መሥራት ይጠበቅባቸዋል። በተለይ 
ኮሚሽኑ ተግባሩን ለማጠናቀቅ የሚቀረው ጊዜ የአስር 
ወራት እድሜ ከመሆኑ አኳያ፤ ከመገናኛ ብዙሃኑም ሆነ 
ከመላው ሕዝብና ተቋም ከፍ ያለ የቤት ሥራ ይጠበቃል። 
ይሄን ማድረግ የሚቻለውም ሀገራዊ ምክክሩ ከችግሮቻችን 
መውጫ መሆኑን መገንዘብ ይገባል።

አስታራቂ በማይኖርበት ‹‹ኑ  እንነጋገር ፤ ወደ መግባባት 
እንሂድ ›› የሚለውን የሀገራዊ ምክክር ኮሚሽን ሃሳብ በአንድ 
ተቀብሎ ችግሮችን ጠረጴዛ ላይ በማስቀመጥ ለመፍታት 
መጣር አማራጭ የሌለው መሆኑን ልንረዳ ይገባናል።

የኢትዮጵያ ሀገራዊ ምክክር ኮሚሽን የከተማ 
አስተዳደርና ክልላዊ የምክክር ምዕራፉን በአዲስ አበባ ከተማ 
ተጀምሯል።  ለሠባት ቀናት በሚቆየው በዚህ የምክክር 
ምዕራፍ በቀዳሚነት ለምክክሩ የሚቀርቡ ተሳታፊዎች 
በምክክርና በውይይት የአጀንዳ ሃሳቦችን እንደሚያመጡ 
ይጠበቃል። 

   በዚህ ሂደት ውስጥ የሚነሱ ማንኛውንም አጀንዳዎች 
ለማስተናገድ የሚያስችል ቅድመ ዝግጅት መደረጉን 
የኮሚሽኑ መረጃ ያመለክታል። በምክክሩ ላይ የሚገኙት 
ባለድርሻ አካላት አጀንዳዎቻቸውን የጋራ በማድረግ 
አሰባስበውና አደራጅተው የመፍትሔ ሃሳቦችንም በዚሁ 
ምዕራፍ ያቀርባሉ ተብሏል። 

  ታዲያ ይህ ተስፋ ሰጪ ጅምር ይሳካ ዘንድ ሁሉም 
የበኩሉን አስተዋጽኦ ማድረግ ይገባዋል። ሰዎች በብሄር፤ 
በኃይማኖረትና በቀዬ ሳይወሰኑ  የተሻለ ሃሳብ ያለው ሁሉ 
ያለውን በማዋጣት  እስከመጨረሻው ድረስ በምክክሩ 
ሊዘልቅ ይገባል። ይህ ሲሆን የግጭት ምዕራፍ ይዘጋል፤ 
የትብብር፣ የአንድነታችን የአብሮነት ምዕራፍ ያብባል። 
ኢትዮጵያ እንደጥንቱ ገናና ትሆናለች።

ኢትዮጵያ እየመከረች ነው !

በየጊዜው የሚነሱ አለመግባባቶች፣ 
ልዩነትና ቅራኔዎች ደግሞ ወደ 

ግጭትና ጦርነት የማምራታቸው 
ምክንያት፣ በችግሮቹ ዙሪያ 

ቁጭ ብለን መነጋገርና መፍታት 
ባለመቻላችን ነው



አዲስ ዘመን   ሐሙስ ግንቦት 22 ቀን 2016 ዓ.ምገጽ 6

ነፃ ሃሳብ
ፖለቲካ እና ልዩ ልዩ 

ቴልጌልቴልፌልሶር (የኩሽ አሸክታብ)

ዘመናዊነት ከሚገለጽባቸውና የሥልጣኔ ማሳያ 
ተደርገው ከሚወሰዱ አበይት ክንዋኔዎች ውስጥ 
የከተማ ጽዱነት አንዱ ነው፡፡ ጽዳት ሕይወትና 
እድገት የተቆራኙበት የአንድ ወሳኝ ኩነት መጀመሪያና 
ማብቂያ ነው፡፡ በመርህ እና በአስገዳጅ ሕግ 
አይቀመጥ እንጂ ሁሉንም የሚያግባባ የጋራ እውነት 
ተደርጎም ይወሰዳል፡፡ በዚህም መነሻ ጽዱ ከተማ 
የሕዝቦች የመኖር ዋስትና የሚረጋገጥበት፣ የሥራ 
ተነሳሽነት የሚፈጥር፣ የውጪ ጎብኚዎችን የሚስብ፣ 
ከጤና አኳያ የማይናቅ ሚና ያለው፣ በኢኮኖሚ 
ግንባታ ላይ ዐሻራው የገዘፈ እንደሆነ በልበ ሙሉነት 
መናገር ይቻላል፡፡

የጽዳት ጽንሰ ሃሳብ እጅግ ሰፊና ግዙፍ ነው። 
እንደሀገርም ሆነ እንደግለሰብ ሥልጣኔን በበቂ 
ሁኔታ ይገልጻሉ ተብለው ከሚታሰቡት ውስጥ 
ጽዳት የሚለው ቃል ቀዳሚው ነው፡፡ ጽዳት ለምንም 
ነገር መነሻ ነው፡፡ ንጽህና በጥላው እንዳማረ፣ 
በቅርንጫፎቹ እንደተሞገሰ እንደአንድ ለምለም ዛፍ 
የሚታሰብ ነው፡፡ ይሄን ዛፍ ሁሉም ይቀመጥበታል፣ 
ብዙዎች ፎቶ ይነሱበታል፣ ከከንፈር ወዳጃቸው 
ጋር የሚቀጣጠሩበትም አይጠፉም፡፡ ደክሞን 
የምናርፍበት፣ ተጣልተን የምንታረቅበት የእርቅ 
ጉባዔያችንም መሆን ይችላል፡፡ ለምለምና ሳቢ 
ባይሆን ግን ለዚህ ሁሉ ክብር አንመርጠውም፡፡

ይሄ እውነት የሚገባን ግን ከነበርንበትና ለብዙ ጊዜ 
ከተለማመድንው ማህበራዊ ልምምድ ስንርቅ ነው። 
የአንድን ነገር አስፈላጊነት ካልተረዳነው በመሆንና 
ባለመሆኑ ውስጥ ያለውን ልዩነት አንረዳውም፡፡ 
የጽዳትን አስፈላጊነት ለመረዳት ከቆሻሻ አካባቢ ጋር 
የነበረንን ቁርኝት መሻር ያስፈልጋል፡፡ ዋና ከተማችን 
አዲስ አበባ እንደስሟ ውብና ማራኪ አልነበረችም፡
፡ከዚም ከዛም በሚጣሉ ቆሻሻዎች፣ በሽንት በሰገራ፣ 
ሃላፊነት በማይሰማቸው አንዳንድ ሰዎች ውበቷን 
አጥታ ‹ሽታዬ› በሚል የማላገጫ ስም እስከመጠራት 
ደርሳ ነበር፡፡

አሁን ባለው ንቅናቄ ከቆሻሻ አስተሳሰብ ወጥተን 
ወደጽዱና ምቹ አስተሳሰብ ለመሸጋገር በመንግሥት 
በኩል ቁርጠኛ እንቅስቃሴ እየተደረገ ይገኛል፡፡ 
ከተማችንን ስማርት ሲቲ ከማድረግ ጀምሮ በንጽህናዋ 
በአፍሪካና በዓለም አቀፍ ደረጃ የምትታወቀውን 
አዲስ አበባ ለመፍጠር በከፍተኛ ርብርብ ላይ 
እንገኛለን፡፡ ሁሉን ትተን እንኳን ባለፉት ወራት 
ውስጥ እየተከናወነ ያለውን የኮሊደር ልማት ብንቃኝ 
በብዙ ተስፋ ሰጪ ጅማሮዎች የታጀበ ነው ፡፡ በቀን 
ለሃያ አራት ሰአት፣ በሳምንት ለሰባት ቀናት እጅግ 
በበረቱና ለለውጥ በታተሩ ሠራተኞች ከተማችን 
ስሟን ለማደስና ለነዋሪዎቿ ምቹ የማድረግ ጥረት 
በሁሉም አካባቢ እየታየ ያለ እውነታ ነው፡፡

  ሂደቱ ቀጣይነት ያለውና ከቆሻሻ ጋር የነበረንን 
ትስስር እስከወዲያኛው የሚሽር ነው፡፡ ከእንጦጦ 
ፓርክና ከወዳጅነት አደባባይ፣ ከአንድነት ፓርክ 
እስከ መስቀል አደባባይ ከዛም ከፍ ብሎ እስከዓድዋ 
ሙዚየም ድረስ የተሻገረው የከተማ ውበት ዋና 
ከተማችን ላይ አርፎ ሁላችንም የነገዋን አዲስ አበባ 
እንድንናፍቅ እያደረገን ነው፡፡ በአጭር ጊዜ ውስጥ 
የሚጠናቀቀው የኮሊደር ልማት ሥራ ለብዙዎች 
የሥራ እድል ከመፍጠር ጎን ለጎን ማህበረሰቡ ስለምቹ 
አካባቢ ያለውን ግንዛቤ እንዲሳድግ መንገድ የከፈተም 
ነው፡፡ 

  ባደጉትና በማደግ ላይ ባለንም እኛ መሀከል 
የሀገር እድገትን በተመለከተ የአረዳድ ልዩነት አለ፡
፡ ያደጉት ሀገራት ለየትኛውም እድገትና ለውጥ 
እንደዋነኛ ምክንያት የሚያነሱት የግልና የአካባቢ 
ከፍ ካለም የከተማን ጽዳት ነው፡፡ እኛ ግን እንደዚህ 
አናስብም እድገት የሚሉትን ጽንሰ ሃሳብ ከሥራና 
ሥራ ጋር ብቻ አያይዘን ያለን ነን፡፡ አእምሮ እንዲሠራ፣ 
እንዲፈጥር፣ እንዲነቃቃ፣ ሰው በትጋት ህልሙን 
እንዲያሳካ እንደምቹ ከባቢ ያሉ እንደቅድመ ሁኔታ 
የሚቀመጡ ነገሮች እንዳሉ አንረዳም፡፡

ለሥራ በማያነቃቃና ለመኖር ምቹ ባልሆነ 
አካባቢና ከተማ ላይ ስኬት እምብዛም ነው፡
መጀመሪያ መቀመጫዬን እንዳለችው ዝንጀሮ..
መጀመሪያ ከተማችን፣ መጀመሪያ አካባቢያችንን 
እናጽዳ፡፡ ከዛ በኋላ በሚገርም ሁኔታ፣ ባልገባን 
መልኩ ለሥራ፣ ለለውጥ፣ ለስኬት ስንተጋ ራሳችንን 
እናገኘዋለን፡፡ 

በጽዳቱ ረገድ ዱባይ ሙንባይ እያልን የሌሎችን 
ሀገር ከማወደስ የዘለለ ታሪክ   አልነበረንም፡
፡ የኒዮርክንና የጁሀንሰበርግን ከተሞች ከማድነቅ 
ባለፈ እኔስ ስንል ለከተማችን ጽዳት የበኩላችንን 
ስናደርግ አንታይም፡፡ ሌሎች ሀገራት ያስደነቁን 
በተባበረና ለአንድ ዓላማ በተጋ መንፈስ ነው፡፡ እኛም 
ያስደነቁንን ለማስደነቅ መንግሥት ባዘጋጀው የከተማ 
ጽዳት ቴሌቶን እና ሥራ ላይ በገንዘብና በጉልበት፣ 
በእውቀትና በሃሳብ በመሳተፍ አዲስ አበባችንን 
እንደስሟ አበባ ማድረግ ይቻለናል፡፡

አንድ እንጨት ብቻውን አይነድም.. ሀገር የጋራ 
መኖሪያ፣ የጋራ መጠሪያ ናት፡፡ ከተማ የጋራ ታሪክ 
የጋራ ርስት ነው፡፡ በጽዳት ዓላማው ላይ ሁላችንም 
የነቃ ተሳትፎ በማድረግ ህልማችንን እውን ማድረግ 
ይጠበቅብናል፡፡ አንዳንድ ነገሮች ለአንዳንድ ሰዎች 
ብቻ የምንተዋቸው አይደሉም፡፡ ዓድዋ ስንል 
ኢትዮጵያዊነት ነው የሚነሳው፡፡ ህዳሴ ግድብ ስንል 
ብዙሀነት ነው የሚታወሰው፡፡ በሌሎችም ሀገራዊ 
ጉዳዮች ላይ አብሮነት ነው የሚመጣው ልክ እንደዚህ 
ሁሉ የከተማ ውበትም የሁላችንም የጋራ ሃላፊነት 
ነው፡፡ ከእድፍና ከቆሻሻ ጋር የሚነሳ ታሪካችንን 
አድሰን በጤናማ አካባቢ ሰላማዊ ሕይወት ለመኖር 
መብት አለን፡፡

እድገትንና ለውጥን በተመለከተ የብዙዎቻችን 
አረዳድ በኢኮኖሚ ግንባታ በኩል የሚንጸባረቅ 
ነው፡፡ እውነት ነው የአንድ ሀገር ሃያልነት እውቅና 
የሚያገኘው በኢኮኖሚዋ በኩል ነው፡፡ ነገር ግን 
የትኛውም የእድገትና የሥልጣኔ እሳቤ ጽዳትና የኑሮ 
ምቹነትን ተንተርሶ የሚመጣ ነው፡፡ ጽዱ እና ምቹ 
አካባቢ የጽዱና ምቹ አስተሳሰብ ነጸብራቅ ነው። 
ሰው አካባቢውን ይመስላል የሚባለው ዝም ብሎ 
አይደለም፡፡ ሁላችንም በአካባቢያችን የተሳልንና 
የተቀረጽን ነን፡፡ ጽዱና ምቹ አካባቢ የመኖር 
ፍላጎትን ከመጨመርና ምርታማነትን ከማሳደግ ባለፈ 
ሥልጣኔያችንን፣ ታሪካችንን፣ ማንነታችንን ለሌሎች 
የምንገልጽበት ምቹ አጋጣሚያችን ነው፡፡

እንደአፍሪካ ህብረት መቀመጫነት፣ እንደዓለም 
የዲፕሎማሲ ማዕከልነታችን እድላችንን ተጠቅመን 
በከተማችን በኩል የምናንጸባርቃቸው ብዙ ነገሮች 
አሉ፡፡ በታሪክና በባህል ለሰፋ ለእንደኛ አይነቱ 
በብዙሀነት ለተዋበ ማንነት የከተማ ውበት ልዩ 
ትርጉም ይኖረዋል፡፡ ከጥቂት ጊዜ በፊት በአዲስ 
አበባ ከተማ ባህልና ቱሪዝም ቢሮ በተዘጋጀ ‹የህንጻ 
ግንባታ ትናንት ዛሬና ነገ› በሚል መርሀ ግብር ላይ 
ተሳትፌ ነበር፡፡ በፕሮግራሙ ላይ በተነሳ የባለሙያ 
ሃሳብ የአዲስ አበባ መልከአምድር ለከተማ ውበት፣ 
ለሕዝቦች መኖሪያነት እጅግ ምቹ እንደሆነና ዓለም 
ላይ እንዲህ ባለ ተፈጥሮ ስር ያሉ ሀገራት እንደሌሉ 
አድምጨ ነበር፡፡ ከሁሉም ጎልቶ የተነሳው ሃሳብ 
ደግሞ  መልከአ  ምድራችንን  አልተጠቀምንበትም 
እንጂ ከዚህም በላይ በውበትና በጽዳት ስማችንን 
ማስጠራት እንችል ነበር የሚለው የቁጭት አነጋገር 
ነው፡፡

ከተማ ማንነት ነው፡፡ ከተማ የሕዝብ መልክ 
ነው። የትናንትና የዛሬ የነገም አስተሳሰብ ውህድ ነው፡
፡ ጽዱ ከተማ ለአንድ ሀገር እንደመታወቂያ አርማ 
ነው፡፡ ከሰንደቅዓላማቸው እኩል በውበታቸው 
የሚታወቁ ብዙ ሀገራት አሉ፡፡ የከተማ ንጽህናቸው 
መጠሪያቸው ሆኖ ለዓለም ያስተዋወቃቸው ጥቂቶች 
አይደሉም። እኛም በዚህ ንቅናቄ ውስጥ ነን፡፡ 
በውበትና በንጽህና ጽዱ ከባቢን መፍጠር ዘርፈ 
ብዙ ጠቀሜታ ያለው ነው። በኢኮኖሚ፣ በጤና፣ 
በትራንስፖርት፣ በትምህርት፣ በቱሪዝም ዘርፉ ላይ 
አዎንታዊ ሚዛን የሚደፋ ነው፡፡

ለሠራተኛው ተስማሚ የሥራ ቦታ ሳንፈጥር 
ስለኢኮኖሚ ብናወራ ትርጉም የለውም፡፡ 
አካባቢያችንን ጽዱና ምቹ ሳናደርግ ስለጤና ብናወራ 
ትርጉም አይሰጥም፡፡ ከተማዎቻችንን ለትራፊክ 
ፍሰት ሳናዘጋጅ ስለትራፊክ አደጋ ብንዘግብ ዋጋ ቢስ 
ነው።  የግልና የአካባቢ ንጽህናን ቸል ብለን ትምህርት 
የእድገት ቁልፍ ነው ብንል፣ ለጎብኚዎች ተስማሚ 
ሁኔታን ሳንፈጥር ስላሉን ሰው ሰራሽና የተፈጥሮ 
ሀብቶቻችን ብናወራ ምንም አናመጣም፡፡ ቅድሚያ 
ለሚገባው ቅድሚያ በመስጠት ውስጥ ነው ነገሮች 
የሚስተካከሉት፡፡ ተዘበራርቀንና ቅደም ተከተላችንን 
ሳንጠብቅ ነገሮች እንዲሆኑ መጠበቅ ሞኝነት ነው፡፡

ነገር በአይን ነው የሚገባው፡፡ በአይን ያልገባ 
ልብ ላይ አያርፍም፡፡ አእምሮ ነቅቶና በቅቶ ሥራውን 
እንዲሠራ የምናየው ተስማሚያችን ሊሆን ይገባል፡፡ 
ገና ከቤታችን ስንወጣ ሰፈራችን ጸድቶ፣ ከተማችን 
አምሮ ስናይ ውሏችን ምን ሊመስል እንደሚችል 
መገመት አይከብድም፡፡ ከቤት በምንወዳቸው 
ተስመንና ተሞካሽተን ስንወጣ የሚሰማንን ያህል 
ቀናችን ተባርኮ እንደሚውል ስ።በት እንደሚጀምር 
እነግራችኋለሁ፡፡

አበባ ለንብ ነው የተፈጠረው፡፡ ንብ ደግሞ 
ሁልጊዜም ከአበባ  ጎን የቆመ ነው፡፡ ንብና አበባ 
የውበትና የመልካም ስም ምሳሌዎች ናቸው፡፡ 
መዲናችን አዲስ አበባ ‹አበባ› የሚለውን ስም ይዛ 
ስሟንና ክብሯን በሚመጥን ደረጃ አለማማሯና 
አለመቆንጀቷ ሁሉንም የሚያስቆጭ ሆኖ የሰነበተ 
መሆኑ ቢታወቅም ክብሯን ለሚመጥን ውበትና 
ማማር መታጨቷ ደግሞ ሌላው የምስራች ነው። 
ለተለያየ ዓላማ ከሰባቱም አህጉራት ብዙዎች 
የሚረግጧት አዲስ አበባ ከዚህ በኋላ እንግዶቿን 
የምትቀበለው በሽታ በተጨማደደ ፊት ሳይሆን 
በአድናቆት በተከፈተ አፍ ነው፡፡ 

ካለፉት ስድስት ዓመታት ወዲህ መንግሥት 
ከልማት ጎን ለጎን ለከተማ ውበት ልዩ ትኩረት ሰጥቶ 
እየተንቀሳቀሰ ይገኛል፡፡ የአዲስ አበባ የውበትና 
የጽዱነት ንቅናቄም የዚህ እንቅስቃሴ አንድ አካል ነው። 
ለውጥ ተላላፊ ነው፡፡ አዲስ አበባ የጀመረው ገበታ 
ለሀገር አሌላ ኬላ እና ጎርጎራ ላይ ቀጥሎ በሌሎችም 
አካባቢዎች እየተዛመተ ነው፡፡ ልክ እንደዚህ የአዲስ 
አበባ ውበትም ወደሌሎች ከተማ ተዛምቶ በጽዳትና 
በጤናው ዘርፍ ውጤት እንደምናመጣ መተማመን 
ይሰጠናል፡፡ 

በሳይንሱ ዓለም የግልም ሆነ የአካባቢ ንጽህና 
በሽታን ከመከላከልና ገጽታን ከመገንባት አኳያ 
እንደቅድመ ሁኔታ ይቀመጣል፡፡ ይሄን ርዕሰ ጉዳይ 
ወደሀገር ስንቀይረው ደግሞ ትርጉሙ ከዚህም በላይ 
ላቅ ብሎ ይገኛል፡፡ ትስስራችን ከቤት ወደውጪ፣ 
ከውጪ ወደ አካባቢ ከዛም ሀገር የሚሏት ግዙፍ 
እውነት ላይ እናርፋለን፡፡ ከግል ተነስተን ሀገር ላይ 
ካረፍን እኛ ለሀገር ሀገርም ለእኛ የምትሰጠን አለ ማለት 
ነው፡፡ እንደሀገር የያዝንው ‹ጽዱ ከተማ ኑሮ በጤና› 
ንቅናቄ አዲስ አበባን እንደስሟ አበባ ከማድረግ፣ 
ሕዝቦቹን በደህነኛ አካባቢ ከማኖር፣ ለትውልዱ ጽዱና 
ጤነኛ ከተማን ከማውረስ ባለፈ በአፍሪካና በዓለም 
አቀፍ ደረጃ በጎ ስምን መትከል ነው፡፡ ይሄ ሂደት 
የክብር ሥፍራውን ያደረገው እኛን ነው፡፡ ትስስራችን 
የጠበቀ ነው ያልኩትም ለዚህ ነው፡፡

ሥልጣኔ አስተሳሰብ ነው፡፡ አስተሳሰብ ደግሞ 
ራስን ከማፍቀር፣ ለራስ ዋጋ ከመስጠት፣ ሀገርና 
ትውልድን በምቹ ህልም ውስጥ ከማሳለፍ የሚጀምር 
ነው፡፡ እንደሀገር በዚህ ሁሉን አቃፊ ህልም ውስጥ 
እያለፍን ነው፡፡ አሁን ባነሳሁት ሃሳብ ዙሪያ የከተማ 
ንጽህና የሕዝቦችን የመኖር ዋስትና የሚያረጋግጥ፣ 
ሰላማዊ አካባቢን የሚፈጥር መሆኑ ንጽህና ለራስ ዋጋ 
የምንሰጥበት፣ እኛ ማለት ይሄን ነን ብለን ለሌሎች 
መልዕክት የምናስተላለፍበት ነው፡፡ አንድ ሰው 
በንጽህናው ማንነቱ እንደሚፈረጅ የከተማ ንጽህናው 
እንደዚሁ መታወቂያችን ነው፡፡ ስለሆነም ከጋራችን 
ለጋራችን በሆነ ጽዳት መር እሳቤ ላይ በ ‹‹ያገባኛል›› 
በመሳተፍ ሂደቱን ማቀላጠፍ ከሁላችን ይጠበቃል፡፡ 
‹‹‹ጽዱ ከተማ ኑሮ በጤና››› ቸር ሰንብቱ፡፡

ጽዱ ከተማ የሕዝቦች የሥልጣኔ ገላጭ ምስል ነው

አበባ ለንብ ነው የተፈጠረው፡፡ ንብ 
ደግሞ ሁልጊዜም ከአበባ  ጎን የቆመ 

ነው። ንብና አበባ የውበትና የመልካም 
ስም ምሳሌዎች ናቸው። መዲናችን 
አዲስ አበባ «አበባ» የሚለውን ስም 
ይዛ ስሟንና ክብሯን በሚመጥን 
ደረጃ አለማማሯና አለመቆንጀቷ 

ሁሉንም የሚያስቆጭ ሆኖ የሰነበተ 
መሆኑ ቢታወቅም ክብሯን ለሚመጥን 

ውበትና ማማር መታጨቷ ደግሞ 
ሌላው የምስራች ነው

አመለወርቅ ከበደ  
  

ከተሞች በሚያከናውኗቸው መሠረተ ልማቶች 
እና በሌሎች በተለያዩ አስተዳደራዊ ጉዳዮች 
በሀገር ውስጥና ከሀገር ውጭ ካሉ ከተሞች ጋር 
የእህትማማችነት ግንኙነት በመፍጠር ለጋራ 
ችግራቸው በጋራ ይሰራሉ። በኢትዮጵያም የከተሞች 
የእህትማማችነት ስምምነት በበቂ ሁኔታ ያደገ 
ባይሆንም፤ አዲስ አበባን ጨምሮ ሌሎች የሀገሪቱ 
ከተሞች በሀገር ውስጥና ከሀገር ውጭ ካሉ ከተሞች 
ጋር የእህትማማችነት ስምምነት ያደርጋሉ።

በተጨማሪም አዲስ አበባ እና ኪጋሊ ባለፈው ወር 
በደረቅ ቆሻሻ አወጋገድ፣ ከተማን አረንጓዴ ከማድረግ 
እና በሌሎች ጉዳዮች ላይ በማተኮር የእህትማማችነት 
ስምምነት ማድረጋቸው ይታወሳል። ይህንን እና 
ሌሎች ከከተሞች የእህትማማችነት ስምምነትን 
በተመለከተ እንዲሁም ከተሞች አካባቢ ያሉ ችግሮች 
ምንድን ናቸው? መፍትሔው ምንድን ነው? በሚሉ 
እና በሌሎች ጉዳዮች አዲስ ዘመን ከኢትዮጵያ ከተሞች 
ትብብር መድረክ ዋና ዳይሬክተር አቶ አንዱዓለም 
ጤናው ጋር ቆይታ አድርጓል። መልካም ንባብ።

አዲስ ዘመን፡- የከተሞች ትብብር መድረክ 
የተቋቋመበት ዋነኛ ዓላማ ምንድን ነው? 

አቶ አንዱዓለም፡- የከተሞች ትብብር መድረክ 
ዋና ዋና የሚሰራቸው እና በተልዕኮ ደረጃ የተሰጠው፤ 
አንደኛ ለአባል ከተሞች እርስ በእርስ ልምድ 
መለዋወጫ መድረክ ሆኖ ማገልገል ነው። ይህ ማለት 
ለምሳሌ፤ አንድ ከተማ በመልካም አስተዳደር ዙሪያ ጥሩ 
ተሞክሮ ካለው፤ ለሌሎች ከተሞች የሚያካፍልበትን 
ሁኔታ ማመቻቸት ነው። ብዙ ጊዜ አባል ከተማ የሆኑ 
ከንቲባዎችን ለሶስት፤ ለአራት እና ለአምስት ቀን 
ወደ ከተማ በመጥራት ጥሩ ተሞክሮ እንዲወስዱ፤ 
በተግባርም እንዲያዩት ይደረጋል። ከተሞች ደግሞ 
ሁኔታው እንዴት እንደተፈጠረ ያላቸውን ተሞክሮ 
ያቀርባሉ። ስለዚህ ተቋሙ  ተሞክሮ መለዋወጫ 
መድረክ ሆኖ ማገልገል አንዱ ተግባሩ ነው። 

አዲስ ዘመን፡- በዘንድሮ ዓመት ተቋሙ ምን 
ዓይነት ሥራዎችን ሰርቷል?

አቶ አንዱዓለም፡- በዘንድሮ ዓመት በርካታ 
ከላይ የገልጸኳቸውን ሥራዎች አከናውኗል። ሌላው 
የስልጠና ፍላጎቶችን በተመለከተ ዳሰሳ በማካሄድ 
ወቅታዊ እና ችግሮቻቸውን ግምት ውስጥ በማስገባት 
ስልጠናዎችን እናመቻቻለን።

ስልጠናውም ሆነ የልምድ ተሞክሮ ሀገር ውስጥ 
ብቻ ሳይሆን ከሌሎች ሀገሮች ከተሞች ማለትም ወደ 
ውጭም ከንቲባዎችን ልከን ተሞክሮ እንዲወስዱ 
እናደርጋለን። እንዲሁ ለማነጻጸር ያህል ባለፈው ዓመት 
ወደ 25 የሚጠጉ ከንቲባዎችን ወደ ተለያዩ ሀገሮች፤ 
በዘርፍ በዘርፍ የተሻለ ልምድ ወዳላቸው ከተሞች 
ልከናል። ተሞክሮ እንዲወስዱ ወደ አፍሪካም ሀገራት 
የላክናቸው አሉ። በተለይ ሞሮኮ፣ ኬንያ፣ ደቡብ 
አፍሪካ ልከናል። አሜሪካም ድረስ ልከናል። ወደ 
ኒዮዎርክ ከተማ አምስት ከንቲባዎች ልከናል። ሄደው 
አይተው ተሞክሮ እና ስልጠና አግኝተው መጥተዋል።

ስልጠናው እና የልምድ ልውውጡ እርስ በርስ 
ተመጋጋቢ ነው። አሠራሩ በሀገር ውስጥም ተመሳሳይ 
ነው። በሀገር ውስጥ በዘንድሮ ዓመት አንድ አራት 
ከተሞች የእህትማማችነት ስምምነት ተፈራርመዋል። 
በቅርቡ አዲስ አበባና አርባምንጭ ተፈራርመዋል። 
ሀዋሳ እና ጋምቤላ ተፈራርመዋል። ከላይ እንዳልኩት 
የሚፈራረሙበት ዘርፍ እንዲለዩ በማድረግ 
እንዲፈራረሙ እናደርጋለን። ከአዲስ አበባ ከተማ 
ጋርም ጥሩ ግንኙነት ጀምረናል። ዓለም አቀፍ እና ሀገር 
ውስጥ የግንኙነት ዴስክ  አለ። ከዛ ጋር እኛም እገዛ 
ለማድረግ እንሞክራለን። 

በእህትማማችነት ስምምነት ከሌሎች ሀገራት 
ጋርም እንሰራለን። በተለይ በጀርመን ከተቋማችን 
ጋር መሰል ተቋም አለ። ወደ መፈራረም አልተደረሰም 
እንጂ አብዛኛዎቹን  ነገሮች በጋራ እየሰራን ነው። 
የሀገር ውስጥ ከተሞች እራሳቸውን አጭር ግለ ታሪክ 
እንዲያዘጋጁ እያደረግን ነው። በዛም በኩል የሚገኙ 
ከተሞች የሚገናኙት የራሳቸውን  ታሪክ ይዘው 
መጥተው በዛ አማካኝነት ነው።

የእህትማማችነት ቡድን የሚፈፀመው አንደኛው 
የከተሞቹ ታሪክ ተመሳሳይ መሆን አለበት። 
እህትማማችነት የሚፈረመው ቢያንስ ከተሞቹ 
የተመሰረቱበት ዓመት፣ ባህላዊ አደረጃጀታቸው፣ 
ተቋማዊ አደረጃጀታቸው እና ፍላጎቶቻቸው 
ተመሳሳይ እንዲሆን ይመከራል። እነዚህን ነገሮች 
አስታርቆ መሄድ የግድ ነው።

ይህን ለማድረግ የኢትዮጵያ ከተሞች ሁሉም 
የራሳቸውን አጭር ታሪክ እንዲያዘጋጁ ሞክረናል። 
አንዳንዶቹ በሂደት ላይ ናቸው፤ አንዳንዶቹ ቶሎ 
ጨርሰው የላኩ አሉ። ስለዚህ ይህንን የማገናኘት ሥራ 
እንሰራለን። አንዱና ዋነኛው የሀገር ውስጥና የውጭ 
ከተሞችን የማጎዳኘት ሥራ መሥራት ነው።

አዲስ ዘመን፡- አዲስ አበባ እና ኪጋሊ 
የተፈራረሙትን የእህትማማችነት ስምምነት 
እንደ ተቋም እንዴት ይመለከቱታል?

አቶ አንዱዓለም፡- የእህትማማችነት 
ስምምነት በተመለከተ በሀገር ውስጥም ሆነ ከሀገር 
ውጭ የኢትዮጵያ ከተሞች ትብብር መድረክ 
የሚያበረታታው ነው። የአዲስ አበባ ከተማ ከንቲባ 
ወደ ኪጋሊ ሄደው የእህትማማችነት ስምምነት 
መፈራረማቸው ይበል የሚያስብል እና ጥሩ ነገር 
ነው። ይህንን እናበረታታለን፤ ማበረታት ብቻ ሳይሆን 
ከተሞችም እንዲፈራረሙ የማነሳሳት ሥራ ይሰራል። 
ከተሞች በሀገር ውስጥ እርስ በርስ የእህትማማችነት 
የቡድን ግንኙነት እንዲፈጥሩ እናደርጋለን። ለእዛ 
ቡድን ደግሞ ቴክኒካል ድጋፍ እናደርጋለን።

የእህትማማችነት ቡድን ዝም ብሎ በጥቅል 
የሚቀርብ ነገር አይደለም። በሁሉ ነገር ላይ እንዲሁ 
ቡድን መፍጠር አይቻልም። ከዚህ በፊት ባሉ ልምዶች 
እንደዚህ ዓይነት ነገሮች ነበሩ። የኢትዮጵያ ከተሞች 
ትብብር መድረክ ከሶስት ዓመት፤ በፊት ከተሞች 
ያላቸውን ቡድን፣ ከማን ጋር እንደሆነ እና በምን ጉዳይ 
ላይ እንደሆነ የዳሰሳ ጥናት ተሰርቶ ነበር። በውጤቱም 
አብዛኞቹ ከተሞች ያደረጉት ስምምነት ጥቅል ነው።

አሁን ግን የሚደረገው ስምምነት ምን መሆን 
እንዳለበት ከአንድም ሁለት ጊዜ አውደ ጥናት 
ተካሂዷል። ከዚህ አንጻር የአዲስ አበባ እና ኪጋሊ 
ስምምነት በእኔ እይታ በውስን ጉዳዮች ላይ ያተኮረ 
ነው። በአረንጓዴ ልማት፣ ጽዳት፣ በደረቅ ቆሻሻ 
አወጋገድ እና በአንድ አራት ጉዳዮች ላይ ነው። 
ስለዚህ የከተማው አስተዳደርም ሆነ ፈጻሚ መሥሪያ 
ቤቶች ውስን ሆኖ፤ የሚመለከተውን ጉዳይ ማስኬድ 
ስለሚችሉ ጥሩ ስምምነት ነው።

ከንቲባዋ ሲገልጹት እንደነበረው፤ ብዙ ጊዜ 
የእሩቁ የእሩቁን ብቻ ማየት በቂ አይደለም ብለዋል 
ከአፍሪካም ብዙ ተሞክሮ የሚወሰድባቸው ከተሞች 
አሉ። በፊት የነበረ ቢሆንም በመሀል ተቋርጦ ስለነበር 
እንደ ተቋም የአዲስ አበባ ከተማ አስተዳደር ከደቡብ 
አፍሪካ ዋና ከተማ ጁሃንስበርግ ጋር እንዲፈራረም 
ጥረት ስናደርግ ነበር። ለአፍሪካዊያንም እርስ በእርስ 
ግንኙነት የሚፈጥር እንደመሆኑ የአዲስ አበባ እና 
የኪጋሊ ስምምነት ጥሩ ነገር ነው።

አዲስ ዘመን፡- በተደረገው ስምምነት 
መሠረት ከኪጋሊ ምን ዓይነት ትምህርት 
መውሰድ ይቻላል?

አቶ አንዱዓለም፡- ከዚህ በፊት የኢትዮጵያ 

ከተሞች ከኪጋሊ ተሞክሮ እንዲወስዱ ስናበረታታ 
ነበር፤ ልምድ እንዲያገኙ ልከን የወሰዱ ከተሞች 
አሉ። ባለፈው ዓመት እንደዚሁ የተወሰኑ ከተሞችን 
ልከን ልምድ አግኝተዋል። በእኔ እይታ የአዲስ አበባ 
ከተማ አስተዳደር እና ኪጋሊ የተፈራረሙት ስምምነት 
ኪጋሊ ባላት ልክ ነው።

ኪጋሊ በዋናነት ያላትን አንድ ሶስት ነገር ማንሳት 
ይቻላል። አንደኛው ጽዳት ነው፤ ሁለተኛ ስማርት 
ነች። ስማርት ማለት ማዘጋጃ ቤታዊ አገልግሎቶቿ 
በጣም ዘመናዊ፣ ቀልጣፋ እና ለነዋሪዎቻቸው ተደራሽ 
ናቸው። ስለዚህ ከዚህ አንጻር ኪጋሊ አረንጓዴ ናት፤  
ምንም ዓይነት የተዝረከረከ ደረቅ ቆሻሻ አይታይባትም፤ 
ከተማዋ ጽዱ እና ውብ ናት።

ደረቅ ቆሻሻ አወጋገድ፣ ስማርት መሆን እና ንጹህ 
መሆን ኪጋሊ ያላት ጸጋ ነው። ኪጋሊ እንደ አዲስ 
አበባ ትልቅ  ከተማ አይደለችም። ቢሆንም የአዲስ 
አበባ ከተማ አስተዳደር ተሞክሮ ላገኝበት እችላለሁ 
ያለውን ዘርፍ መርጦ መፈራረሙ ጥሩ ነገር ነው። 
ከተማዋም ያላት ይሄ ነው።

ሌላው ምናልባት ኪጋሊ ከአዲስ አበባ ሰፋፊ 
መንገዶችን በተመለከተ መማር ትችላለች ብዬ 
አስባለሁ። ከዚህ በፊት የነበሩና አዲስ እየተሰሩ ያሉ 
አሉ። በቤት ልማት ፕሮጀክትም ቢሆን፤ የአዲስ 
አበባ በጣም አመርቂ ነው። ከነዋሪው ፍላጎት አንጻር 
ክፍተት ያለበት ቢሆንም፤ ለሌሎች ግን በጣም ትልቅ 
ተሞክሮ የሚሆን ነው።

ስፋት ባለው ሁኔታ የቤት ልማት ፕሮጀክቶች 
በሌሎች ከተሞች በስፋት አይታዩም። ኪጋሊም 
እንደዛው ነው። እንደውም ከአዲስ አበባ ቀደም ብላ 
የወሰደችው ነገር ያለ ይመስለኛል።

በቅርቡም ኬንያ ናይሮቢ ጥቂት ኮንዶሚኒዬም 
ቤቶች ሞካክረው አስጎብኝተውናል። ሄደን በምናይበት 
ጊዜ ከአዲስ አበባ ከተማ ጋር ሲነጻጻር ጥቂት 
የሚባል ነው። ምናልባት በአራብሳ አካባቢ የተሰሩ 
የጋራ መኖሪያ ቤቶችን ያህል ቢሆን ነው። እራስን 
ያለ መግለጽ ችግር ነው እንጂ፤ ከእኛ ከተሞችም 
የሚወሰዱ ብዙ ተሞክሮዎች አሉ። እንደውም ከአዲስ 
አበባ ከሌሎች ሁለተኛ ደረጃ ከተሞች የሚወሰዱ ብዙ 
ተሞክሮዎች አሉ።

አዲስ ዘመን፡- በሁለቱ ከተሞች የተደረገው 
ስምምነት ውጤታማ መሆን የሚችለው እንዴት 
ነው?

አቶ አንዱዓለም፡- ትክክለኛ ጥያቄ ነው። 
መፈራረሙ በራሱ ወጤት አይደለም፤ እንደ 

መግቢያ በር ነው። ፊርማው ሁለቱ ከተሞች 
የሚማማሩበትን እና የሚደጋገፉበትን አቅጣጫ 
የሚያስቀምጥ ነው። አመራሮቹ ከተፈራረሙ በኋላ፣ 
ከላይ እንዳልኩት ዘርፎቹ የጽዳቶቹ በጽዳት፣ 
በደረቅ ቆሻሻ አወጋገድ ደግሞ የአዲስ አበባ ጽዳት 
አስተዳደር እንደዚሁ በሌሎቹም በተፈራረሙባቸው 
ዘርፎች የሚገኙ መሥሪያ ቤቶች ዝርዝር እቅድ 
ማዘጋጀት ይኖርባቸዋል። ዝርዝር ካወጡ በኋላ በዛ 
በተስማሙበት እቅድ መሠረት ሁለቱም አንድ እቅድ 
ኖሯቸው፣ በአንድ እቅድ ላይ መመሥረት ይችላሉ። 
የተደረሰውን ስምምነት ሴክተር መሥሪያ ቤቶቹ 
ወደ ታች የማያወርዱ እና የጋራ እቅድ የማያዘጋጁ 
ከሆነ፣ ማዘጋጀት ብቻ ሳይሆን በእቅዱ መሠረት 
የማይተገብሩ ከሆነ ውጤቱን መለካት አይቻልም። 
ውጤት ማምጣትም አይቻልም። ስለዚህ የከተሞች 
ስምምነቶች ወደ መሬት የሚወርዱበት ሁኔታ ላይ 
በሰፊው እየተሠራ ነው። 

 አዲስ አበባ ቢያንስ ከ29 የውጭ ከተሞች ጋር 
የእህትማማችንት ስምምነት ተፈራርማለች። ግን 
አብዛኞቹ ተፈራርመው ቁጭ ያሉ ናቸው። የተደረገው 
ስምምነት ለውጤት ያለመብቃት ዋናው ምክንያት፤ 
አንደኛ የተደረገው ስምምነት በውስን ጉዳዮች 
ላይ አልነበረም። ስለዚህ አፈጻጸሙን ከንቲባዎች 
ለመከታተል የሚያስቸግር የሚሆንባቸው እና 
ለውጤት የማያበቃቸው ይሄ ነው።

ስለዚህ ሁለቱ የተፈራረሙ ከተሞች ከተደረገው 
ስምምነት ውጭ የጋራ ዝርዝር እቅድ ያስፈልጋቸዋል። 
በዛ እቅድ መሠረት ከተሞቹ ልምድ ይለዋወጣሉ፤ 
የአቅም ግንባታ ስልጠናም ከሆነ ስልጠና እንዲሰጥ 
ያደርጋሉ። ለአንድ ሳምንት ባለሙያዎችን ወደ ኪጋሊ 
በመላክ ያለውን ነገር አይቶ ድጋፍ እንዲደርግ ማድረግ 
ይቻላል። ከአዲስ አበባም በኩል ወደ ኪጋሊ ልኮ 
ድጋፍ እንድታገኝ ሲደረግ፤ በትክክል ቡድኑ ውጤት 
አመጣ ማለት ይቻላል። ካልሆነ ስምምነት ሆኖ 
ይቀራል ማለት ነው። 

አዲስ ዘመን፡- እስከ አሁን በተደረጉ 
ስምምነቶች ጥሩ ተሞክሮ ምንድነው? 
በተጨማሪ ስምምነቶችን ወደ ተግባር ለመቀየር 
ችግሮች ምንድናቸው?

አቶ አንዱዓለም፡- አብዛኞቹ ስምምነቶች 
የሚፈጸሙበት መንገድ ለውጤት የማያበቃቸው 
ይመስለኛል። እኛ እንደተቋምም ያለን ግምገማ 
እንደዛ ነው። የእህትማማችነት ስምምነት መፈጠሩ 

‹‹በሚገባው መልኩ ስላላስተዋወቅን እንጂ ከእኛ ከተሞችም 
የሚወሰዱ በርካታ ተሞክሮዎች አሉ››

  -አቶ አንዱዓለም ጤናው
 የኢትዮጵያ ከተሞች ትብብር መድረክ ዋና ዳይሬክተር 

‹‹በሚገባው መልኩ ስላላስተዋወቅን እንጂ ከእኛ...
ከገጽ 7 የዞረ

መልካም ነገር ነው። አንደኛ ፍላጎት ላይ የተመሰረተ 
መሆን አለበት፤ ሁለተኛ የሁለቱን ከተሞች እኩል 
ተጠቃሚነት የሚያረጋግጥ መሆን አለበት።

ገና ከመጀመሪያው የከተሞች ስምምነት እኩል 
የመጠቃቀም መርህ ላይ የተመሰረተ መሆን አለበት። 
እኩል ተጠቃሚነት ላይ የተመሰረተ ስምምነት ከሆነ 
ስምምነቱን ውጤታማ ማድረግ ከባድ አይሆንም 
ማለት ነው። ለምሳሌ በፈረንሳይ ሊዮን የምትባል 
ከተማ ከአዲስ አበባ ጋር ስምምነት ተፈራርማለች። 
ፈረንሳዮች ከእኛ ምንም አይፈልጉም የሚል አስተሳሰብ 
ሊኖር እና ስምምነት ላይ ሊፈረም አይገባም። ሊዮን 
ከተማ ከአዲስ አበባ ከተማ የምትማረው ብዙ 
ነገር አለ። አብዛኞቹን የአውሮፓ ከተሞች ብናይ 
አጋጣሚው ፈጥሮላቸው ከቀኝ ግዛት በተገኘ ሀብት 
እና የሰው ኃይል ከተሞች ቀድመው ተገንብተዋል። 
አሁን መገንባት ቢፈልጉም ቦታ የላቸውም። አውሮፓ 
መሬት ላይ አንድ ምልክት ተቀብራ እናያለን። 1960፣ 
16ኛ ፣17ኛ መቶ ክፍለ ዘመን የሚሉ ነገሮች ይታያል። 
ይህም በቀኝ ግዛት ዘመን የተሠራ መሆኑን ያሳያል። 
እነሱ የሚኖሩት አሁን በተሠራ ነገር ላይ ነው።

የተሠሩ ነገሮች ሕንፃም ሆነ መንገድ የማደስ እና 
የማሻሻል ሥራ ይሠራሉ። ሌሎች ተጨማሪ ነገሮችን 
ይጨመራሉ እንጂ መሠረታዊ ነገሮቻቸው የተሟላ 
ነው ማለት ይቻላል። ምናልባት እነሱ ጋር ገንዘብ 
ስላለና የእኛ ደግሞ ገና የመልማት ፍላጎቱ ከፍተኛ 
ስለሆነ፤ እኛ ከእነሱ ገንዘብ የማግኘት ሃሳብ ብቻ ኖሮን 
ቡድን ከተፈጠረ መርህ ላይ የተመሠረተ አይደለም። 
ለምሳሌ እነርሱ ሀገር እና ከተማ በረዶ በሚሆንበት 
ጊዜ እኛ ሀገር ቢመጡ ምን ያህል ለአዕምሮም ለጤናም 
አስደሳች ነገር እንደሆነ መገመት ይቻላል። ስለዚህ 
ቱሪስት ሆነው ከመምጣት በእህትማማችነት ስም 
ቢመጡ ያለው ክብርና አገልግሎት በገንዘብ የሚሰላ 
አይደለም።

ስለዚህ መጀመሪያ በእህትማማችነት ስምምነት 
እኩል ተጠቃሚ መሆን ቀዳሚው ጉዳይ እንደሆነ 
መታሰብ አለበት። ከዛ በኋላ ወደ ውስን ጉዳዮች 
መሄድ ያስፈልጋል። የሚደረገው ስምምነት በቤት 
ጉዳይ ከሆነ፣ በባህል፤ በአረንጓዴ ልማት፣ በጽዳት 
ወይም ለዲፕሎማሲያዊ ግንኙነት ከሆነም በትክክል 
ዘርፉ መለየት እና መታወቅ አለበት።

ከፌዴራል መንግሥት ውጭ ከተሞች በራሳቸው 
ዲፕሎማሲያው ግንኙነት መፍጠር ባይችሉም፤ 
በጋራ ችግሮች አብረው ለመሥራት እና በሌሎች 
በአንዳንድ ጉዳዮች ላይ ሊስማሙ ይችላሉ። ለምሳሌ 
የጎንደር ከተማ ከአንድ የውጭ ሀገር ከተማ ጋር 
በቤተመንግሥት እድሳት ብቻ ላይ ተፈራርሞ የፋሲል 
ቤተመንግሥት ጨምሮ ሌሎች አብያተ መንግሥታትን 
ማደስ ይችላል። ስለዚህ እንደ ኢትዮጵያ ከተሞች 
ትብብር መድረክ በሀገሪቱ ከተሞች የእህትማማችነት 
ጅምሮች ቢኖሩም፤ ዘርፉን ከመጠቀም አኳያ ቀሪ 
ሥራዎች አሉ። 

አዲስ ዘመን፡- አጭር የግል ታሪካቸውን 
አዘጋጅተው የላኩት እስካሁን ምን ያህል 
ከተሞች ናቸው?

አቶ አንዱዓለም፡- በርከት ያሉ ከተሞች 
ልከዋል እስከ 20 ከተሞች የሚደርሱ የላኩ አሉ። 
ግን አይተን በዚህ መንገድ ቢሻሻል ብለን የላክናቸው 
አሉ። መልሰን ከላክን በኋላ ቶሎ ያለመመለስ ሁኔታ 
አለ። ያው እንግዲህ አንዳንድ ከተሞች በጣም በሥራ 
ይወጠራሉ፤ በደንብ ያለ መረዳት እና ትኩረት ያለ 
መስጠትም ሁኔታ ይኖራል። እኛ ግን በዚህ ነገር ላይ 
ትኩረት አድርገን እንሰራለን። መጀመሪያ በርከት ያሉ 
ከተሞች ልከውልን የነበረ ቢሆንም፤ እንደ መመሪያ 
ከላክነው ይዘት ውጭ ሰርተው የላኩ ከተሞች ነበሩ።

ስለዚህ ያ በትክክል ለእህትማማችነት 
የምንፈልገውን ቡድን ማስገኘት ስለማይችል፣ 
በተቀመጠው የአሠራር ይዘት በድጋሚ ለከተሞቹ 
ተመላሽ ይሆናል። ቀይራችሁ አሻሽላችሀ አምጡት 
እንላቸዋለን። ስለዚህ በዚህ ዓይነት መንገድ አጭር 
ታሪክ የማዘጋጀቱ ተግባር ሂደት ላይ ነው።

በርግጥ የአሠራር መመሪያውን መላክ ከጀመርን 
እና ስልጠና መስጠት ከጀመርን አንድ ዓመት 
ሆኖናል። ግን ያው የእኛ ሀገር ነገር ይታወቃል። 
አንዳንድ ነገሮች ብዙ ጊዜ የሚሰሩት ቀስ ተብለው 
ነው። ፈጥነው የላኩትን ለሌሎች ሀገሮች ልከን ምላሽ 
እየጠበቅን ነው።

አዲስ ዘመን፡- 20ዎቹ አጭር የከተሞችን 
ታሪኮች የፃፉ ተቀባይነት ያገኙ ናቸው ወይስ 
የተቀነሰ አለ?

አቶ አንዱዓለም፡- ተቀባይነት አገኙ የሚባለው 
ሲፈራረሙ ነው። 20 ሁሉ ወደ ውጭ ተልከው 
የተፈራረሙ ስላልሆኑ ውጤት ያመጡ ናቸው ማለት 
አይቻልም። ወደኛ የተላኩ ቢሆኑም አብዛኛዎቹ 
መዳበር የሚፈልጉ ናቸው።

አዲስ ዘመን፡- ለምሳሌ እስካሁን የላኩ 
ከተሞች እነማን ናቸው?

አቶ አንዱዓለም፡- ቀሪ ሥራዎችን የሚፈልጉ 
ያላለቁ ጉዳዮች አሉ። ለምሳሌ የተላከው አጭር 
ታሪክ በድጋሚ ምንም ዓይነት ነገር የማይፈልግ 
ቢሆን መግለጽ ይቻል ነበር። ይመጣል ታይቶ 
የሚጎለው ነገር ሲኖር ይላካል። አሁንም የሚቀር ነገር 
ሲኖር ተመልሶ ይላካል። ግን በዚህ ዓይነት መንገድ 
ፍለጋችንን እንቀጥላለን።

አዲስ ዘመን፡- በአባልነት የተመዘገቡት ምን 
ያህል ከተሞች ናቸው?

አቶ አንዱዓለም፡- በእኛ የከተሞች ትብብር 
መድረክ በዚህ ዓመት እስከ የካቲት ወር መጨረሻ 
ድረስ 89 ከተሞች ነበሩ። አሁን አንድ ከተማ 
ተጨምሮ 90 ደርሰዋል።

አዲስ ዘመን፡- ከንቲባዎችን ወደ ባህር ማዶ 
ስልጠና እንዲሚወስዱ እና የልምድ ልውውጥ 
እንዲያደርጉ እንደሚላኩ ገልጸዋል።  በዚህ 
ዓመት በዘጠኝ ወራት ምን ያህል ከንቲባዎች 
ለስልጠና ተልከዋል?

አቶ አንዱዓለም፡- እስከ አሁን ባለው በዘጠኝ 
ወር ውስጥ ለተሞክሮ የሄዱት 16 አካባቢ ናቸው። 
ከግንቦት አራት እስከ 15 ድረስ 15 ከንቲባዎችን 
ወደ ኒዘርላንድ ለመላክ ዝግጅታችን ተጠናቋል። 
ከንቲባዎች እንደመሆናቸው የጊዜ መጨናነቅ 
እና አንገብጋቢ ሥራ ካልገጠማቸው 15 የሚሆኑ 
ከንቲባዎችን ልከን በስማርት ሲቲ፣ ማህበረሰብን 
በማሳተፍ እንዴት ከተማን ማሳደግ እንደሚቻል 
በኒዘርላንድ አንድ አምስት ከተሞችን በማየት ተሞክሮ 
ለመውሰድ እቅድ ይዘናል።

የታቀደው 30 ሰው ለመላክ ነበር። በተለያዩ 
ሥራዎች ምክንያት ሳይሳካ ቀርቷል። በሚያዝያ ወር 

አራት ከንቲባዎችን ወደ ኒዮዎርክ በመላክ ዓለም አቀፍ 
ኮንፍረንስ ተሳትፈው፤ ከተማዋን አይተው ልምድ 
እንዲያገኙ ታቅዶ ነበር፤ አስቸኳይ ሥራ በመብዛቱ 
ምክንያት ሳይሄዱ ቀርተዋል።

በሀገር ውስጥ የልምድ መለዋወጫ መድረኮች ጋር 
ተያይዞ በርካታ መድረኮች ተዘጋጅተዋል። በተለያ 
ደግሞ ኋላ ቀርተው በነበሩት የትግራይ ክልል ከተሞች 
አባል የሆኑትንም ያልሆኑትንም ጨምሮ ሶስት ዙር 
የልምድ ልውውጥ መድረኮች የተዘጋጁ ሲሆን፤ 
አራተኛውን ለማዘጋጀት ከተማውን እና ጊዜውን 
ወስነው እንዲነግሩን ለክልሉ ጥያቄ አቅርበናል።  

አዲስ ዘመን፡- እስካሁን በሰራችኋቸው 
ሥራዎች በኢትዮጵያ ከተሞች ምን ዓይነት 
መሻሻሎች ታይተዋል?

አቶ አንዱዓለም፡- እስካሁን ከሰራናቸው 
ሥራዎች  በተለይ በሁለቱ በስልጠናው እና በልምድ 
ልውውጡ የምናያቸው ነገሮች አሉ። ለምሳሌ የሀዋሳ 
ከተማ ተሞክሮ በብዛት በሌሎች ከተሞች ተስፋፍቶ 
እናያለን። ከተሞችን አረንጓዴ እና ንጹህ ማድረግ 
አብዛኞቹ ከተሞች እንደ ጥሩ ተሞክሮ ወስደው 
ከንቲባዎች እራሳቸው በተገኙበት ከተማዎችን 
የማጽዳት ተግባርን አሠራር አድርገዋል።

ይሄ ለሀዋሳ ስድስትና ከዛ በላይ ዓመት የወሰደ 
ተሞክሮ ነው። አሁን ይህንን ሌሎች ከተሞች 
በተጨባጭ እንደ አሠራር ወስደው ሲተገብሩት 
እያየን ነው። አካባቢውን እንዲጠብቅ እና እንዲያጸዳ 
ማህበረሰቡን የማንቃት ሥራ እየተሠራ ነው። ሌላው 
በእቅድ መተግበር ዙሪያ ልክ አሁን በአዲስ አበባ 
የኮሪደር ልማቱ እንደሚሠራው፤ ባለፈው ዓመት 
በሀዋሳ ከተማ የእግረኛ መንገድ ልማት ተጀምሯል። 
ይህም ቀድሞ የተጀመረው የአዲስ አበባን ተሞክሮ 
በመውሰድ ነው። ቸርቸር ጎዳና ከለማ በኋላ ሀዋሳም 
ዓመት ባልሞላ ጊዜ ውስጥ አሮጌው አውቶቡስ ተራ፣ 
አቶቴ የሚባለውን እና ሌሎች ሰፈሮች ማልማት 
ችላለች።

በተጨማሪ ከሀዋሳ ተሞክሮ ወስደው ሌሎች 
ከተሞች እየሠሩ ነው። አርባ ምንጭን ፣ ጅግጅጋን 
እና ሌሎች ከተሞችን ብናይ ተመሳሳይ ነገሮች ማየት 
ይቻላል። ከእጽዋት አንጻርም አንዱ ከተማ ለአንዱ 
ከተማ የሚሰጥበት ሁኔታ አለ።  ከተሞችን ውብ እና 
ምቹ ጽዱ ከማድረግ አንጻር ውጤት የተገኙባቸው 
ናቸው። ግን እኛ መሠረተ ልማቶችን ብቻ ሳይሆን 
ከተሞች እንዲሰሩ የምንፈልገው፣ በዋናነት ለነዋሪዎች 
የሚሰጡት አገልግሎት የተሳለጠ እንዲሆን ነው።

አማራሪ የሆነው አገልግሎት አሰጣጥ እንዲቀር፣ 
ስማርት ሲቲ ላይ ከተሞቹ በደንብ አስበው 
እንዲንቀሳቀሱ እየሠራን ነው። ስልጠናም እየሰጠን 
ነው። ይህ ሀዋሳ ተጀምሯል። በጥሩ ሁኔታ ላይ ነው። 
አዳማም የተሻለ ከተማ ነው፣ ባህርዳርም ጅምር 
ቢሆንም እንደዛው ጥሩ ነው።

ሌሎች ከተሞችም እየመጡ ያሉ አሉ። ከመሠረተ 
ልማት በዘለለ በአገልግሎት አስጣጥጥ ከመታወቂያ 
አሰጣጥ ጀምሮ እንዲዘምን እና ፈጣን እንዲሆን 
እየሠራን ነው። አንዳንድ ፕሮጀክቶች ላይም  ንድፎችን 
በመጻፍ፣ የልማት አጋር በመሆን እንሰራለን። ለአብነት 
ያህል በይርጋለም ከተማ ማዘጋጃ ቤታዊ አገልግሎት 
ገቢ ለማሳደግ ባለፉት ሶስት ዓመታት የሙከራ 
ፕሮጀክት ተጀምሮ ነበር።

በፕሮጀክቱ የታክስ ገቢ ሳይጨምር በማዘጋጃ 
ቤቶች በሚሰጥ አገልግሎት በዓመት 9 መቶ ሺህ 
የነበረው ገቢ፤ በዚህ በሶስተኛው ዓመት ላይ እስከ 30 
ሚሊዮን ብር እንዲደርስ አድርገናል።

በቅርቡ ሥራውን ለመገምገም ሀዋሳና ይርጋለም 
ሔደን ነበር፤ በተጨባጭ መንገድ ወደ ሌሎች ከተሞች 
እንዲስፋፋ እየተገበርን እንገኛለን። ካለው ፍላጎት 
አንጻር በቂ ነው የሚባል ባይሆንም በተለያዩ ከተሞች 
በተሠሩ ሥራዎች ውጤቶች እየተመዘገቡ ናቸው።

አዲስ ዘመን፡- ለነበረን ቆይታ እጅግ 
አመሰግናለሁ።

አቶ አንዱዓለም፡- እኔም አመስግናለሁ። 

የተፈራረሙ ከተሞች 
ከተደረገው ስምምነት 

ውጭ የጋራ ዝርዝር እቅድ 
ያስፈልጋቸዋል፡፡ በዛ እቅድ 

መሠረት ከተሞቹ ልምድ 
ይለዋወጣሉ፤ የአቅም 
ግንባታ ስልጠናም ከሆነ 

ስልጠና እንዲሰጥ ያደርጋሉ

የዘመን ጥበብ
ስፖርትና መዝናኛ 

ሙሉጌታ ብርሃኑ

በዘመን ጥበብ ውስጥ የተወለደ ትዝታ ይዞን 
ሊነጉድ ነው። መጥፎውን ትውስታ ባሳየን ወንዝ ፊት 
ቆመን ወዲያ ማዶም ልንዘል ነው። ስንሻገርም ዘመንና 
ኪነ ጥበብ፤ ጥበብና የጥበበኛዋ አስገራሚ አጋጣሚዎች 
ቆመው ይጠብቁናል። “ሒሩትን አንረሳም” ልንል ነው። 
አዎን...አንረሳም! ምክንያቱም እርሷ የአንጸባራቂው 
ኮከብ የኦርዮን ነጸብራቅ ናት። 

ከ1950ዎቹ መጀመሪያ ተነስቶ 70ዎቹን የተሻገረው 
የፖሊስና የጦር ሠራዊት ኦርኬስትራ ፍጥጫና በሁለት 
ማዕዘናት የተፈጠረው አብዮት ምን ነበር...በሁለቱም 
በኩል የተጠመደችው  መድፍ  ደግሞ ሒሩት በቀለ 
ነበረች። እሷ ከሄደች ይኸው  ድፍን አንድ ዓመት 
ሞላት። የጠቢብ ሰው ሞቱም ጥበብ ነው። የ1ኛ ሙት-
ዓመቷ ሌላ የጥበብ ሰፌድ ሰፍቶልናል።

ባሳለፍነው ሰኞ ግንቦት 19-2016 ዓ.ም በሻማ 
ጸዳል በጥበብ አትሮኖስ በተዘከረችበት በዚያ ቀን 
ግለ-ታሪኳን የያዘ መጽሐፍ ተመርቆ፤ ለስነ ጽሁፍ 
ቤት ልጅ ተወልዷል። “አንጸባራቂዋ ኮከብ” ሒሩትን 
አንረሳም፤ አዎን በእርግጥም እሷ ልትረሳ የምትችል 
አይደለችም። በስጋ እንጂ በህዝብና በጥበብ ልብ 
ውስጥ አልሞተችም። ሲሞት ብዙ ሆኖ እንደሚነሳው 
የስንዴ ፍሬ፤ ስትሞት በሌላ የጥበብ ዘለላ በርክታ 
ወጥታለች። 

በኢትዮጵያ የሙዚቃ ታሪክ ውስጥ የ1952ቱን 
የጳጉሜ 5 ቀን የምሽት ፍጥጫ ማንም አይዘነጋውም። 
የክፍለ ዘመኑ ምርጡ የሙዚቃ አብዮትና ትዝታ 
ነው። የዚህ ሁሉ መንስኤ ደግሞ በዋናነት አንዲት 
ወጣት ድምጻዊት ነበረች። እርሷም ሒሩት በቀለ 
ናት።  በወቅቱ በኢትዮጵያ የሙዚቃ ድንኳን ውስጥ 
ነግሦ የነበረው የጦር ሠራዊት የሙዚቃ ባንድ አባል 
ነበረች። ጥላሁን ገሠሠንና ብዙነሽ በቀለን ጨምሮ 
በወቅቱ አሉ የተባሉ ምርጥ ስብስቦችንም የያዘ 
ነበር። በሌላ በኩል ደግሞ ከተመሠረተ ገና 2 ዓመት 
ያልሞላው የፖሊስ ኦርኬስትራ ሀያልነቱን ወደራሱ 
በመቀልበስ የሙዚቃውን የክብር ወንበር  ለመቀዳጀት 
የማይፈነቅለው ድንጋይ አልነበረም። 

ከቀን ወደ ቀን ፉክክሩ እየጦፈ መጥቶ በ1952 
መባቻና በ53ቱ የመስከረም 1 ዋዜማ ላይ አብዮትን 
የቀሰቀሰ ትንቅንቅ ተፈጠረ። የአዲሱን ዓመት ዋዜማ 
በታላቅ የሙዚቃ ትዕይንቶች ለመጀመር የቀረው ጊዜ 
በቀናት የሚቆጠር ነበር። ህዝቡም በጉጉት በመጠባበቅ 
ላይ ነው። የሐምሌ 11 ቀኑ አዲስ ዘመን ጋዜጣም፤ 
“የሰንበት ኩርኮራ” በተሰኘው ገጹ “አዲሱ የሙዚቃ 
ጓድ” በማለት የፖሊስ ኦርኬስትራን ስለተቀላቀለው 
መስፍን ኃይሌ አስነበበ። ብዙ አዳዲስ ነገሮች ሊታዩ 
እንደሚችሉ በመጠቆም፤ የድምጻውያኑን ፍጥጫ 
ለመመልከት ያድርሰን ሲል ቋጨው። 

“አዲሱ ጓድ” ጥላሁን ገሠሠን ተገዳድሮ 
እንዲያሸንፍና የንግሥናውን ዘውድ ወደ ፖሊስ 
ኦርኬስትራ እንዲዘውረው በማሰብ ነበር ያመጡት። 
የአሰላለፍ ቀመሩ በዚህ አላበቃም፤ ክፍሉን የሚመሩት 
ብርጋዴር ጀነራል ጽጌ፤ በህዝቡ ሁሉ ዘንድ ስሟ 
ለናኘው ለብዙነሽ በቀለ የምትሆን ሌላ አንዲት 
ንግሥትም ፈለጉ። ታላቁ ፍጥጫ የሚጀምረውም 
እዚህ ጋር ነው። ለዚህ ውሳኔ ትክክለኛዋ ድምጻዊት 
ሆና የተገኘችው ሴት የራሱ የጦር ሠራዊቷ ሒሩት 
በቀለ ነበረች። እርሷ ግን በዚያን ሰዓት በጦር ሠራዊት 
ክፍል ውስጥ ለአዲሱ ዓመት ዋዜማ የሚሆኗትን 
የሙዚቃ ሥራዎቿን እያጠናች በዝግጅት ላይ ነበረች። 
የድምጻዊቷን ገመድ የክብሯን ክር የሳበ አንድ ሰው 
እዚህ ጋር ይመጣል። እርሱም ተስፋዬ አበበ (ፋዘር) 
ነው። 

እናም፤ ይህን የአብዮቱን ዋነኛ ቀማሪ ለማግኘት 
ፈለኩና በአንድ ሰው መሪነት በቀጥታ ወዳለበት 
አመራሁ። ፒያሳ አሮጌው ፖስታ ቤት አጠገብ የማደሪያ 
መዋያው ምኩራብ ነው። ‹‹ፋዘር›› ዕድሜው ገፍቶ 
እርጅናው ተጫጭኖታል። ከመነጽሩ ውስጥ ያሉት 
እኚያ ተአምረኛ ዓይኖችም ደከም እንዳሉ ለመገንዘብ 
ቻልኩ። ሰውነቱ እንጂ መንፈሱ ግን አሁንም ጠንካራና 
ብርቱ ነው። የማስታወስ ችሎታው አንዳችም 

አልተነካም። አንደበቱም ጣፋጭ ነው። በአጠቃላይ 
ያስተዋልኩት ነገር ቢኖር፤ ለስጋው እንጂ ለውስጣዊ 
መንፈሱ ልዩ ድጋፍ የሚሻ አለመሆኑ ነው።

በድንቅ ሥራዎቹ የትውልዱ ሁሉ ማረፊያ እየሆነ 
መጥቶ ዛሬም በማረፊያው የኪነ ጥበባት ማሠልጠኛ 
መሥርቶ በሥራ ላይ ነው። ከተገናኘን በኋላ የሒሩት 
በቀለን የሙዚቃ ሀሁ ከአንደበቱ የመስማት ጉጉቱ 
ጠናብኝ። በመጀመሪያም ሁለቱን ስላገናኘው ታሪካዊ 
ድልድይ ጠየቅኩት። ፋዘር ቀጠለ፤ “ጊዜው 1952 
ዓ.ም ነው። ያን ጊዜ በፖሊስ ኦርኬስትራ ክፍል 
ውስጥ ነበርኩ። የፖሊስ ሠራዊት ገና መቋቋሙ ነበርና 
በሰዓቱ የሚፈለገው ከነ ብዙነሽ በቀለና ጥላሁን ገሠሠ 
ጋር ለመወዳደር የሚችል ሙዚቀኛ ነበር። ታዲያ 
አንድ ቀን አንዲት ልጅ የሀር ሸረሪት የሚል ዜማ 
ስትጫወት ድምጿ በጆሮዬ ጥልቅ አለ። የሰማሁትን 
ለማመን ከበደኝ። የዚያን ምሽት ሌሊቱን እንቅልፍ 
አልወሰደኝም ነበር። ሳጠያይቅ በጦር ሠራዊት 
የሙዚቃ ክፍል አዲስ የተቀጠረች ልጅ ስለመሆኗ 
ሰማሁ። የሙዚቃ አጨዋወቷ፣ የድምጿ ውበት፣ በዚያ 
ላይ ልጅነቷ...እጅግ የምትገርም ነበረች። 

ድምጿ አሁንም አሁንም እያቃጨለብኝ 
አላስቻለኝም፤ ለኦርኬስትራው ኃላፊዎች ነግሬ 
እስከማሳምናቸው ቸኮልኩ። በኛ የሙዚቃ ክፍል 
ውስጥ ከነበሩት ሀላፊዎች አንዱ ኮሎኔል ታደሰ 
ብሩ ነበሩ። በቀጥታ ሄጄ ስለ ልጅቷ ነገርኳቸው። 
በመጨረሻም አሳመንኳቸው። እናም ልጅቷ 
የምትገኝበትን በስለላ ይጠና ተባለ። አድራሻዋ፤ የሥራ 
ቦታዋ...ብዙም ሳይቆይ ሁሉም መረጃዎቿ በእጃችን 
ገቡ። ከዚህ በኋላ ጊዜ ሳላጠፋ በማግስቱ የምትኖርበት 
ቤት አጠገብ ጠብቄ ላነጋግራት ወሰንኩ። ከጠቆመን 
ሰው ጋር ሆኜም ከእናቷ ቤት አቅራቢያ ቆሜ መጠባበቅ 
ጀመርኩ። 

ያኔ የ23 ዓመት ወጣት ነበርኩ። እሷን ለማግኘት 
ስሄድም ዝንጥ ብዬ ለብሼ ነበር። ድንገት በቆምንበት 
‹‹ያቿትና›› አለኝ፤ አብሮኝ የነበረው ሰው ሒሩት 
እየመጣች መሆኗን እያመለከተኝ። በአጠገባችን 
ልታልፍ ስትል ጠጋ ብዬ ላናግራት ስሞክር ለከፋ 
መሰላት። ኋላ እንደምንም ብዬ አግባብቼ ሁሉንም 
ነገር ነገርኳት። አሁን እኮ ለበዓል ዝግጅት ሙዚቃ 
ማጥናት ጀምሪያለሁ፤ በዚያ ላይ ደግሞ ቢይዙኝስ... 
በማለት በውስጧ ፍራቻ አደረባትና ፈራ ተባ አለች። 
ግድ የለም አንዴ በኛ ፖሊስ እጅ ከገባሽ ምንም 
አትሆኚም፤ ሀላፊነቱን እኛ እንወስዳለን እያልኩ ከብዙ 
ሙግት በኋላ ላሳምናት ቻልኩ። 

በማግስቱም እናቷን ይዛ መጣችና ለእሳቸውም 
በደንብ አስረዳኋቸው።  እዚያ 50 ብር የሚከፈላትን 
ደሞዝ እጥፍ በማድረግ እኛ ጋር  አንድ መቶ ብር 
እንደሚከፈላት ነገርኳቸው። ለደኅንነቷም የማያሰጋት 
መሆኑን እቤት ድረስ የሚወስዳት የመኪና ሰርቪስ 
ስለመኖሩም ጭምር ነግሬ እናቷንም አሳመንኳቸውና 
በሀሳቤ ተስማሙ። 

የዚያኑ ዕለት ማታ ሻንጣዋን አዘጋጅታ 
እንድትጠብቀንና መጥተንም እንደምንወስዳት በመንገር 

እቅዱን ለሒሩት አስረዳኋት። ማታ በተቀጣጠርነው 
ሰዓት እናትየው ቤት ደርሰን በራቸውን አንኳኳን። 
የያዝነው መኪና ኡዚ የተሰኘውን ጂፕ ፓትሮል ነበር። 
ጀርባው ላይ መሳሪያ የያዘ ወታደር አስቀመጥን። ሌላ 
አንድ ሚሊቴሪ ፖሊስም አብሮን አለ። የፖሊስ ክፍሉ 
ሀላፊ ሻምበል ወርቅነህ ዘለቀም ከመኪናው ገቢና 
ውስጥ ተቀምጧል። ልክ በሩን ሲከፍቱ ሒሩት በቀለ 
ትፈለጋለች አልን ልክ እንደወንጀለኛ። በዚያ መንገድ 
እንዲሆን የፈለግነው ከነገሩ አስቸጋሪነት የተነሳ ነበር።

የሠፈሩ ሰው ደግሞ ከየቤቱ ግልብጥ ብሎ 
በመውጣት ተሰብስቦ የሚሆነውን ይከታተላል። 
ውጪ! የሚል ትዕዛዝ ተሰጣት፤ እኛ ግን ድራማ 
እየሠራን ነበር። ሒሩት ሻንጣዋን ይዛ ወጣች። 
በፓትሮሉ ጭነን በቀጥታ ወደ አራተኛ ፖሊስ 
ጣቢያ ወሰድናት። ሒሩት በቀለ የምትባለው ግለሰብ 
ባልታወቀ ጉዳይ በፖሊስ ተይዛለች የሚል ደብዳቤ 
ካጻፍን በኋላ ወዲያውኑ ኮልፌ ወደሚገኘው የፖሊስ 
ግቢ ወሰድናት። እርሷም እራሷን አረጋግታ በማግስቱ 
የሙዚቃ ሥራዋን ጀመረች።” በማለት  ትዝታውን 
አጋራኝ። 

የጦር ሠራዊት አዲሷን ባለተስፋ እንቡጥ ጽጌረዳ፤ 
አንጸባራቂዋን ኮከብ ገና ከመምጣቷ በፖሊስ 
ኦርኬስትራ ተነጠቁ። ይኸኔ ግን በሙዚቃ አብዮት 
ያሞቁት ፍጥጫ መንተክተኩ አልቀረም። ያ ሁሉ 
ዝግጅት የተደረገለት የአዲስ ዓመት ዋዜማ ደረሰ። 
በዚሁ የዋዜማ ዕለት የፖሊስ ኦርኬስትራው ብርጋዴር 
ጽጌ፤ ለመድረኩ ፍልሚያ ወኔያቸውን ለመቀስቀስ 
በማሰብ ለሙዚቀኞቻቸው የማዕረግ ዕድገት 
አደረጉ። ሞልቶ በፈሰሰው አዳራሽ፤ በአንድ መድረክ 
ላይ ለመንገሥ ሁለቱም ባንዶች በመጠባበቅ ላይ 
ናቸው። ሒሩት ግን የማን ናት? የፖሊስ ኦርኬስትራ 
አንድ ችግር ከፊቱ ድቅን አለበት። ከዋናው ዝግጅት 
በፊት ከህዝቡ ጋር በሚደረገው ትውውቅ፤ ሒሩት 
በጦር ሠራዊቱ ዓይን ውስጥ እንዳትገባና ነገሩ ቀድሞ 
እንዳይበላሽ ማድረግ ነበር። ከዚህ በኋላ በቀዳማዊ 
ኃይለ ሥላሴ የቲያትር አዳራሽ ውስጥ የሆነውን ነገር 
እንደወረደ ከፋዘር ንግግር ላይ እያነበብን እንስማው፤ 
“በዚያ የትውውቅ መድረክ፤ ለተንኮሉ ከኛ ቀጥሎ 
የሚቀርበው የጦር ሠራዊት ሆነ። ሒሩትን ይዘን 
ለመግባት ግራ ተጋባን። 

እንድትከናነብ ካደረግናት በኋላ፤ በፊት ለፊት በር 
አስገብተን ከኦዲየንስ መሀል እንድትቀመጥ አደረግናት። 
ሁለት ባለጡንቻ ወጠምሻ ጋርዶችንም መደብንላት። 
እናም ዝግጅቱ ተጀመረና የመጀመሪያዎቹ አቅራቢዎች 
እኛ ሆንን። የጦር ሠራዊትም ሀገር አማን ነው ብሎ 
ከኋላ ቆሞ ይከታተለናል። ሰዓቱ ሲደርስ ከአንደኛው 
የመድረክ ጠርዝ  ቀስ አድርገን አመጣናት። ከዚያ 
ሁለት ሙዚቃዎችን በሚገርም መልኩ ተጫወተች። 
‘ቢስ ቢስ’ ተባለ በያኔው፤ ይደገም ይደገም እንደማለት 
ነው። እንደገባች የምትወጣበትንም ዘዴ መፈለግ 
ነበረብን” እናም ተሸፋፍና ዘፍና በፉጨትና ሆታ 
የታጀበችውን ሒሩት በቀለን ከጦር ሠራዊት ሸሽጎ 
ለማስወጣት ያገኙት መላ፤ መብራቱን አጥፍቶ 
በጨለማው መሀል ይዞ መሰወር ነበር። አጠፉትናም 
የመብራት ኃይል ችግር ነው ከይቅርታ ጋር ታገሱን 
በማለት ለታዳሚው አስተባበሉ። 

ከውጭ ሞተሩን አስነስቶ በሚጠብቃቸው መኪና 
ውስጥ አስገቧትና ተፈተለኩ። የጦር ሠራዊት አባላት 
ሁሉም ነገር የገባቸው ዘግይቶ ነበር። ከዝግጅቱ 
መጨረሻ ላይ የፖሊስ ኦርኬስትራን መኪና ከበው 
ሒሩትን ውለዷት አሉ። ሒሩት ግን አልነበረችም። 
ከዚህ በኋላ ለረዥም ጊዜያት ያህል አለቆች በቃላት 
ስለመካረራቸው ፋዘር  ተናግሮታል። ነገሩ ግን፤ ጅብ 
ከሄደ ውሻ ጮኸ ዓይነት ነበር።

የጦር ሠራዊት ከመዳፉ የተነጠቀችውን የአልማዝ 
ፈርጥ አሜን ብሎ ለመቀበል አልቻለም። የዚህ ዳፋ 
ከሙዚቃው አብዮት አልፎ፤ በታህሳሱ ግርግር 
ስለመንጸባረቁ በእማኝነት የሚያስረዱ ብዙዎች 
ናቸው። በእርግጥም ወላፈኑ እየተጋጋለ ሄደ እንጂ 
አልተዳፈነም ነበር። ሒሩት በፖሊስ ኦርኬስትራ 
ከታሰበው በላይ ገናና ሆነች። የእሷና የፋዘር ግንኙነት 

ማስኮብለሉ ላይ አላከተመም። “ኢትዮጵያ ሀገራችን” 
የሚለውን ሙዚቃ፤ ግጥምና ዜማ ሠርቶ ሰጣት። 
የዚህ ሙዚቃ ጣዕም ከማንም አንደበትና ጆሮ 
የማይጠፋ ሆነ። የታላቅነቷን ደረጃ በብዙ ከፍ አድርጎ 
እንደ ሰንደቅ ዓላማው ሰቀላት።  

የዘውዱ ሥርዓት ጀንበር ጠልቃ፤ የሶሻሊስት 
ጨረቃ ስትወጣ፤ ፖሊስ ባንድ በኮሪያ ተገኝቶ 
ዝግጅቱን ሊያቀርብ አቀደ። አንድ የኮሪያ ዜማ ሒሩት 
እንድትጫወተው ተደረገ። ምንም የማታውቀውን 
ቋንቋ አጥንታ መድረክ ላይም ወጣች። ከመድረኩ ፊት 
ለፊት የወቅቱ የኮሪያ ፕሬዝዳንት ኬኔዲ ሶንግ በክብር 
ተቀምጠዋል። ሒሩትን ያንን ዜማ  አቀነቀነች መድረኩ 
ሌላ ሆነ። ፕሬዝዳንት ኬኔዲ ሶንግ ከመቀመጫቸው 
ብድግ ብለው ወርቃማውን የእጅ ሰዓታቸውን 
በማውለቅ ሸለሟት። የኢትዮጵያ ሙዚቃ የወርቅ 
ዘንግ፤ በዚያን ዘመን   ያልነካበት የዓለም ጫፍ 
አነበረም። ስለዚሁ የጀመርነው መንገድ ይሁንና፤ 
ባንዱ ከጥቂት ወራት በኋላ እንደገና ኩባ ገባ። ታሪክ 
ተደገመ። 

ሒሩት የላቲን ሙዚቃ ይዛ በኩባው መሪ ፊደል 
ካስትሮ ፊት ቆመች። በድጋሚ ሌላ የወርቅ ሜዳይ ይዛ 
ተመለሰች። ሙዚቃ፤ በጦር ሜዳ ውስጥ ታላቁ ትጥቅ 
ስለመሆኑ ለኪነ ጥበብ እንደ ሒሩት ያስመሰከረለት 
የለም። በጦርነት ወቅት በጦር ቀጠናው ሁሉ ተገኝታ 
ስታዋጋ በወታደሩ ልብ ውስጥ በመግባቷ፤ “ሒሩት” 
የሚል ቀለሀ በስሟ ስለመሰየማቸው በማስታወስ ፋዘር 
ይናገራል። የፖሊስ ባንድን ይዛ በሙዚቃው አብዮት 
ጣራ የነካች ናትና፤ መቼም የሚረሳት አይደለችም። 
አምባሳደሩም ጭምር አድርጓታል። 

እንግዲህ ጠቢቧ ብትሞትም ጥበቧ ግን  
አልሞተም። ያዜመቻቸው ሙዚቃዎቿ ዛሬ 
ይዘምሩላታል።

 “እድሜ ሲገሰግስ ከንቱ ሰው ዘንግቶ፤
ነገ አልፎልኝ ይላል ማለፉን እረስቶ።
አይቀር መንፈራገጥ ያ ሆድ እስኪሞላ፤
ወድቃ እስክትሰበር ህይወት እንደ ሸክላ።” 
አቤት! ሙዚቃ ነብስ ኖሮት ህይወትን እንዲህ 

ይተርከዋል። የዘመኑ ምርጥ የሙዚቃ ወለላ፤ 
ከሒሩት ልብ በድምጿ እየተንቆረቆረ “ቺርስ ለጆሮ!” 
ተብሎበታል።

 ከሙዚቃ ሀሁ እስከ ህይወት ኤቢሲዲ፤ ከልጅነት 
እስከ ሽበት፤ ከውልደት እስከ እረፍት... መረዋ ድምጿን 
ስንስማ ኖረን፤ አሁን ደግሞ በተራ ልናነባት ነው። 
ከውልደት እስከ ሞት፤ ከሙዚቃ ድጓ እስከ መንፈሳዊ 
ህይወት የጉዞ ገጸ በርከቶቿን ይነግረናል። ፈታኝ 
የህይወት እንቆቅልሾች፤ በገጠመኝና በውጣውረዶች 
የታጀበውን  የኑሮ ባቡሯን እያስከተለና እየከነፈ 
በሌላ ጊዜም ፍርጎውን እየገጨ ስኬትና ሳንካዎቿን 
ሊያስነብበን  በመጽሐፏ መጥቶልናል። ዐብይ 
ፈቅይበሉ ጽፎ አሰናስኖታል። 

ምረቃና ዝክረ ጠቢብ፤ በግንቦት 19ኙ የሰኞ 
አመሻሽ ላይ ነጸብራቋን በጥበብ አንጸባርቀዋታል። 
የፌደራል ፖሊስ የማርቺንግ ባንድ ኦርኬስትራና 
የዳዊት ፅጌ ባንዶች መድረኩን ደማቅ አድርገውታል። 
ከፍተኛ የመንግሥት የሥራ ኃላፊዎች፤ ታዋቂ 
ግለሰቦችና የኪነ ጥበብ ባለሙያዎችን  ጨምሮ፤ ወዳጅ 
ዘመድ አድናቂዎቿ ሁሉ ተገኝተው ለእርሷ ያላቸውን 
ክብርና አድናቆት ከማዥጎድጎድ አልተቆጠቡም። 
“ሒሩትን አንረሳም” እንዳልነው ሁሉ፤ መጪው 
ትውልድም ላይረሳት ከመጽሐፉና ከሙዚቃ ሥራዎቿ 
ባሻገር ሌላ የዘመን መቀነት ታስሮላታል። 

በመጨረሻው ሰዓት ሒሩት በቀለ የሞትን ጽዋ 
የተጎናጨችው በስኳር በሽታ ነበር። እናም ደግነት 
የወለደውን መልካምነቷን በማሰብና የእርሷን ስቃይ 
በወገኖቿ ላይ ያለማየት ምኞቷን እውን ለማድረግ፤ 
በስሟ የስኳር ሕሙማን ፋውንዴሽን ለመመሥረት 
ትልቅ እቅድ ተይዟል። ከመጽሐፉ የሚገኘው ገቢም፤ 
ሙሉ ለሙሉ ለዚሁ ማዕከል የሚውል ይሆናል። ሞተ 
ስጋ፤ ለጠቢብ ሰው ገና የህይወቱ መጀመሪያ እንጂ 
መጨረሻ አይደለም። የአንጸባራቂ ክዋክብት ህያው 
ነጸብራቅ ይቀጥላል። 

 ከሒሩት ነጸብራቅ



እየሩስ ተስፋዬ 

ተውልዳ ያደገችው አዲስ አበባ ነው። ከአዲስ አበባ 
ዩኒቨርስቲ የንግድ ሥራ ኮሌጅ (ኮሜርስ) በአካውንቲንግ 
ተመርቃለች። ቀጣይ እቅዷ ሦስት ጉልቻ መቀለስ ሆነና 
ትዳር መሠረተች። ግን አልተሳካም። ትዳሯ መቀጠል 
ተሳነው። በፍቺ ምክንያት ልጆቿን ብቻዋን ማሳደግ ግድ 
ሆነባት። በአንድ ድርጅት ውስጥ ሂሳብ ሠራተኛ ሆና 
ተቀጠረች። የሚከፈላት ደመወዝ ግን ከልጆቿ የትምህርት 
ቤት ክፍያ ፈቀቅ የሚል አልሆነም። ለተሻለ ሕይወት ፍለጋ 
ስደትን መረጠች። እናቷና እህቷ ልጆቿን በአደራ ለማሳደግ 
ኃላፊነቱን ወሰዱ። እርሷም ወደ ደቡብ አፍሪካ አቀናች። 

በሄደች በስምንተኛው ወር ልጇ ‹‹ሻሎም›› ታመመች። 
እናትና እህት ልቧ እንዲያርፍ ብለው ‹‹እኛ እናስታምማታለን 
አንቺ  እዛው ቆዪ›› አሏት። የልጇ ሕመም ከመሻሻል ይልቅ 
እየተባባሰ ሄደ። አሁን ነገሮች እየባሱ ስለመጡ እናት ወደ 
አገሯ መምጣት እንዳለባት ተነገራት። ወደ ሀገሯም በሠላም 
ገባች። የልጇ ሕመም ግን ሠላም ነሳት። ልጇ የካንሰር 
ታማሚ መሆኗን ብታውቅም እንደምትድን እርግጠኛ 
ነበረች። አልሆነም፤ ልጇ ከዚህ ዓለም በሞት ተለየቻት።

ይህን ችግር ያስተናገደችው ብርቱዋ ሴት ፌቨን ጋሻው 
ናት። ፌቨን በልጇ ሞት እጅጉን  ተፈተነች። የሽንፈት 
ስሜት ተሰማት። በዚህ በኩል ደግሞ ‹‹አልተሸነፍኩም›› 
ስትል  ራሷን ታበረታለች። በሰው ፊት ጠንካራ ለመምሰል 
ትሞክራለች። ነገሩ ተቃራኒ ነው። ብቻዋን ስትሆን ማልቀስ፣ 
‹‹እንዲህ ቢሆንኮ እንዲህ ይሆን ነበር›› የሚለው ቁጭት እና 
ጭንቀቷ አየለ። እንቅልፍ ከዓይኗ ጠፋ። በድባቴ ተሰቃየች። 

ለራሷ ‹‹ልጄ አልሞተችም።›› እያለች ካለችበት ነገር 
ለመውጣት ራሷን ማበርታት ጀመረች። በድጋሚ ወደ ደቡብ 
አፍሪካ ብታቀናም የእርሷ ሕይወት ለብዙ ሴቶች ትምህርት 
እንደሚሰጥ በመተማመን ወስና ዳግም ወደ እናት አገሯ 
መጣች። ‹‹የንጉሱ ሴት ልጆች የልማት፣ የማብቃት እና 
የበጎ አድራጎት ድርጅት›› የተሰኘ ድርጅትም መሠረተች። 
ድርጅቷን ከመመሥረቷ በፊትም ቢሆን የሱስ ተጠቂ የሆኑ 
ወጣቶችን ታስተምር የነበረችው ፌቨን ፤ ድርጅቱ ከተቋቋመ 
በኋላም በአራት ዘርፎች ሴቶችን የማሰልጠን፣ የማማከር 
አገልግሎት፣ የበጎ አድራጎት እና የሚዲያ  ሥራ መሥራቷን 
ቀጥላበታለች።

ልዩ ልዩ
ማህበራዊ

ዓለም አቀፍ

የሱስ ሕይወት ጊዜን፣ ገንዘብን፣ ዕድሜን፣ ቤተሰብን… 
ያሳጣል። ብዙዎች ወደ ሱስ የሚገቡት በአቻ ጓደኞቻቸው 
ግፊት እና ጉትጎታ እንዲሁም ፈተና ሲገጥማቸው ከችግራቸው 
ለመደበቅ ሲሉ ይመርጡታል። የፌቨንም ህይወት ከዚህ 
የተለየ አልነበረም። የ‹‹ነቃች››፣‹‹አሪፍ›› እና  ‹‹አራዳ›› ለመባል 
ገባችበት። በወቅቱም ብዙ ነገሮችን አሳጥቷታል። ከቤተሰብ 
ጋር ያላትን ግንኙነት፣ የሰዎች እምነትና ክብር እንዳታገኝ፣ 
በሰዎች ዘንድ የተተወች አድርጓታል።  በሱስ ሕይወት ውስጥ 
ያለች አንዲት  ሴት ደግሞ ለቁምነገር፣ ለትዳር እና ለኃላፊነት 
እንዳትታጭ የሚያደርግ መሆኑን መገመት ቀላል ነው።  
ሱስ ማንነትን ያሳጣል። ተስፋ ያስቆርጣል።  የሱስ ሕይወት 
በከበባ ተጀምሮ በብችኝነት የሚጠናቀቅ ሕይወት ነው።›› 
ስትል ትገልጸዋለች ፌቨን ።

ፌቨን ከዚህ ቀደም በገጠማት ተደራራቢ ችግር ራሷን 
ለመደበቅ እና ‹‹አራዳ›› ለመባል  የገባችበት ሱስ ለመግባቱ 
እንደቀለላት መውጫው ጠፍቶባትም ያውቃል። ዋናው ነገር 
ለመተው መወሰን ነው። በመንፈሳዊም ይሁን ሕክምናውን 
ተከታትሎ መላቀቅ እንደሚቻል ታምናለች። ዋናው ግን  
ያንን ሕይወት መጥላት አለበት።ያን ጊዜ የሕክመና ባለሞያም 
ይሁን ፈጣሪ ይረዳዋል ትላለች። የቀደሞ ውሎዋን መሸሽ እና 
በፊት የነበሯትን ልምምዶች መቀየሯም ወደ ኋላ እንዳታይ 
አድርጓታል። 

እንደ ፌቨን ሃሳብ፤ አንዳንድ ወላጆች ሴት ልጆቻቸው 
በሱስ ውስጥ ይኖራሉ ብለው በፍጹም አይገምቱም ወይም 

አያውቁም። ብዙዎቹ ግን በድባቴ እና በሱስ ሕይወት ውስጥ 
እየተዘፈቁ ይገኛሉ። ሴቶችም ራሳቸውን ‹‹ሱሰኛ ነን›› ብለው 
እንዳያጋልጡ ማሕበረሰቡ ያሸማቅቃቸዋል። ፌቨን በሱስ 
ሕይወት ብዙ ያሳለፈች ሴት እንደመሆኗ በሱስኝነት እና 
ድባቴ (ዲፕሬሽን) ላይ እየሠራች ትገኛለች። በዚህ ዓመት 
ለሴቶች ብቻ የሚሆን ከሱስ ማገገሚያ ቦታ ለማዘጋጀት 
አቅዳለች።

ፌቨን በአንድ ቀን ውሳኔ ብቻ ከሱስ ወጥታ ታውቃለች። 
በሂደት ያቆመችባቸው ጊዜያት ነበሩ። ከሱስ ለመውጣት 
ውሳኔዎችን ተግባራዊ ማድረግ ያስፈልጋል። ዋናው የተሻለ 
ሕይወት መኖር ነው የምትለው ጠንካራዋ ፌቨን፤ መንፈሳዊ 
ቦታ ብቻ  ካልመጡ ወይም ወደ ሕክመና ካልሄዱ መዳን 
አይችሉም ማለት እንዳልሆነም ታሳስባለች። ዋናው ጉዳይ 
ውሳኔ እና በውሳኔ ላይ መጽናት ብቻ ነው። ነገር ግን በሱስ 
ውስጥ ያለ ሰው ‹‹በምን መንገድ ነው ከዚህ መውጣት 
የምችለው? ብሎ በሚገባ ማሰብ እንደሚኖርበት ታምናለች።

ፌቨን ከሱስ እና ከድባቴ ተላቃለች። በድጋሚ ትዳር 
መመሥረት ችላለች። ስለራሷ ከማሰብ ይልቅ ለብዙዎች 
ለመድረስ ሩጫ ላይ ናት። ጎጆ መቀለሷን ተከትሎ 
‹‹ጎጆ መውጫ›› በሚል ዘመቻ በከፍተኛ የትምህርት 
ተቋማት፣በማረሚያ ቤቶች፣በአንደኛ ደረጃ ትምህርት 
ቤቶች ላሉ ሴት ተማሪዎች እስከ ሁለት ዓመት የሚያገለግል 
የንጽህና መጠበቂያዎችን በአዲሰ አበባ እና በክልሎች 
ድጋፍ አድርጋለች። ያለፈችባቸውን የሕይወት ውጣ 

ውረዶች ለብዙዎች ለማስተማር ‹‹የንጉሱ ሴት ልጅ ወርቃማ 
መንገዶች›› የተሠኘ መጽሐፍ ለንባብ አብቅታለች። በቅርቡም 
‹‹ተጽዕኖ ፈጣሪነት ለምን? እስከ ምን›› በሚል ርዕስ ሁለተኛ 
መጽሓፏን አስመርቃ ለንባብ አብቅታለች።

ፌቨን ከሱስ እና ድባቴ ሕይወት ተላቃ ለብዙዎች 
በመድረሷ የደስተኝነት፣ የኩራት እና የአሸናፊነት መንፈስ 
እንድትላበስ አድርጓታል። በከባድ የሕይወት ፈተና ውስጥ 
ያሉ ወጣቶች ራሳቸው ላይ መጥፎ እርምጃ ለመውሰድ 
አስበው የእርሷን ታሪክ ሰምተው ሃሳባቸውን መቀየራቸውን 
ስትሰማ  ‹‹እንኳንም ወደዚህ በጎ ሥራ ገባሁ›› ትላለች።

የጉድ ላክ የሱስ ማገገሚያ እና ስልጠና ማዕከል 
መሥራችና ዋና ሥራ አስኪያጅ ዮናታን ሊዮን  የሱስን መንገድ 
የጀመረው ገና ከሰባት ዓመቱ ጀምሮ ነበር። ለ22 ዓመት በሱስ 
ሕይወት ውስጥ ነበር። በሱስ ምክንያት ጤናውን ጨምሮ 
በርካታ ነገሮችን አጥቷል። ከሞት ተርፎ ለብዙዎች እየደረሰ 
እና ለወደፊት ብዙ እንደሚሠራ እድል ስለተፈጠረለት 
‹‹እድለኛው ዮናታን›› የሚል ስያሜ ለራሱ አውጥቷል ። ዛሬ 
ላይ አደንዛዥ እጾች በመጠንም በአይነትም በዝተዋል። ከልክ 
በላይ ደስታን የሚሰጡ እጾችን መጠቀምም በተማሪዎች 
ዘንድ ተበራክቷል የሚለው ዮናታን፤ ሱስ የብዙ ቤት ችግር 
ሆኗል።ከሱስ ለመላቀቅ ውሳኔ እና በሚገባ  አምነውበት 
ሲሆን ውጤታማ ያደርጋቸል። ይህ ሳይሆን ሲቀር ግን እንደ 
እስር ቤት ያዩታል በማለት ልምዱን ያጋራል።

ዶክተር አስራት ሃብተ ጊዮርጊስ በቅዱስ ጳውሎስ 
ሆስፒታል የአእምሮ ሕክምና ስፔሻሊስት እንዲሁም 
ሳይካትሪስት ናቸው።እርሳቸው እንደሚሉት ሱስ አብዝቶ 
ንጥረ ነገሮችን ከመጠቀም የሚመጣ ነው።በተለይም 
የአእምሮ ሕመም፣ እንድ ድብርት እና ጭንቀት ያለበት ሰው 
ለሱስ ሕመም የበለጠ ተጋላጭ ሊሆን ይችላል። አንዳንድ 
ሰዎች ደግሞ  በሚገጥማቸው ችግር የተለያዩ ንጥረ ነገሮችን 
በመጠቀም የችግራቸው መደበቂያ እና መሸሸጊያ አድርገው 
በመጠቀማቸው ወደ ሱስነት ደረጃ ይሸጋገራል።

ከሱስ ሕመም በሕክምና መዳን ይቻላል።  ሕክምናው 
በዋናነት የሚያተኩረው የስነ ልቦና ሕክምና ወይም የንግግር 
ሕክምና  ሲሆን ከሕክምናው ጎን ለጎን፤ የታካሚው ለመዳን 
ያለው ፍላጎት ብሎም ውሳኔው ሂደቱን ውጤታማ ለማድረግ 
ትልቅ ሚና እንዳለውም የአእምሮ ሕክምና ስፔሻሊስቱ እና 
ሳይካትሪስቱ ያብራራሉ ። 

ከሱስ ህይወት ለመውጣት

በጋዜጣው ሪፖርተር

ታይላንድ የብሪክስ አባል ለመሆን ጥያቄ አቀረበች። 
በተወሰኑ ኃያላን ሀገራት የሚዘወር እና የአለም ስርአትን 
ፍትሀዊነት ለማስጠበቅ ኢኮኖሚያዊ ትብበሮች ላይ 
ትኩረቱን አድርጎ የተመሰረተው ብሪክስ አዳዲስ 
የአባልነት ጥያቄዎች እየቀረቡለት ነው።

በ2024 መጀመርያ ላይ ኢትዮጵያ፣ አረብ 
ኢምሬትስ፣ሳኡዲ አረብያ ፣ አርጀንቲና ፣ግብጽ እና 
ኢራንን በአባልነት ከተቀበለ በኋላ ከ40 በላይ ሀገራት 
ብሪክስን ለመቀላቀል ፍላጎት እንዳላቸው አሳውቀዋል። 

ባህሬን፣ ቤላሩስ፣ ኩባ፣ ፓኪስታን፣ ሴኔጋል እና 
ቬንዚዌላ ከእነዚህ ውስጥ ተጠቃሽ ናቸው። 

አዲስ አባል ለመሆን በይፋ ጥያቄ ያቀረበችው 
ታይላንድ 495.4 ቢሊየን አመታዊ ጥቅል ሀገራዊ 
እድገት እንዳላት ይነገራል።

በ1990 ከሀገሪቱ 58 በመቶ ህዝብ በድህነት ውስጥ 
የነበረ ሲሆን በ2020 ይህን ቁጥር ወደ 6.98 ዝቅ 
ማድረግ ችላለች።

የታላንድ ምክር ቤት ያጸደቀው ለብሪክስ አባል 
የመሆን ጥያቄን የያዘው ደብዳቤ ባንኮክ በመልቲፖላር 
አለም እንደምታምን፣ በአንድ ወገን የሚዘወር የአለም 
ስርአትን እንደምትቃዎም ይገልጻል። 

ከ2011 ጀምሮ መካከለኛ ገቢ ካላቸው ሀገራት ከፍ 
ያለ ኢኮኖሚን የምታንቀሳቀሰው የደቡብ ምስራቅ 
እስያዋ ሀገር የስብስቡ አባል ሀገር ብትሆን የቡድኑን 
አቅም ለማጠናከር ልታግዝ እንደምትችልም ገልጻለች። 

በፈረንጆቹ 2009 የተመሰረተው ብሪክስ 
የብራዚል፣ ሩሲያ፣ ሕንድ፣ ቻይና እና ደቡብ አፍሪካ 
ስብስብ የያዘ ነበር።

አዳዲስ የተቀላቀሉትን አባል ሀገራትን ጨምሮ 
ብሪክስ በአሁኑ ወቅት የአለምን 30 በመቶ ኢኮኖሚ 
የሚያንቀሳቅስ ሲሆን ለአለም አመታዊ ጥቅል እድገት 
36 በመቶ ድርሻ አለው። 

በተጨማሪም የአለም 45 በመቶ ህዝብ ወይም 
3.5 ቢልየን ህዝብ እንዲሁም የአለም 40 በመቶ የነዳጅ 
ዘይት ምርት በአባል ሀገራቱ ውስጥ ይገኛል።

ወደ አንድ ወገን ያደላውን የምዕራባዊያን አካሄድ 
ፍትሀዊነት አስጠብቃለሁ የሚለው ብሪክስ የራሱ የሆነ 
የመገበያያ ገንዘብ ለማስተዋወቅም አቅዷል።

ታይላንድ የብሪክስ አባል ለመሆን 
ጥያቄ አቀረበች

በጋዜጣው ሪፖርተር

በ2023 በአለማቀፍ ደረጃ የተፈጸመው የሞት 
ቅጣት ከ2015 ወዲህ ከፍተኛው መሆኑን አለማቀፉ 
የመብት ተሟጋች አምነስቲ ኢንተርናሽናል 
አስታወቀ።

አምነስቲ በዛሬው እለት ይፋ ባደረገው ሪፖርት 
ባለፈው የፈረንጆቹ አመት በ16 ሀገራት 1 ሺህ 153 
ሰዎች በሞት ተቀጥተዋል ብሏል፤ ይህም ከ2022 
በ30 በመቶ ጭማሪ ያሳየ መሆኑን በመጥቀስ።

አሃዙ በሺዎች በሞት ይቀጡባታል ተብላ 
የምትጠበቀውን ቻይና በመረጃ እጥረት ምክንያት 
ማካተት አለመቻሉንም አብራርቷል። 

እንደ አምነስቲ ሪፖርት ከሆነ በኢራን በ2023 
853 ሰዎች በሞት ተቀጥተዋል፤ አሃዙ በ2022 
ከተፈጸመው በ277 ብልጫ ያለው መሆኑንም 
ጠቅሷል።

በኢራን በሞት ከተቀጡት ውስጥ 24 ሴቶችና 
ወንጀል ሲፈጽሙ ህጻን የነበሩ አምስት ሰዎች 
ይገኙበታል ያለው አምነስቲ፥ የባሉቺ ማህበረሰብ 
አባላት የሞት ቅጣቱ በስፋት የተፈጸመባቸው 
መሆናቸውን ገልጿል።

 “የኢራን ባለስልጣናት ለሰው ልጅ ህይወት 
ምንም ክብር ሳያሳዩ በአደንዣዥ እጽ በተያያዘ 
ወንጀል የሞት ቅጣት ተፈጻሚ አድርገዋል” 
ያሉት የአምነስቲ ኢንተርናሽናል ዋና ጸሃፊ አንጌስ 
ካላማርድ፥  

በ2023 በሞት የተቀጡ ሰዎች ቁጥር 
ከ2015 ወዲህ ከፍተኛው መሆኑ ተነገረ

ሳኡዲ አረቢያ፣ ሶማሊያ እና አሜሪካም ኢራንን 
በመከተል ከፍተኛ የሞት ቅጣት የተመዘገበባቸው 
ሀገራት ናቸውብለዋል።

በአሜሪካ በ2023 24 ሰዎች በሞት ተቀጥተዋል፤ 
በተለያዩ ግዛቶች የተዋወቁ የሞት ቅጣት መፈጸሚያ 
መንገዶችም አሳሳቢ ናቸው ብለዋል ዋና ጸሃፊዋ።

በአላባማ የናይትሮጂን ጋዝን በመጠቅም የሞት 
ቅጣትን ለመፈጸም በጥር ወር አዲስ ህግ መጽደቁን 
የአምነስቲ ኢንተርናሽናል ሪፖርት አውስቷል።

ሪፖርቱ በ2023 የሞት ቅጣት የተፈጸመባቸው 
ሀገራት ቁጥር ወደ 16 ዝቅ ማለቱን መልካም ጅምር 
ነው ቢለውም እንደ አሜሪካ ባሉ ሀገራት የታየው አሃዝ 
ግን አሳሳቢ መሆኑን ጠቁሟል።

በ2022 የሞት ቅጣትን ተፈጻሚ አድርገው 
በነበሩት ቤላሩስ፣ ጃፓን፣ ማይናማር እና ደቡብ ሱዳን 
ባለፈው አመት በአንድም ሰው ላይ የሞት ቅጣት 
ተፈጻሚ አልሆነም ተብሏል።

ፌቨን በዚህ ዓመት ለሴቶች ብቻ የሚሆን ከሱስ ማገገሚያ ቦታ ለማዘጋጀት አቅዳለች፣

ጎሜ
ፖለቲካ እና ልዩ ልዩ

 አዲስ ዘመን   ሐሙስ ግንቦት 22 ቀን 2016 ዓ.ም

አሊሴሮ 

የኢትዮጵያ ሕዝብ ሰላም ወዳድ ሕዝብነው። 
የኢትዮጵያ ሕዝብ ከሰላም በላይ የሚናፍቀውና 
የሚያስቀድመው ነገር የለም። ወጥቶ ሲገባ ሰለ ሀገሩ 
ሰላም ይጸልያል፤ ኢትዮጵያና ሕዝቦቿ የሰላም አየር 
እንዲተነፍሱ ይመኛል።

የኢትዮጵያ ሕዝብ ለዘመናት አብሮ ተከባብሮ 
በመኖርና የሰላም ተምሳሌት በመሆን በአርአያነት 
ሲጠቀስ የኖረ ሕዝብነው። ከኢትዮጵያውያን ዘመን 
ተሻጋሪ አኩሪ መገለጫዎች መካከል የብሔር፣ 
የእምነት፣ የቋንቋ፣ የባህልና ሌሎች ልዩነቶችን 
ዕውቅና በመስጠት ተሳስቦና ተከባብሮ መኖር ትልቁ 
እሴት ነው። ከዚህም አልፎ የውጭ ሀገር ዜጎች ምንም 
አይነት የባዳነት ስሜት ሳይሰማቸው እንደሀገራቸው  
እንዲኖሩ የሚፈቅድ ድንቅ ሕዝብ ነው።

ኢትዮጵያውያን የራሳቸውን ሰላም ከማስከበር 
ጎን ለጎን የጎረቤት ሀገራት ችግር ውስጥ ሲገቡ 
ህይወቱን ጭምር በመክፈል በጎረቤት ሀገራት ሰላም 
እና መረጋጋት እንዲሰፍን መስዋዕት የሚሆን ሕዝብ 
ነው። በዚህም በሱዳን፤ በሶማሊያ፤ በላይቤሪያ፤ 
በሩዋንዳና ብሩንዲ የህይወት መስዋዕትነት 
ጭምር ከፍሎ ሀገራቱን ማረጋጋት ችሏል። የሰላም 
አምባሳደር ተብሎም ዕውቅና አግኝቷል። በብዙዎች 
ዘንድ ኢትዮጵያዊነት ከሰላምና ከነጻነት ጋር በእጅጉ 
የተቆራኘ ሆኗል።

ሆኖም ከዚህ የኢትዮጵያውያን ባህል እና እሴት 
ባፈነገጠ መልኩ ከእኔ ውጪ ማንንም አልይ የሚሉ 
ቡድኖች በየቦታው ብቅብቅ ማለት ከጀመሩ ውለው 
አድረዋል። እነዚህ ቡድኖች በብሄር ስም በመቧደን 
ፍላጎታቸውን በነፍጥ ለማሳካት ሲወጡ ሲወርዱ 
ይታያሉ። ከእኔ በላይ ለብሄሬ ተቆርቋሪ የለም በሚል 
ጭንብል ተሸፍነው የራሳቸውን ጥቅም በማሳደድ ላይ 
ይገኛሉ።

ከውይይት ይልቅ ነፍጥ ማንሳት የሚቀናቸውና 
ሰላም ወዳዱን ሕዝብ የሚረብሹ፤ አብሮነቱን 
የሚያውኩ፤ የኢትዮጵያን መረጋጋትና ሉአላዊነት 
የሚገዳደሩ ቡድኖች እዚህም እዚያም አቆጥቁጠዋል።

እነዚህ ወገኖች በሚፈጥሩት ሁከትና ብጥብጥም 
ልማት ተደናቅፏል፤ የሰዎች ወጥቶ መግባት 
ተስተጓጉሏል፤ አለፍ ሲልም የሀገር ህልውናም አደጋ 
ላይ ወድቋል። 

ሕዝብ ሳይሾማቸው ለሕዝብቆመናል የሚሉ 
ቡድኖችና ፖለቲከኞች ችግርን በሰላማዊ መንገድ 
ከመፍታት ይልቅ ነውጠኛ ደጋፊዎችን የማሰባሰብ 
ሴራ ውስጥ ስለሚገቡ፣ በኢትዮጵያ እዚህም እዚያም 
ግጭቶች በርክተው ይታያሉ። 

እነዚሁ ኃይላት ኃላፊነት የጎደላቸው ስለሆኑም 
ግጭትና መገዳደልን ጨምሮ የአገርን ተስፋ 
የሚያጨልሙ ድርጊቶች እንዲበራከቱ በማድረግ 
ላይ ይገኛሉ። ለአገርና ለሕዝብ ከማሰብ ይልቅ 
ከመጠን ያለፈ ራስ ወዳድነት ስለተጠናወታቸውም  
ቆመንለታል ያሉትን ሕዝብ ሳይቀር በቁሙ ሲዘርፉ 
ተስተውለዋል። በየጊዜው ከሚፈጥሩት ሁከትና 
ብጥብጥ ዳጎስ ያለ ጥቅም ስለሚያገኙም ሰላም 
የሚለውን ቃል በሩቁ ይሸሹታል።

‹‹ብሄሬ ተበድሏል፤ ኃይማኖቴ ተገፍቷል፤ 
ወዘተ›› የሚሉ ትርክቶችን በመፍጠር ከመተማመን 
ይልቅ ጥርጣሬ፣ ከትብብር ይልቅ መገፋፋት፣ በግልጽ 
ከመነጋገር ይልቅ ኃሜትን በማስቀደም ከግጭት 
ውስጥ ለማትረፍ ዘወትር ይታትራሉ።

የማህበራዊ ሚዲያዎች እና ሌሎች የመገናኛ 
ዘዴዎችን በመጠቀም ህዝቡን አላስፈላጊ ወደ ሆነ 
ጥርጣሬ  ውስጥ በመክተት አንዴ በብሔር ሌላ 
ጊዜ በሃይማኖት እየከፋፈሉ የዘመናት አብሮነቱን 
ሊነጥቁት ሲሯሯጡ ይታያሉ።

በእነዚህ ስግብግቦች የተነሳ የኢትዮጵያ ሕዝብ 
ከባድ ጊዜን ለማሳፍ ተገዷል። እነዚህ ቡድኖች 
ባሉበት አካባቢ ሁሉ በሰላም ወጥቶ መግባት ብርቅ 
ነው። መማርና ማስተማር ዘበት ነው። ታሞ ታክሞ 
መዳን አይታሰብም። ነግዶ ማትረፍ፤ ዘርቶ ማጨድም 
ቅንጦት ነው።

በኦሮሚያ ክልል በሸኔ ታጣቂ በአማራ ክልል ከፋኖ 
ጋር በተያያዘ በየጊዜው እየደረሱ ያሉት ኪሰራዎችም 
ይህንኑ የሚያስረግጡ ናቸው። እነዚህ ሁለት ኃይሎች 
ላለፉት ዓመታት ቆሜለታለሁ የሚሉትን ብሄር 
ሲዘርፉ፤ ሲያንገላቱና ሲገድሉ ተመልክተናል።

ከዚህ ድርጊታቸው የሚያስቆማቸው የጸጥታ 
ኃይል ሲመጣ ደግሞ ግብረ አበሮቻቸውን ሰብስበው 
በሰፊው ስም የማጥፋት ዘመቻ ውስጥ ይገባሉ። 
የኢትዮጵያን ሰንደቅ ለብሶ ታላላቅ ድሎችን 
የተጎናፀፈውን ጀግና የመከላከያ ሰራዊታችንንም 
በማጠልሸትም ኢትዮጵያን ለማሳነስም በቀቢጸ ተስፋ 
ሲሯሯጡ ታይተዋል። 

ኢትዮጵያ ውስጥ ሕዝቡ እጅግ በጣም ሰላማዊና 
ለሕግ ትልቅ ትኩረት ስለሚሰጥ ለአመፅና ለብጥብጥ 
ሥፍራ የለውም እንጂ የእነዚህ አካላት ድርጊት ሀገርን 
የማፍረስ አላማ ጭምር ያለው ነው።

ስለዚህም ሀገር በሰላም ውላ እንድታድርና 
እድገትና ብልጽግና እንዲረጋገጥ እነዚህን የሰላም 
ጸሮች በጋራ መመከት ይገባል። ከዚሁ ጎን ለጎንም 
ችግሮችን በውይይት የመፍታት ባህልም እንደሀገር 
ሊጎለብት ይገባል። የስልጣኔ አንዱ መለኪያም ይኸው 
ነውና። 

በኢትዮጵያ የፓርቲ ፖለቲካ ሥራ ውስጥም ሆነ 
በሌሎች መስኮች የተሰማሩ ወገኖች፣ ለውይይት  
ቅድሚያ መስጠት አለባቸው። በተለይም በሀገራችን 
እየተካሄደ ያለው ምክክር ከገባንበት የግጭት አዙሪት 
ውስጥ እንደሚያወጣን እምነት መጨበጥ ይገባል።

ምክክሩ የቀድሞ ችግሮቻችንን፤ አሁን ያሉት 
ችግሮቻችንን መፍቻና በቀጣይም ተመሳሳይ 
ችግሮች እንዳያጋጥሙን የመፍትሄ አቅጣጫን 
የሚጠቁመን መድህን መሆኑን መተማመን ይገባናል። 
በሀገሪቱም መተማመን የሰፈነበት የፖለቲካ ሥርዓት 
ለመመስረትም እርሾ ሆኖ እንደሚያግዝ እምነት 
መጣል አለብን።

ሀገራዊ ምክክሩ በመሠረታዊ ሀገራዊ ጉዳዮች 
ላይ መግባባት እንዲኖር ወሳኝ ሚና ይጫወታል። 
ይህ ሊሆን የሚችለው ግን ሁሉም ዜጋ የነቃ ተሳትፎ 
ማድረግ ሲችል ነው። የምክክር ሂደቱ የእያንዳንዱን 
ኢትዮጵያዊ ተሳትፎ የሚጠይቅና ውጤታማነቱም 
በእያንዳንዳችን አበርክቶ ላይ የሚወሰን ነው።

እያንዳንዱ ዜጋ በቅድሚያ ሁሉም ነገር በንግግር 
እና በምክክር ይፈታል የሚል እምነት መጨበጥ 
ይጠበቅበታል ። ዘመናትን የተሻገሩ ጥያቄዎችም ሆኑ 
እነሱን ተከትለው የመጡ አለመግባባቶች በምክክር 
እና በውይይት እንደሚፈቱ እምነት መጨበጥ 
ይገባል።

በየትኛውም ጫፍ ያለ ኢትዮጵያዊ በዚህ 
የምክክር ሂደት መሳተፍና የመፍትሄው አካል መሆን 
ሀገርን ማዳን መሆኑን ሊረዳ ይገባል ። 

አካታች ሀገራዊ ምክክሮችን ማድረግ የተሻለ 
ሀገራዊ መግባባትን ይፈጥራል።

ነፍጥ ይዞ መነሳት ጊዜ ያለፈበት ጉዳይ ነው። 
ኢትዮጵያ ከ1966 አብዮት ጀምሮ ነፍጥ ባነሱ ኃይሎች 
ስትደማና ስትቆስል ቆይታለች። ለ50 ዓመታት 
የቆየው የግጭትና የጦርነት ታሪካችንም ዛሬ በምክክር 
ሊታደስ ይገባል። ብሄራዊ ምክክሩ ከሞላ ጎደል 
ሁሉም ሃሳብ አለኝ የሚል የህብረተሰብ ክፍል ሃሳቡን 
ያለምን ገደብ የሚሰጥበትና በመደማመጥ ጉዳዮች 
እልባት የሚያገኙበት በመሆኑ ወደ ግጭትና ጦርነት 
የሚገፋ አንዳችም ምክንያት የለም። 

የሀገራዊ ምክክር ኮሚሽኑ ለዘመናት የቆየውን 
መገፋፋትና ጥርጣሬ በመግፈፍ በኢትዮጵያ አዲስ 
የሰላም አየር እንዲነፍስ ላለፉት ሁለት ዓመታት 
ተኩል በርካታ ጥረቶችን አድርጓል፤ ስለምክክር 
አስፈላጊነትም ግንዛቤ ማስጨበጥ ችሏል።

ሆኖም በሀገራችን ያለው የሰላም መደፍረስ ጉዳይ 
ስራው በተቀመጠለት የጊዜ ሰሌዳ መሰረት እንዳይሄድ 
እንቅፋት ሆኗል። እስከ አሁን በትግራይ በአማራ 
እና በኦሮሚያ ክልል የተወሰኑ አካባቢዎች ስራውን 
ለማከናወን ችግሮች አጋጥመዋል። 

በመሆኑም በቀሩት ጊዜያት መሰል ችግሮችን 
መልክ አስይዞ በፍጥነት ሁሉም ክልሎችና 

የህብረተሰብ ክፍሎች  ወደምክክር የሚመጡበትን 
ሁኔታ መፍጠር ያስፈልጋልⵆ ግጭት ባለባቸው 
አንዳንድ አካባቢዎች ካለሆነ በስተቀር በበርካታ 
የኢትዮጵያ ክልሎች አንጻራዊ ሰላም ስለሰፈነ ከህዝቡ 
ጋር በሰፊው ለመምከር የሚያዳግት ነገር የለም። 

በአማራ ክልልም ቢሆን የሰላሙ ሁኔታ እየተሻሻለ 
የመጣ በመሆኑ በቅርቡ ወደ ምክክር ይገባል ተብሎ 
ይታሰባል። ነገር ግን አሁን ስራው ተጀምሯልⵆ 
ትግራይ ክልልም እንደዚሁ ስራዎች እየተሰሩ ነው፤ 
በመሆኑም ከሚመለከታቸው አካላት ጋር ተነጋግሮ 
መልክ ማስያዝ ከተቻለ በቀሪዎቹ ጊዜያት የታሰበውን 
ሀገራዊ መግባባት መፍጠር ይቻላል።

ለዚህ ሁሉ ቁልፍ ነገሩ ግን እምነት መጨበጥ 
ነው። ችግሮቻችን የሚፈተቱት በምክክርና በውይይት  
ብቻ ነው ብሎ ማመን ግድ ይላል።

የኢትዮጵያ ሕዝብ ሰላም ወዳድ ሕዝብ ነው። 
ለዘመናት አብሮ ተከባብሮ በመኖርና የሰላም ተምሳሌት 
በመሆን በአርአያነት ሲጠቀስ የኖረ ሕዝብ ነው። 
ከኢትዮጵያውያን ዘመን ተሻጋሪ አኩሪ መገለጫዎች 
መካከል የብሔር፣ የእምነት፣ የቋንቋ፣ የባህልና ሌሎች 
ልዩነቶችን ዕውቅና በመስጠት ተሳስቦና ተከባብሮ 
መኖር ትልቁ እሴት ነው።

ይህ አኩሪ እሴት በየዘመኑ እየተሸረሸረ ቢመጣም 
ጨርሶውኑ ጠፍቷል ማለት አይቻልም። በመሆኑም 
ኢትዮጵያዊ እሴቶች ሙሉ ለሙሉ ተሸርሽረው 
ከመጥፋታቸው በፊት መመካከር ይጠበቅብናል።

የሀገር ጉዳይ ያገባናል የሚሉ ወገኖች በሙሉ 
ለመነጋገርና ለመደማመጥ ጊዜ መስጠት አለባቸው። 
ስለኢትዮጵያ መጻኢ ዕድል ሊጨነቁ ይገባል። 
ፓርቲም ሆነ ስልጣን የሚኖረው ሀገር ሲኖር ነው። 

የኢትዮጵያ ልማትና ዕድገት የሚገኘው ከሰላም 
እንጂ ከጦርነት እንዳልሆነ ሁሉም ሊረዳ ይገባል። 
ለዘመናት የኖርንበት የግጭትና የጦርነት ታሪክ 
ሀገራችንን ቁልቁል እንደሰደዳት ማንም በቀላሉ 
የሚገነዘበው ጉዳይ ነው። ጦርነት ንፁኃንን ሲፈጅ፣ 
ንብረታቸውን ሲያወድም፣ አካላዊና ሥነ-ልቦናዊ 
ጉዳት ሲያስከትልባቸው፣ የሀገርን ኢኮኖሚ ሲያደቅና 
ሲያዋርድ ነው ያየነው። በተለይም ነፍጥ እያነሱ የብሄር 
ጠበቃ ነኝ በሚሉ ቡድኖች አማካኝነት በትግራይ፣ 
በአማራ፣ በአፋር፣ በኦሮሚያ፣ በቤኒሻንጉል ጉሙዝ፣ 
በጋምቤላና በተለያዩ ሥፍራዎች በርካቶች አልቀዋል፣ 
ከፍተኛ የሀገር ሀብት ወድሟል።

 በአሁኑ ጊዜ በተለይ በአማራና በኦሮሚያ ክልል 
በሚካሄዱ ግጭቶችም ሀገር ሰላም አጥታለች። ዜጎች 
ከቦታ ወደ ቦታ መንቀሳቀስ ተቸግረዋል፤ አርሶ አደሩ 
ያመረተውን ምርት ለገበያ ማቅረብ ተስኖታል።

ኢትዮጵያ ከፊቷ የተጋረጡ በርካታ ችግሮች 
ያሉባት ሀገር ናት። የሀገር ጉዳይ ያገባናል የሚሉ 
ወገኖች በሙሉ ለመነጋገርና ለመደማመጥ ጊዜ 
መስጠት አለባቸው። በአሁኑ ጊዜ በኢትዮጵያ የኑሮ 
ውድነት አለ። በሰሜኑ የሀገሪቱ ክፍል ከተካሄደው 
ጦርነት አላገገምንም ፤ሥራ አጥነት አሁንም አሳሳቢ 
ነው ፤ አሁንም ከድህነት ያልወጣ ከፍተኛ ቁጥር ያለው 
ሕዝብ አለ፤ በአየር ንብረት ለውጥ ምክንያት ድርቅ 
ደጋግሞ እያጠቃን ነው።

ስለዚህም እነዚህን ችግሮች ለመሻገርና የተሻለች 
ኢትዮጵያን ለመገንባት ሰላም ወሳኝ ነው። ሰላም 
ለማምጣት ደግሞ በየጊዜው የሚያጋጥሙ ችግሮችን 
በመሳሪያ ለመፍታት ከመሞከር ይልቅ ቁጭ ብሎ 
የመነጋገር እና የመወያየት ባህልን ማዳበር ይገባል። 

ከውይይት ይልቅ ፍላጎታቸውን በመሳሪያ 
ለማስፈጸም የሚከጅሉ ቡድኖችንም ሕዝቡ ዕውቅና 
ሊነፍጋቸው ይገባል። ማንም ተነስቶ የብሄር ጠበቃ 
ነኝ ባለ ቁጥር አምኖ መቀበል ይብቃ። በብሄር ስም 
ራሳቸውን እየሾሙና እየሸለሙ ሕዝቡን ለመከራና 
ለስቃይ የሚዳርጉ ቡድኖች ታሪክ ሊቋጭ ይገባል።

ዛሬ ኢትዮጵያ የሚያስፈልጋት ነፍጥ የሚነሳ 
ሳይሆን ሃሳብ የሚያንሸራሽር ዜጋ ነው። ዛሬ 
ኢትዮጵያ የምትሻው በጠመንጃ ከሚማርክ ይልቅ 
በሃሳብ የሚማርክ ትውልድ ነው። ስለዚህም ጊዜው 
የምክክርና የውይይት በመሆኑ ነፍጥ ያነገበ በሙሉ 
ነፍጡን አስቀምጦ ለውይይት ልቡን መክፈት አለበት።

ስንመካከር ችግሮቻችን ከእኛ በታች ናቸው

ነፍጥ ይዞ መነሳት ጊዜ 
ያለፈበት ጉዳይ ነው። 

ኢትዮጵያ ከ1966 አብዮት 
ጀምሮ ነፍጥ ባነሱ ኃይሎች 

ስትደማና ስትቆስል 
ቆይታለች፡፡ ለ50 ዓመታት 
የቆየው የግጭትና የጦርነት 
ታሪካችንም ዛሬ በምክክር 

ሊታደስ ይገባል 



አንተነህ ቸሬ 

በምጣኔ ሀብት እንቅስቃሴዎች ውስጥ ጉልህ ሚና 
ካላቸውና የጀርባ አጥንት ሆነው ከሚያገለግሉ ግብዓቶች 
መካከል አንዱ የፋይናንስ አቅርቦት ነው። ይሁንና 
በኢትዮጵያ  የአምራች ኢንዱስትሪ ዘርፍ እድገት ላይ 
ከተጋረጡ ዋና ዋና ችግሮች መካከል አንዱ የፋይናንስ 
አቅርቦት እጥረት ሆኗል። ይህ ችግር ከሌሎች የዘርፉ 
ተግዳሮቶች ጋር ተደምሮ ኢንዱስትሪዎች የአቅማቸውን 
ግማሽ ያህል ብቻ እንዲያመርቱ እንዲሁም የአምራች 
ኢንዱስትሪው ዘርፍ ከአጠቃላይ ጥቅል ሀገራዊ ምርት 
ያለው ድርሻ ዝቅተኛ እንዲሆን አስገድዷል። 

የኢንዱስትሪው ዘርፍ ችግሮችን ለማቃለል 
እየተተገበሩ ከሚገኙ የመፍትሄ እርምጃዎች መካከል 
አንዱ በሆነው ‹‹ኢትዮጵያ ታምርት›› ሀገራዊ ንቅናቄ 
ከሚከናወኑ ተግባራት መካከል በፋይናንስ አቅርቦት 
ረገድ የሚታዩ ችግሮችን በቅንጅታዊ አሰራር መፍታት 
የሚለው ይጠቀሳል።           

በአሁኑ ወቅት በቂ የፋይናንስ አቅርቦት የሌለው 
የአምራች ዘርፍ ሀገራዊ የማምረት አቅምን ማሳደግና 
መዋቅራዊ የምጣኔ ሀብት ሽግግርን እውን ማድረግ 
አይችልም። ይህን ታሳቢ በማድረግ የአምራች 
ኢንዱስትሪውን ዘርፍ ለመደገፍ የተረጋጋ የዋጋ ሁኔታና 
የውጭ ምንዛሬ ሥርዓትን የማስፈን እንዲሁም የፋይናንስ 
ዘርፉን ጤናማነት የመጠበቅ ሥራዎች ቅድሚያ 
ተሰጥቷቸው እየተሠራባቸው እንደሆነ የኢትዮጵያ 
ብሔራዊ ባንክ ገዥ አቶ ማሞ ምህረቱ ይገልፃሉ።

 እርሳቸው እንደሚሉት፣ የአምራች ኢንዱስትሪው 
ዘርፍ ከፍተኛ የሆነ የውጭ ምንዛሪ፣ የተረጋጋ የዋጋ 
ሁኔታ እና ጤናማ የፋይናንስ ሥርዓት የሚፈልግ 
በመሆኑ ባንኩ እነዚህን ጉዳዮች ለማሳካት የተለያዩ 
የአሠራር ማሻሻያዎችን አድርጓል። ይህም ለአምራች 
ኢንዱስትሪው ዘርፍ የፋይናንስ ተደራሽነት ጉልህ ሚና 
አለው።    

የባንኩ ገዥ ‹‹ኢትዮጵያ ታምርት›› ንቅናቄ የአምራች 
ዘርፉን በልዩ ትኩረት ለመደገፍ እድል እንደሚፈጥር 
ይገልፃሉ። ብሔራዊ ባንክ የተረጋጋ የማክሮ-ኢኮኖሚ 
ከባቢ እንዲፈጠር የማድረግ ኃላፊነቱን ለመወጣት 
የወሰዳቸው እርምጃዎች በአምራች ዘርፍ ኢንቨስትመንት 
የሚሰማሩ ባለሀብቶች ቁጥር እንዲጨምር አግዟልም 
ይላሉ። 

‹‹ብሔራዊ ባንክ የተረጋጋ የማክሮ-ኢኮኖሚ ከባቢ 
እንዲፈጠር የማድረግ ኃላፊነት አለበት። ባንኩ የተረጋጋና 
ስርዓት ያለው የገንዘብ ፖሊሲ፣ ጤናማ የፋይናንስ 
ስርዓት እንዲሁም አመርቂ የኢንቨስትመንት ከባቢ 
እንዲፈጠር የተለያዩ ተግባራትን ያከናውናል›› ሲሉም 
ይናገራሉ። የተረጋጋ የማክሮ-ኢኮኖሚ ከባቢ ከተፈጠረ፣ 
ባለሀብቶች በአምራቹም ሆነ በሌሎች የኢንቨስትመንት 
ዘርፎች ለመሰማራት ይበረታታሉ። ባንኩ በሀገሪቱ ጥብቅ 
የገንዘብ ፖሊሲ እንዲኖር በማድረግ የተረጋጋ የዋጋ 
ሁኔታ እንዲፈጠር እና  የብድር አቅርቦት እንዲስተካከል 
በማድረግ ረገድ ጥሩ ውጤቶችን አስመዝግቧል  በማለት 
ያብራራሉ።

ባለፈው ዓመት የነበረው 33 ነጥብ 5 በመቶ 
አጠቃላይ የዋጋ ንረት ዘንድሮ ወደ 23 ነጥብ 3 በመቶ 
ቀንሷል። ምግብ ነክ ባልሆኑ እቃዎች ላይ የነበረው 36 
ነጥብ 1 በመቶ የዋጋ ንረትም ወደ 18 ነጥብ 1 በመቶ ዝቅ 
ብሏል። በበጀት ዓመቱ ማጠናቀቂያ ላይ አጠቃላይ 
የዋጋ ግሽቱን ወደ 20 በመቶ ለመቀነስ ታቅዶ እየተሰራ 
ይገኛል። እንዲህ ዓይነት የተረጋጋ የዋጋ ሁኔታ ሲኖር 
የአምራች ዘርፉ ኢንቨስትመንት እድገት ያስመዘግባል፤ 
በገንዘብ ፖሊሲው ላይ የተከናወኑት ተግባራትም 
ለአምራች ዘርፉ እድገት ከፍተኛ አስተዋፅዖ እያበረከቱ 
ናቸው።   

እንደአቶ ማሞ ማብራሪያ፣ መረን የለቀቀውን የብድር 
ስርዓት ለማስተካከል የተወሰዱ እርምጃዎች የዋጋ ንረት 
እንዲረጋጋ አስተዋፅዖ ከማበርከታቸው ባሻገር ባንኮች 
ከሚያቀርቡት ብድር ውስጥ ለአምራች ዘርፉ የበለጠ 
ትኩረት እንዲሰጡ እገዛ አድርገዋል። የባንኮች ብድር 
አሰጣጥ ለተረጋጋ የፋይናንስ ስርዓት ወሳኝ ግብዓት 
ነው። ባንኮች በተገቢው መልኩ ለአምራች ዘርፉ ብድር 
ሲሰጡ የፋይናንስ ስርዓቱ ጤናማ ይሆናል። 

በአምራች ዘርፉ የተሰማሩ ባለሃብቶች ብድር 
ሲጠይቁ በባንኮች የሚጠየቁት የብድር ዋስትና ቀላልና 

አዲስ ዘመን   ሐሙስ ግንቦት 22 ቀን 2016 ዓ.ም ገጽ 12

ኢንቨስትመንት
ኢኮኖሚ

የፋይናንስ አቅርቦት - የአምራች ዘርፉ የጀርባ አጥንት

ቀልጣፋ የሚያደርጉ ስራዎች እየተሰሩ መሆናቸውንም 
አቶ ማሞ ያመለክታሉ። የፋይናንስ ዘርፉ በቂ የፋይናንስ 
አቅርቦትን እውን በማድረግ አምራች ኢንዱስትሪዎችን 
ትርጉም ባለው መልኩ እንዲደግፍ የሚያስችሉ 
እርምጃዎች ተጠናክረው እንደሚቀጥሉም ይገልፃሉ።     

የኢትዮጵያ ልማት ባንክ ለአምራች ኢንዱስትሪው 
የፋይናንስ አቅርቦት ምንጭ ከሆኑ ተቋማት መካከል 
አንዱ ነው። የባንኩ ፕሬዝደንት ዶክተር ዮሐንስ 
አያሌው፤ ንቅናቄው አምራቾች የሚያጋጥማቸውን 
የፋይናንስ እጥረት ችግር በተቀናጀ መልኩ ለመፍታት 
እንደሚያግዝ ይገልፃሉ። ባንኩ በመካከለኛና በረጅም 
ጊዜ ለአምራች ኢንዱስትሪው ብድር እያቀረበ እንደሆነም 
ይናገራሉ። 

እርሳቸው እንደሚሉት፣ የአምራች ኢንዱስትሪው 
ዘርፍ ምርታማነትን በማሳደግ፣ የሥራ ዕድል በመፍጠር 
እና የቴክኖሎጂና የእውቀት ሽግግር እውን እንዲሆን 
በማድረግ ለሀገራዊ የምጣኔ ሀብት እድገት ወሳኝ ድርሻ 
ያለው መሆኑ የኢትዮጵያ ልማት ባንክ ዘርፉን ለማሳደግ 

ከፍተኛ ብድር እየሰጠ ይገኛል። ባንኩ በብድር አቅርቦት 
ለአምራች ኢንዱስትሪው የተለያዩ ማበረታቻዎችን 
ይሰጣል። ብዙዎቹ አምራቾች በግብርናው ዘርፍ ላይ 
የተመሰረቱ በመሆናቸው ለግብርና ዘርፍ ተበዳሪዎች 
በዝቅተኛ ወለድ ብድር እያቀረበ ይገኛል። ፕሮጀክቶችን 
እንደብድር ዋስትና በመያዝ ተጨማሪ የንብረት ዋስትና 
ላለመጠየቅ የሚያስችል አሰራር ተዘርግቷል።  

‹‹አምራቾች ካላመረቱ ሀገሪቱ በገቢ ምርቶች 
ላይ ጥገኛ ትሆናለች፤ የውጭ ምንዛሬ እጥረትም 
ይከሰታል›› ሲሉ ጠቅሰው፣ ልማት ባንክ ለአምራቾች 
ብድር በማቅረብ የምርት ስራቸውን በተቀላጠፈ 
ሁኔታ እንዲያከናውኑ በማድረግ በገቢ ምርቶች ላይ 
የሚታየውን ጥገኝነት ለመቀነስና የውጭ ምንዛሬ 
ግኝትን ለመጨመር ጥረት እያደረገ መሆኑን ያስረዳሉ። 
ከለውጡ በኋላ የባንኩ አፈፃፀም መሻሻሉንም ገልጸው፣ 
‹‹የብድር አቅርቦቱም ሆነ ትርፉ ጨምሯል፤ ካፒታሉ 38 
ቢሊዮን ብር ደርሷል፤በዓመት ከስድስት ነጥብ ሦስት 
ቢሊዮን ብር በላይ እያተረፈ ይገኛል፤ እስከ ዘጠኝ 
ቢሊዮን ብር ማበደር የሚችልበትንም አቅም ፈጥሯል።›› 
በማለት ያስረዳሉ።

የባንኩ ፕሬዝደንት እንደሚገልፁት፣ ባንኩ በ2015 
የበጀት ዓመት ካቀረበው 46 ቢሊዮን ብር ብድር 
ውስጥ 35 ቢሊዮን ብር ለአምራች ዘርፉ የቀረበ ነበር። 
በዘንድሮው የበጀት ዓመት በዘጠኝ ወራት ውስጥ በባንኩ 
ከጸደቀው የ44 ቢሊዮን ብር ብድር ውስጥ 30 ቢሊዮን 
ብር ለአምራች ዘርፉ የተሰጠ ነው። ባንኩ ለአምራች ዘርፉ 
ከፍተኛ ብድር ማቅረቡ ተኪ ምርቶችን በማምረትና 
የወጪ ንግድን በማሳደግ ለመዋቅራዊ የምጣኔ ሀብት 
ሽግግር አቅም ለመፍጠር ያግዛል። 

‹‹አነስተኛና መካከለኛ ኢንተርፕራይዞች በሁሉም 
ክልሎች ተቋቁመው ይሰራሉ። ስለሆነም እነዚህ 
አምራቾች ፍትሃዊነትን በማስፈን ረገድ ቁልፍ ሚና 
አላቸው። በበጀት ዓመቱ ከፀደቀው ብድር ውስጥ 
18 ቢሊዮን ብር የሚሆነው ለአነስተኛና መካከለኛ 
ኢንተርፕራይዞች የተሰጠ ነው። የኢንተርፕራይዞቹን 
ውጤታማነት ለማሳደግ የሼድ ግንባታ ተግባር ከፍተኛ 
ትኩረት ሊሰጠው ይገባል›› ይላሉ።  

የኢትዮጵያ ንግድ ባንክም በፋይናንስ አቅርቦት ረገድ 
ለአምራች ኢንዱስትሪው ባለውለታ ነው። በ‹‹ኢትዮጵያ 
ታምርት›› ንቅናቄ የሚከናወኑ ተግባራት የኢንዱስትሪውን 
ዘርፍ ትክክለኛ መስመር ለማስያዝ አቅም እየፈጠሩ 
እንደሆነ የሚናገሩት የኢትዮጵያ ንግድ ባንክ ፕሬዝደንት 
አቶ አቤ ሳኖ ናቸው። አቶ አቤ እንደሚሉት፤ ንቅናቄው 
በዘርፉ ባለድርሻ አካላት መካከል ቅንጅት እንዲኖር 
ማስቻሉ ትልቅ እመርታ ነው። የኢትዮጵያ ንግድ ባንክ 
ከሚያቀርበው ብድር ውስጥ ግማሹ ለኢንዱስትሪው 
ዘርፍ የሚሰጥ ነው፤ ከዚህም ውስጥ አብዛኛው ፋይናንስ 
ለኃይል አቅርቦት የሚውል ነው። ከባንኩ ብድር ውስጥ 
90 በመቶው የረጅም ጊዜ ብድር ነው።  

ባንኩ ለአምራች ዘርፉ በልዩ ሁኔታ ብድር 
የሚያቀርብበትን አሰራር ለመዘርጋት ዝግጅት እያደረገ 
መሆኑንም ፕሬዝደንቱ ያመለክታሉ። የሀገር ውስጥ ጥሬ 
እቃዎችን ለሚጠቀሙ አምራቾች ቅድሚያ ለመስጠት 
እየሰራ መሆኑን በመጥቀስም የኢትዮጵያ ንግድ ባንክ 

በአሁኑ ወቅት በቂ 
የፋይናንስ አቅርቦት 

የሌለው የአምራች ዘርፍ 
ሀገራዊ የማምረት 
አቅምን ማሳደግና 

መዋቅራዊ የምጣኔ ሀብት 
ሽግግርን እውን ማድረግ 

አይችልም

በቀጣይ አምራች ዘርፉን በፋይናንስ አቅርቦት ለመደገፍ 
ስለሚያደርጋቸው ጥረቶች ያስረዳሉ። 

የሀገር ውስጥ ጥሬ እቃዎችን የሚጠቀሙ 
አምራቾችን የማበረታታት ተግባር በልዩ ትኩረት 
ሊከናወን እንደሚገባ ይናገራሉ። የታክስና ጉምሩክ 
ጉዳዮችም ተገቢውን ትኩረት ማግኘት አለባቸው። ከዚህ 
በተጨማሪም በአምራች ዘርፍ የሚሰማሩ ባለሀብቶች 
በበቂ ጥናትና ዝግጅት ላይ ተመስርተው ወደዘርፉ 
እንዲገቡ ይመክራሉ። 

የኢንዱስትሪ ሚኒስትሩ አቶ መላኩ አለበል 
በበኩላቸው፣ ‹‹ኢትዮጵያ ታምርት›› ንቅናቄ በአስር 
ዓመት የልማት እቅድ የተቀመጡ ዋና ዋና ግቦችን 
ማለትም የኢንዱስትሪ ዘርፍ የማምረት አቅም ማሻሻል፣ 
የውጭ ምንዛሬን ማሳደግ፣ ገቢ ምርትን መተካትና የሥራ 
እድል መፍጠር እንዲሁም በአጠቃላይ የዜጎችን ኑሮ 
የማሻሻል ዓላማን ይዞ የተጀመረ መሆኑን ያመለክታሉ። 
የፋይናንስ አቅርቦት ትልቅ ትኩረት የሚፈልግ ጉዳይ 
እንደሆነ ያብራራሉ። ስለሆነም መንግሥት የግሉ ዘርፍ 
በኢንዱስትሪው ክፍለ ኢኮኖሚ ውስጥ የሚኖረውን 
ሚና ለማሳደግ የሚያስችል የፋይናንስ አቅርቦትን 
አጠናክሮ እንደሚቀጥል ያስረዳሉ። 

የማኑፋክቸሪንግ ዘርፉ መጠናከር ሌሎቹን 
የኢኮኖሚ ዘርፎች የሚያሳድግ ግብዓት ነው። ለአብነት 
ያህል የግብርና ምርታማነትን ለመጨመር ዘመናዊ 
የግብርና መሳሪያዎችን እንዲሁም የአገልግሎት 
ዘርፉን ውጤታማነት ለማሻሻል ደግሞ የዘርፉን የስራ 
እንቅስቃሴ የሚያሳልጡ ግብዓቶችን በብዛት፣ በጥራትና 
በፍጥነት የሚያመርት አምራች ዘርፍ ያስፈልጋል። 
አምራች ዘርፉ ከሚጠናከርባቸው መንገዶች መካከል 
አንዱ በዘርፉ ለሚሰማሩ ባለሀብቶች በተለይ በፋይናንስ 
አቅርቦት ረገድ አስፈላጊውን ድጋፍና ክትትል  ማድረግ 
ነው። ፖሊሲዎችን ጨምሮ ምቹ ሕጋዊ ማዕቀፎችን 
ማዘጋጀት፣ የመሰረተ ልማት አቅርቦቶችን ማስፋፋት፣ 
የብድር አቅርቦትን ማመቻቸት እና ተደራሽ፣ ቀልጣፋና 
ጥራቱን የጠበቀ አገልግሎት መስጠት ከድጋፎቹ መካከል 
ይጠቀሳሉ። በኢትዮጵያም አምራች ዘርፉ የግብርናውን 
ሚና ተክቶ ምጣኔ ሀብቱን እንዲመራና ቀጣይነት 
ያለው የኢኮኖሚ እድገት እንዲመዘገብ በአምራች 
ዘርፉ የሚሰማሩ ባለሃብቶች በፋይናንስ አቅርቦት ረገድ 
ለሚያጋጥሟቸው ችግሮች ፈጣንና የተቀናጀ ምላሽ 
መስጠት ያስፈልጋል።   

‹‹ኢትዮጵያ ታምርት›› ሀገራዊ ንቅናቄ የኢንዱስትሪ 
ምርቶችን ጥራትና ተወዳዳሪነት በማሻሻል ገቢ ምርቶችን 
የመተካት ሽፋንን የማሳደግ፣ በአለም አቀፍ ገበያ 
ተወዳዳሪ የሆኑ የኢንዱስትሪ ምርቶችን አምርቶ የመሸጥ 
እንዲሁም ከውጭ የሚገቡ የኢንዱስትሪ ግብዓቶችን 
በሀገር ውስጥ የመተካትና የውጭ ምንዛሬ እጥረትን 
የመቅረፍ ዓላማዎቹን ሊያሳካ የሚችለው በቂ የፋይናንስ 
አቅርቦት ሲኖር እንደሆነ ሊዘነጋ አይገባም። ከዚህ 
በተጨማሪም ባለፉት አምስት ዓመታት መንግሥት 
ያደረጋቸው ዘርፈ ብዙ የምጣኔ ሀብት ማሻሻያ መርሃ 
ግብሮች በፋይናንስ አቅርቦት ረገድ ያሉ ችግሮችን 
ለማቃለል ወሳኝ ሚና ያላቸው በመሆኑ ለመርሃ ግብሮቹ 
ትግበራ በትጋት መስራትም ይገባል። 

ይህ ቦታ 
ለማስታወቂያ ክፍት ነው!ስፖርትሐ

ሙ
ስ

የአትሌቲክስ ማሠልጠኛ ማዕከላት ሠልጣኞች የዕድሜ ጉዳይ
ዓለማየሁ ግዛው

ለአራተኛ ጊዜ በኦሮሚያ ክልል በአሰላ አረንጓዴ ስቴድየም 
የተካሄደው የአትሌቲክስ ማሠልጠኛ ማዕከላት ቻምፒዮና 
በጠንካራ ፉክክሮች ታጅቦ ባለፈው ሳምንት መጨረሻ ተጠናቋል። 
የውድድሩ ተሳታፊ የሆኑ የአትሌቲክስ ማሠልጠኛ ማዕከላት ተስፋ 
የተጣለባቸውን ያህል ከዕድሜ ጋር የተያያዙ ችግሮችን አሁንም ድረስ 
መቅረፍ እንዳልቻሉ ታይቷል፡፡ በዕድሜ ገደብ የሚደረጉ የአትሌቲክስ 
ውድድሮች የእድሜ ተገቢነት ችግር ተደጋግሞ የሚነሳ ርዕሰ ጉዳይ 
ቢሆንም አሁንም ድረስ ሊቀረፍ ግን አልቻለም፡፡

የኢትዮጵያ አትሌቲክስ ፌዴሬሽን በዓመታዊ የውድድር መርሃ 
ግብሩ መሠረት ከሚያካሂዳቸው የአትሌቲክስ ውድድሮች መካከል 
የሥልጠና ማዕከላት ቻምፒዮናም የዚሁ ችግር አካል ነው፡፡ ውድድሩ 
ታዳጊ አትሌቶችን ያሳትፋል፣ ሠልጣኞች የወሰዱትን ዘመናዊና 
በሳይንሳዊ መንገድ የተደገፈ ሥልጠና በውድድር በመለካት፤ በክለብ፣ 
በማናጀሮችና አሠልጣኞች የመመረጥ እድላቸውን የሚያሰፉበት ትልቅ 
መድረክም ነው። 

ማዕከላቱ ሀገርን የሚወክሉ ተተኪ አትሌቶችን ለማፍራት 
በሚደረገው ጥረት ድርሻቸው የጎላ መሆኑ አያከራክርም። በነዚህ 
ማዕከላት መካከል የሚደረገው ዓመታዊ ውድድር ታዳጊዎቹ 
የወሰዱትን ሥልጠና የሚመዝኑበትና መጻኢ ዕድላቸውን የሚወስኑበት 
ብቻም ሳይሆን የውድድር ልምድ የሚያሳድጉበትም መድረክ 
እንደሆነም ይታመናል። ለአራተኛ ጊዜ የተካሄደው የማሠልጠኛ 
ማዕከላት ውድድር ድንቅና በተገቢው ዕድሜ ላይ የሚገኙ 
አትሌቶችን ከማስመልከቱ በተቃራኒ የተጋነኑ የዕድሜ ማጭበርበሮች 
ተስተውሎበታል።

ከግንቦት 15 እስከ 18/2016 ዓ.ም በተካሄደው ውድድር በሀገሪቱ 

ከሚገኙ ሰባት የማሠልጠኛ ማዕከላት የተውጣጡት ታዳጊዎች 
ተካፋይ ሆነዋል፡፡ እነዚህ ታዳጊዎች በማዕከላቱ ቢበዛ በአራት 
ዓመት ሥልጠናቸውን አጠናቀው ወደ ክለቦች ይቀላቀላሉ። በሂደቱ 
በመተካካት፣ ማዕከላት አዳዲስ ሠልጣኞችን በመቀበል በውድድሮች 
ላይ በማሳተፍና የመታየት ዕድል በመፍጠር ተተኪ አትሌቶችን 
ለማፍራት የሚደረገውን ጥረት ይደግፋሉ። በዚህ ውድድርም ይህን 
ጥረት የማስቀጠል ነገር ቢኖርም አንዳንድ ማዕከላት ግን የክለብ አትሌት 
የሚመስሉ ተወዳዳሪዎችን ይዘው ሲቀርቡ ታይቷል፡፡  ውድድሩ ላይ 
መሳተፍ የሚችሉት በትክክለኛና ተቀራራቢ የዕድሜ ደረጃ ላይ ያሉ 
ታዳጊ አትሌቶች ቢሆኑም፣ በትልቅ ደረጃ መወዳደር የሚችሉና አትሌቶች 
ሲወዳደሩ ታይተዋል። ይህም ማዕከላት በታዳጊ ምልመላ ላይ ተገቢውን 
ክትትልና ቁጥጥር ስለማይደረግባቸው እንዲሁም በውድድሮች ውጤትን 
ብቻ መሠረት ያደረገ ተሳትፎ በመፈለግ የሚፈጠር ችግር መሆኑን 
አሠልጣኞች ይገልጻሉ፡፡ 

የሀገረሰላም አትሌቲክስ ማሠልጠኛ ማዕከል ሥራ አስኪያጅ እና 
አሠልጣኝ ደሳለኝ አመጦ፤ ማዕከላት በተገቢው የእድሜ ደረጃ የሚገኙትን 
ሠልጣኞች ይዘው መቅረብ እንደሚኖርባቸው እና በእኩል እድሜና አቅም 
ላይ የሚገኙ ሠልጣኞች ሲኖሩም በተሻለ ፉክክር ተተኪዎችን ማፍራት 
እንደሚቻል ያስረዳሉ፡፡ ለዚህም ፌዴሬሽኑ ለማእከላት የሚያደርገውን 
ድጋፍና ክትትል በማጠናከር ችግሩን መቅረፍ እንዳለበት ይጠቁማሉ፡፡

አትሌቶቹ በውድድሩ ላይ በአጭር፣ በመካከለኛ፣ በረጅም 
ርቀት እንዲሁም የሜዳ ተግባራት ድንቅ ፉክክርና ተተኪን 
ማፍራት የሚያስችል አቋምን ማስመልከት ችለዋል። ኢትዮጵያ 
በምትታወቅባቸው አንዳንድ ርቀቶች ወደ ፊት ሀገርን ማስጠራት 
የሚችሉ ብዙ ታዳጊዎች መንገዳቸውን ለማቅናት ለክለቦች 
የፈረሙበትም ውድድር መሆን ችሏል። ከዚህ ጎን ለጎን ግን ከእድሜ 
እኩዮቻቸው ጋር ባለመወዳደራቸው እና ተገቢውን መድረክ ማግኘት 
ባለመቻላቸው የተበደሉ ታዳጊዎችም በርካታ ናቸው። ይህም ታዳጊዎች 

ተስፋ እንዲቆርጡና በስራቸው ጠንክረው እንዳይዘልቁ በማድረግ እንደ 
ሀገር ትልቅ ኪሳራ ነው፡፡ 

የዕድሜ ማጭበርበሩ ስር የሰደደ ችግር እና ፌዴሬሽኑም አምኖ 
ተቀብሎ ከዚህ ቀደም ለመፍትሔው የሁሉንም ርብርብ የጠየቀበት 
ጉዳይም ነው፡፡ በእንደዚህ ዓይነት ውድድሮች በየጊዜው ችግሩ እየተነሳ 
መፍትሔ ከማጣቱም በላይ  በወጣት ውድድሮች በዓለም አቀፍ ደረጃ 
አነጋጋሪ የሆነበት ጊዜም አለ፡፡ 

የኢትዮጵያ አትሌቲክስ ፌዴሬሽን ጽህፈት ቤት ኃላፊ አቶ ዮሃንስ 
እንግዳ፣ ማሠልጠኛ ማዕከላት ላይ የሚገኙ አትሌቶች ሀገርን ወክለው 
የሚወዳደሩ አትሌቶችን ለማፍራት፣ የውድድር እድል እንዲያገኙ 
በማድረግ ረገድ አበረታች መሆኑን ጠቁመዋል፡፡ በሀገር ደረጃ በቂ 
የሚባል የማሠልጠኛ ማዕከል አለ ተብሎ ባይታሰብም፣ ከዚህ ቀደም 
ብዙ  ሀገርን መወከል የቻሉ አትሌቶችን ማፍራት ችለዋል፡፡ 

ከዕድሜ ተገቢነት ጋር ተያይዞ የሚታዩ ችግሮችን ለመቅረፍም 
ፌዴሬሽኑ የተቻለውን ጥረት በማድረግ ላይ መሆኑን የተናገሩት 
ኃላፊው፣ ማዕከላት ላይ አትሌቶቹ በትክክለኛ እድሜያቸው 
ተመልምለው እንዲገቡ ማድረግ እና ሥልጠና መስጠት፣ በውድድሮች 
ላይ የሚታዩትን የእድሜ ተገቢነት ጥያቄ በሚገባ ይቀረፋል ብለዋል፡፡ 
ምልመላው ላይም ተገቢው ትኩረት ተሰጥቶ መሥራት እንደሚገባውና 
በቀጣይ ፕሮጀክቶችና ማዕከላት ሠልጣኞችን የሚመለምሉበትንና 
የሚመጋገቡበትን አሠራር በመፈተሽ ሠልጣኞች በዕድሜያቸው 
ተገቢውን ሥልጠና ወስደው የሚወጡበትን አሠራር ለመፍጠር ጥረት 
እንደሚደረግ ጠቁመዋል፡፡ 

  ማእከላት ፌዴሬሽኑ ድጋፍ የሚያደርግላቸው ቢሆንም 
ባለቤትነታቸው የመንግስት በመሆኑ ተተኪ አትሌቶችን ለማፍራት 
ዓላማ በማድረግ እንዲሠሩና ውጤትን መሠረት ያደረገ እና ከአጉል 
ፉክክር መውጣት እንደሚገባቸውም አሳስበዋል፡፡

የአትሌቲክስ ማሠልጠኛ ማእከላት አትሌቶች ውድድር የእድሜ ተገቢነት ጉዳይ አሁንም ትኩረት ይፈልጋል፣

